
Lista e shkurtesave 
4G 

IA 

DPI 
TI 
ITP 
ITU 
ASK 
FKGK 

KODE 
KOSTT 
RRKHE 
LTE 
MBPZHR 
MINT 
NMVM 

Gjenerata e katërt e teknologjisë së rrjetit mobil 
Gjenerata e pestë e teknologjisë së rrjetit mobil 
Teknologji bujqësore 
Inteligjenca Artificiale 
Autoriteti Rregullator i Komunikimeve Elektronike dhe Postare 
Aleanca e Tech Parqeve dhe Inkubatorëve të Kosovës 
Sistemi Bazik Informativ Shëndetësor 
Ministria Federale për Bashkëpunim Ekonomik dhe Zhvillim, Gjermani 
Konferenca e Administratave Postare dhe të Telekomunikacionit 
Rezilienca e Infrastrukturës Kritike 
Sëmundja e koronavirusit 2019 
Kryezyrtar për Teknologji 
Programi Evropa Digjitale 
Shkathtësi Digjitale për të Gjithë 
Qendra për Transformim Digjital 
Banka Evropiane për Rindërtim dhe Zhvillim 
Qendrat Evropiane për Inovacion Digjital 
Roaming për Arsim 
Shënimet Elektronike Shëndetësore 
Sistemi për ID Elektronike 
Automjete në fund të jetës 
Përgjegjësia e Zgjeruar e Prodhuesit 
Bashkimi Evropian 

Organizata e Bujqësisë dhe Ushqimit e Kombeve të Bashkuara 
Fibra optike deri në shtëpi 

Qendra e Inovacionit Graçanica 

Organizata Ndërkombëtare për Migracionin 
Interneti i Gjërave 
Instituti i Kosovës për Administratë Publike 

Agjencia e Statistikave të Kosovës 

Banka Gjermane për Zhvillim 
Ekonomia Digjitale e Kosovës 
Operatori i Sistemit të Transmisionit të Kosovës 

Ndërmarrje Mikro, të Vogla dhe të Mesme 

SKZH 

ARKEP 

STEM 

UNFPA 

UN-HABITAT 
UN-WOMEN 
USAID 
AAP 
WCAG 
MPEE 
OBSH 
YIET 
YOU 

Strategjia e Kosovës për Zhvillim 2030 
Organizata Joqeveritare 
Sistemi Qendror për Monitorim të Spektrit Frekuencor 
Organizata për Bashkëpunim dhe Zhvillim Ekonomik 

Organizatat e Përgjegjësisë së Prodhuesit 
Posta dhe Telekomi i Kosovës 
Hulumtimi dhe Zhvillimi 
Autoriteti Rregullator i Komunikimeve Elektronike dhe Postare 

Instituti i Teknologjisë në Rochester në Kosovë 
Kthimi nga investimi 
Marrëveshja Rajonale për Roaming 
Strategjia për Specializim të Mençur 
Objektivat e Zhvillimit të Qëndrueshëm 
Agjencia Suedeze për Bashkëpunim për Zhvillim Ndërkombëtar 
Ndërmarrje të Vogla dhe të Mesme 
Shkencë, Teknologji, Inxhinieri dhe Matematikë 
Shoqata për Teknologji të Informacionit dhe të Komunikimit të Kosovës 
Telekomi i Kosovës 
Autoriteti Rregullativ i Telekomunikacionit 
Operatori i Sistemit të Transmisionit 

Organizata e Kombeve të Bashkuara 

Mbetje nga Pajisje Elektrike dhe Elektronike 
Organizata Botërore e Shëndetësisë 
Rinia për Përfshirje, Barazi dhe Besim 
Programi i Rinisë Online dhe Rritjes 

1. Hyrje 

1.1 Sfondi dhe konteksti 
Rrugëtimi i transformimit digjital të Kosovës është formësuar nga aspirata e vendit për nxitjen e 

rritjes ekonomike, përmirësimin e shërbimeve publike, si dhe për përafrimin e ekosistemit digjital 

të Kosovës me standardet e Bashkimit Evropian (BE). Si pjesë e Agjendës Digjitale të Ballkanit 

Perëndimor1Kosova po integron politika që mbështesin konvergjencën digjitale rajonale, duke 

siguruar që infrastruktura digjitale, kornizat rregullatore dhe strukturat qeverisëse të Kosovës të 

jenë në përputhje me synimet e Dekadës Digjitale 2030 të BE-së2. Transformimi digjital në Kosovë 

nuk është vetëm çështje e përafrimit rregullator ose modernizimit, por gjithnjë e më shumë shihet 

si mundësues kyç për zhvillimin e qëndrueshëm dhe përshpejtues ndër-sektorial i Objektivave të 

Zhvillimit të Qëndrueshëm (OZHQ). Teknologjitë digjitale janë vendimtare për uljen e pabarazive, 

rritjen e efiçiencës së sektorit publik, përmirësimin e rezultateve arsimore dhe shëndetësore dhe 

nxitjen e rritjes ekonomike gjithëpërfshirëse. Andaj, iniciativat digjitale të Kosovës synojnë të 

përmirësojnë si administrimin ashtu edhe ofrimin e shërbimeve, duke adresuar njëkohësisht sfidat 

e zhvillimit strukturor në të gjitha komunitetet urbane dhe rurale. Ky fokus me orientim zhvillimor 

u përforcua në Zotimin e Kryeministrit për OZHQ-të 20233a, i cili përfshinte premtimin për 

përkushtimin për avancimin e transformimit digjital. Zotimi përcaktoiobjektivat e Kosovës, siç janë 

zgjerimi i qasjes në rrjet brezgjerë në 100% të zonave të banuara, rritja e pjesës së shërbimeve 

publike të ofruara online përmes platformave si eKosova, si dhe rritja e njohurive digjitale midis 

grupeve të margjinalizuara. Këto synime lidhen drejtpërdrejt me OZHQ 5 (Barazia Gjinore), OZHQ 

9 (Industria, Inovacioni dhe Infrastruktura), OZHQ 4 (Arsimi Cilësor) dhe OZHQ 16 (Paqja, 

Drejtësia dhe Institucionet e Forta), dhe pasqyrojnë theksin në rritje të Kosovës në shfrytëzimin e 

digjitalizimit për të krijuar një shoqëri më gjithëpërfshirëse, llogaridhënëse dhe reziliente.  

Gjatë dekadës së fundit, Kosova ka bërë progres të konsiderueshëm në zgjerimin e mbulimit me 
rrjet brezgjerë, rritjen e penetrimit të internetit dhe integrimin e Teknologjisë së Informacionit dhe 
Komunikimit (TIK) në mbarë sektorët kyç ekonomikë. Këto avancime kanë hedhur themelet për 
një shoqëri më të lidhur dhe të mundësuar digjitalisht. Megjithatë, sfida të tilla si pabarazitë 
rajonale në lidhshmëri, njohuritë e kufizuara digjitale, cenueshmëritë në sigurinë kibernetike dhe 
hendekët rregullatorë vazhdojnë të pengojnë realizimin e plotë të potencialit digjital të Kosovës. 
Në përgjigje ndaj këtyre sfidave dhe si pjesë e agjendës më të gjerë të transformimit digjital, 
Kosova lansoi platformën eKosova - një portal zyrtar digjital i dizajnuar për t’u ofruar individëve, 
bizneseve dhe të punësuarve të administratës publike qasje në një gamë të gjerë të shërbimeve 
publike elektronike. eKosova u mundëson përdoruesve të marrin shërbime online, duke zvogëluar 
kështu nevojën për vizita personale në zyrat institucionale dhe duke përmirësuar efiçiencën dhe 
qasjen në ofrimin e shërbimeve. Më e rëndësishmja është se platforma është e integruar me 
Platformën qendrore të Ndërveprueshmërisë, duke lejuar shkëmbimin e pandërprerë të të dhënave 
midis institucioneve publike dhe duke nxitur administrim më të koordinuar dhe më të 
përgjegjshëm.  Në nivelin e BE-së, transformimi digjital ka qenë prioritet i lartë sipas Busullës 
Digjitale 2030 të Komisionit Evropian, e cila thekson nevojën për qasje të sigurt dhe me shpejtësi 
të lartë në internet, zhvillim të shkathtësive digjitale, digjitalizim të shërbimeve publike dhe një 
ekosistem të fortë inovacioni. Si përgjigje ndaj kësaj, Agjenda Digjitale për Ballkanin Perëndimor, e 
lansuar në vitin 2018, synon të integrojë rajonin në tregun e vetëm digjital evropian, të nxisë 
ndërveprueshmërinë midis institucioneve të Ballkanit Perëndimor dhe BE-së, si dhe të përshpejtojë 
vendosjen e rrjetit 5G, bashkëpunimin për sigurinë kibernetike dhe zhvillimin ekonomik të nxitur 
nga TIK-u. Tranzicioni digjital i Kosovës është i lidhur ngushtë me këto objektiva, duke shfrytëzuar 

 
1 Komisioni Evropian. (2018) Njoftim për shtyp IP/18/4242. Komisioni Evropian Në dispozicion në: 
https://ec.europa.eu/commission/presscorner/detail/en/ip_18_4242, [qasur më 23 janar 2025] 
2 Komisioni Evropian. (2021) 2030 Busulla Digjitale: Rruga evropiane për Dekadën Digjitale. Komisioni Evropian Në dispozicion në: 
https://digital-strategy.ec.europa.eu/en/policies/digital-compass [qasur më 23 janar 2025] 
3a. Samiti i OZHQ-ve 2023 – Zotimet për Transformim të Botës Sonë: Zotimet Kosovës. [online] Organizata e Kombeve të Bashkuara. Në 
dispozicion në: LINK [qasur më 13 prill 2025] 

https://ec.europa.eu/commission/presscorner/detail/en/ip_18_4242
https://sdgs.un.org/system/files/webform/sdg_national_commitments_form/22067/20230920-sdg-summit_final-kosovo-government-commitments-%28001.pdf

programet e mbështetura nga BE-ja, siç është iniciativa EU4Digital3 për të përmirësuar qasjen në 
rrjet brezgjerë, për të promovuar qeverisjen elektronike dhe për të forcuar ekonominë digjitale. 

Pandemia COVID-19 theksoi më tej rëndësinë e transformimit digjital si një shtyllë kyçe e 
reziliencës ekonomike dhe përshtatshmërisë sociale. Ashtu si në shumë vende të BE-së, Kosova 
zgjeroi me shpejtësi punën në distancë, arsimin digjital dhe tregtinë elektronike, duke përshpejtuar 
përvetësimin e shërbimeve të bazuara në cloud, platformave të qeverisjes elektronike dhe 
teknologjive financiare digjitale. Pandemia nxori në pah gjithashtu hendekë kritikë në njohuritë 
digjitale, lidhshmërinë rurale dhe sigurinë e të dhënave, duke bërë të nevojshme intervenime të 
targetuara për të siguruar përfshirje të qëndrueshme digjitale. Duke i njohur këto sfida, Komisioni 
Evropian ofroi investime të konsiderueshme digjitale dhe asistencë teknike për ekonomitë e 
Ballkanit Perëndimor, duke mbështetur modernizimin e infrastrukturës dhe përmirësimet e sigurisë 
kibernetike. 

Zhvillimi digjital i Kosovës është i lidhur ngushtë me rritjen e saj socio-ekonomike, duke luajtur një 
rol krucial në krijimin e vendeve të punës, efiçiencën e sektorit publik, arsim dhe 
konkurrueshmërinë rajonale. Përpjekjet e vazhdueshme të Kosovës për t’u përafruar me 
Strategjinë Digjitale Evropiane dhe Kornizën e BE-së për Sigurinë Kibernetike janë thelbësore për 
ndërtimin e një ekosistemi digjital të sigurt, të ndërveprueshëm dhe të udhëhequr nga inovacioni. 
Investimet strategjike në rrjetet 5G, zgjerimin e rrjetit me fibra optike dhe reformat në qeverisjen 
e të dhënave po i hapin rrugë forcimit të rolit të Kosovës si një aktor udhëheqës në transformimin 
digjital në nivel rajonal.Ndarja digjitale mbetet një sfidë e ngutshme, me popullatat rurale, 
amvisëritë me të hyra të ulëta, personat me aftësi të kufizuara, të moshuarit dhe gratë të prekura 
në mënyrë disproporcionale nga hendekët në qasjen dhe shkathtësitë digjitale. Të dhënat nxjerrin 
në pah pabarazitë e vazhdueshme në njohuritë digjitale, veçanërisht midis grave rurale dhe 
komuniteteve të margjinalizuara, duke kufizuar aftësinë e tyre për t’u angazhuar në punësim të 
nxitur nga TIK-u, edukim online dhe mundësi tregtie elektronike. Teksa rajonet urbane kanë arritur 
lidhshmëri pothuajse universale, shkollat rurale, institucionet e kujdesit shëndetësor dhe bizneset 
vazhdojnë të përballen me pengesa në qasjen në rrjet brezgjerë me shpejtësi të lartë dhe mjete 
digjitale.  

Agjenda Digjitale e Kosovës 20304 mbështetet tek Politika e Sektorit të Komunikimeve Elektronike - 
Agjenda Digjitale për Kosovën 2013-2020, e cila hodhi themelet për zgjerimin e rrjetit brezgjerë 
dhe shërbimet e qeverisjes elektronike. Teksa agjenda e mëparshme arriti progres të 
konsiderueshëm në penetrimin e internetit, sfidat kyçe mbeten, duke përfshirë përvetësimin e 
kufizuar të shërbimeve për shëndetësi elektronike, hendekët e përfshirjes financiare digjitale, si 
dhe cenueshmëritë e sigurisë kibernetike. Agjenda Digjitale 2030 përcakton një kornizë më 
gjithëpërfshirëse për ta transformuar Kosovën në një shoqëri të përparuar digjitalisht, duke u 
përqendruar në zgjerimin e rrjetit brezgjerë me shpejtësi të lartë dhe mbulimin 5G si në zonat 
urbane ashtu edhe në ato rurale, duke rritur digjitalizimin e ndërmarrjeve të vogla dhe të mesme 
dhe qasjen në shërbimet financiare digjitale, duke përmirësuar ndërveprueshmërinë e shërbimeve 
të qeverisjes elektronike, duke rritur reziliencën e sigurisë kibernetike dhe politikat e mbrojtjes së 
të dhënave, si dhe duke forcuar zhvillimin e shkathtësive digjitale, veçanërisht për gratë, të rinjtë 
dhe komunitetet e pashërbyera. 

Për më tepër, Agjenda Digjitale 2030 e përafron Kosovën me politikat kyçe digjitale të BE-së, duke 
siguruar që transformimi digjital i vendit të mbetet në sinkron me strategjitë më të gjera 
evropiane. Këtu përfshihet Busulla Digjitale e BE-së, e cila synon të ofrojë shërbime digjitale të 
gjeneratës së ardhshme, zhvillimin e shkathtësive digjitale, si dhe ekosisteme të inovacionit për të 
gjithë banorët dhe bizneset evropiane. Agjenda është gjithashtu në përputhje me Marrëveshjen e 

 
3 Deutsche Gesellschaft für Internationale Zusammenarbeit (GIZ). (2024) BE Digjitale: një tranzicion digjital i përshpejtuar për Ballkanin 
Perëndimor. GIZ. Në dispozicion në: https://www.giz.de/en/downloads/giz2024-en-eu-digital-an-acclerated-digital-transition-for-the-
western-balkans.pdf [qasur më 23 janar 2025] 
4 Ministria e Ekonomisë (2023) Agjenda Digjitale e Kosovës 2030: Orientimi strategjik për transformimin e Kosovës në një vend digjital 
të suksesshëm. Në dispozicion në: LINK, qasur më 23 janar 2025 

https://www.giz.de/en/downloads/giz2024-en-eu-digital-an-acclerated-digital-transition-for-the-western-balkans.pdf
https://www.giz.de/en/downloads/giz2024-en-eu-digital-an-acclerated-digital-transition-for-the-western-balkans.pdf
https://me.rks-gov.net/wp-content/uploads/2023/07/Digital-Agenda-of-Kosovo-2030.docx

Gjelbër të BE-së5, e cila promovon infrastrukturën e TIK-ut me efiçiencë të energjisë dhe 
teknologjitë digjitale të qëndrueshme, Strategjinë e BE-së për Sigurinë Kibernetike6, e cila forcon 
reziliencën kibernetike lokale dhe rajonale, dhe Strategjinë e BE-së për Shoqërinë Gigabit7, e cila si 
cak ka lidhshmërinë universale gigabit deri në vitin 2030. Përmes këtyre përafrimeve strategjike, 
Kosova po e pozicionon veten si një ekonomi digjitale me vizion, duke nxitur inovacionin, rritjen 
ekonomike dhe pjesëmarrjen gjithëpërfshirëse digjitale. 

 

1.2 Objektivi i Raportit 
Në vitin 2024, Kosova u bë partner kyç në Planin e Rritjes së Bashkimit Evropian për Ballkanin 
Perëndimor9a, një iniciativë strategjike që synon nxitjen e konvergjencës socio-ekonomike me BE-
në duke përshpejtuar reformat dhe investimet e targetuara në gjashtë fusha prioritare, njëra prej 
të cilave është transformimi digjital. Plani parashikon gjithsej 6 miliardë euro në mbështetje 
financiare për rajonin, duke përfshirë 2 miliardë euro në grante dhe 4 miliardë euro në kredi 
koncesionare. Në vend të alokimeve fikse sipas vendit, financimi do të shpërndahet sipas një 
metodologjie të përcaktuar në Rregulloren (BE) 2024/1449, e cila përcakton përmbledhjet 
indikative për secilin përfitues bazuar në madhësinë e popullsisë dhe BPV-në për kokë në krahasim 
me mesataren rajonale. Kjo qasje siguron shpërndarje me ekuitet dhe të bazuar në nevoja të 
fondeve, duke pasqyruar si shkallën demografike ashtu edhe nivelet e zhvillimit ekonomik. Edhe 
pse pjesa e saktë e Kosovës nuk është deklaruar në mënyrë të qartë, vlerësimet paraprake bazuar 
në metodologjinë e alokimit sugjerojnë se Kosova mund të marrë afërsisht 10–12% të totalit të 
fondit, që arrin në 600–720 milionë euro gjatë periudhës shumëvjeçare, varësisht nga 
performanca përfundimtare e reformës dhe kapaciteti absorbues.  

Plani i Rritjes ofron një mundësi jetike për të vënë në funksion Agjendën Digjitale 2030 të Kosovës, 
duke adresuar hendekët e vazhdueshëm në mbulimin me rrjet brezgjerë, përfshirjen digjitale dhe 
ofrimin e shërbimeve. Megjithatë, teksa burimet financiare janë të konsiderueshme, realizimi me 
sukses i këtyre caqeve të transformimit digjital varet nga disa faktorë. Këto përfshijnë absorbimin 
dhe koordinimin efektiv të fondeve të jashtme, kapacitetin e fuqishëm institucional dhe zbatimin 
në kohë të politikave mundësuese, veçanërisht në fusha të tilla si ndërveprueshmëria, siguria 
kibernetike dhe mbrojtja e të dhënave. Nëse shfrytëzohet siç duhet, Plani i Rritjes mund ta 
përshpejtojë ndjeshëm progresin e Kosovës drejt kthimit në shoqëri të fuqizuar digjitalisht dhe 
gjithëpërfshirëse. Megjithatë, teksa financimi paraqet një mundësi kritike, realizmi i arritjes së 
këtyre caqeve do të varet shumë nga qeverisja efektive, koordinimi ndërinstitucional dhe kapaciteti 
për të absorbuar dhe zbatuar investimet në mënyrë efikase dhe gjithëpërfshirëse. Për më tepër, 
arritja e të gjitha caqeve të përcaktuara në Agjendën Digjitale 2030 brenda afatit të caktuar kohor 
do të kërkojë vullnet të qëndrueshëm politik, bashkëpunim ndër-sektorial dhe ekzekutim të 
shkathët. 

Profili i Zhvillimit Digjital për Kosovën synon të ofrojë një analizë të strukturuar dhe 
krahasuese të progresit të Kosovës në transformimin digjital. Duke u bazuar në kornizën e krijuar 
nga Unioni Ndërkombëtar i Telekomunikacionit (ITU) dhe organizata të tjera të Kombeve të 
Bashkuara (OKB), raporti synon të vlerësojë kapacitetin e Kosovës për ta shfrytëzuar TIK-un për 
zhvillim të qëndrueshëm. 

Objektivat parësore të këtij raporti janë: 

 
5 Komisioni Evropian. (2019) Marrëveshja e Gjelbër Evropiane. Komisioni Evropian Në dispozicion në: https://ec.europa.eu/clima/eu-
action/european-green-deal_en [qasur më 23 janar 2025] 
6 Komisioni Evropian. (2020) Strategjia e BE-së për Sigurinë Kibernetike për Dekadën Digjitale. Komisioni Evropian Në dispozicion në: 
https://digital-strategy.ec.europa.eu/en/library/eus-cybersecurity-strategy-digital-decade [qasur më 23 janar 2025] 
7 Komisioni Evropian. (2018) Lidhshmëria për një Shoqëri Evropiane Gigabit: Broshurë. Komisioni Evropian Në dispozicion në: 
https://digital-strategy.ec.europa.eu/en/library/connectivity-european-gigabit-society-brochure [qasur më 23 janar 2025] 
9a Komisioni Evropian. (2023). 2018 Komunikim për Planin e ri të Rritjes për Ballkanin Perëndimor. [online] Drejtoria e Përgjithshme për 
Fqinjësi dhe Negociatat e Anëtarësimit. Në dispozicion në: https://neighbourhood-enlargement.ec.europa.eu/2023-communication-new-
growth-plan-western-balkans_en [qasur më 13 prill 2025] 

https://digital-strategy.ec.europa.eu/en/library/eus-cybersecurity-strategy-digital-decade
https://digital-strategy.ec.europa.eu/en/library/connectivity-european-gigabit-society-brochure
https://neighbourhood-enlargement.ec.europa.eu/2023-communication-new-growth-plan-western-balkans_en
https://neighbourhood-enlargement.ec.europa.eu/2023-communication-new-growth-plan-western-balkans_en

o Të vlerësohet infrastruktura digjitale, lidhshmëria dhe qasja në TIK në Kosovë. 

o Të analizohet gatishmëria dhe gjithëpërfshirja e ekosistemit digjital, duke përfshirë 
kapitalin njerëzor, ekosistemet e inovacionit dhe iniciativat institucionale (qendrore dhe 
lokale). 

o Të ofrohet një bazë për vendimmarrje të informuar nga politikëbërësit, partnerët 
zhvillimorë dhe palët e interesit të sektorit privat. 

o Të mbështetet përafrimi i strategjive digjitale të Kosovës me praktikat më të mira globale 
dhe standardet e Bashkimit Evropian (BE). 

Ky raport do të shërbejë si dokument referimi për angazhimin e palëve të interesit në dialogun për 
zhvillimin digjital dhe identifikimin e strategjive të zbatueshme për nxitjen e një ekonomie digjitale 
më gjithëpërfshirëse dhe të nxitur nga inovacioni në Kosovë. 

 

1.3 Metodologjia 
Metodologjia për përgatitjen e Profilit të Zhvillimit Digjital të Kosovës përdor një qasje 
shumëdimensionale që përfshin analiza sasiore dhe cilësore. Këtu integrohen në mënyrë 
gjithëpërfshirëse praktikat më të mira globale, krahasimet rajonale dhe konteksti lokal për të 
vlerësuar peizazhin e transformimit digjital të Kosovës. 

Komponentët kyç të metodologjisë 

1. Korniza me Pesë Blloqe Ndërtuese 

Analiza është strukturuar rreth kornizës me pesë blloqe ndërtuese, e cila shqyrton 
transformimin digjital përmes dimensioneve të mëposhtme: 

o Lidhshmëria kuptimplotë: Vlerësimi i disponueshmërisë, përballueshmërisë dhe 
cilësisë së infrastrukturës digjitale, duke përfshirë qasjen në internet, rrjetet mobile 
dhe teknologjitë në zhvillim si 5G. 

o Transformimi me individin në në qendër: Vlerësimi i shkathtësive digjitale, 
përpjekjeve për përfshirje dhe masave për ta kapërcyer ndarjen digjitale midis 
popullatave të cenueshme, siç janë gratë, të rinjtë dhe personat me aftësi të 
kufizuara. 

o Transformimi me qeverinë në qendër: Shqyrtimi i iniciativave, politikave 
institucionale dhe platformave të qeverisjes elektronike (qendrore ose lokale) për të 
përmirësuar ofrimin e shërbimeve publike dhe efiçiencën administrative. 

o Transformimi me sektorin në qendër: Eksplorimi i ndikimit të digjitalizimit në 
sektorë kritikë si bujqësia, shëndetësia dhe Ndërmarrjet e Vogla dhe të Mesme 
(NVM). 

o Ekosistemi i inovacionit: Analizimi i zhvillimit të startup-eve digjitale, qendrave të 
inovacionit dhe ekosistemit që nxit ndërmarrësinë dhe progresin teknologjik. 

2. Grumbullimi dhe analiza e të dhënave 

Raporti përfshin si burime të të dhënave sasiore ashtu edhe cilësore: 

o Të dhënat sasiore 
 

▪ Treguesit e TIK-ut nga Unioni Ndërkombëtar i Telekomunikacionit (ITU), 
Banka Botërore dhe Agjencia e Statistikave të Kosovës (ASK) 

▪ Metrika të tilla si penetrimi i internetit, qasja në rrjet brezgjerë dhe nivelet e 
shkathtësive digjitale. 
 

o Të dhënat cilësore 

▪ Raste studimore dhe raporte për iniciativat e suksesshme digjitale në 
Kosovë. 

▪ Analiza e strategjive institucionale (qendrore ose lokale), kornizave 
rregullatore dhe dokumenteve të politikave. 

▪ Këndvështrime nga palët e interesit në mbarë sektorët publikë, privatë dhe 
të shoqërisë civile. 

 
Përveç të dhënave botërore dhe lokale nga institucione të tilla si Unioni Ndërkombëtar i 
Telekomunikacionit (ITU), Banka Botërore dhe Agjencia e Statistikave të Kosovës (ASK), ky 
raport mbështetet gjerësisht në Anketa Digjitale për Amvisëritë (DHS) 2022 nga UNDP në 
Kosovë. DHS-ja ofron njohuri shumë të lokalizuara dhe specifike për kontekstin, të cilat janë 
esenciale për të kuptuar qasjen dhe përdorimin e teknologjive digjitale në nivel të amvisërive 
në Kosovë. Ndryshe nga të dhënat më të gjera ndërkombëtare, DHS-ja ofron të dhëna të 
zbërthyera sipas moshës, gjinisë, të hyrave dhe zonës gjeografike, duke lejuar një analizë me 
më shumë nuanca të përfshirjes digjitale dhe dimensioneve socio-ekonomike të transformimit 
digjital. Gjetjet e saj për lidhshmërinë, pronësinë e pajisjeve, modelet e përdorimit dhe 
barrierat e perceptuara, veçanërisht në mesin e popullatave të cenueshme, shërbejnë si një 
plotësues kritik për ushtrimet e standardeve krahasuese. Për më tepër, meqenëse DHS-ja u 
zhvillua në bashkëpunim me palët e interesit lokale, përputhshmëria e saj me prioritetet lokale 
e rrit rëndësinë e politikave dhe dobinë e saj praktike. Kjo e bën DHS-në jo vetëm një burim të 
vlefshëm të dhënash, por edhe një mjet strategjik për dizajnimin e intervenimeve 
gjithëpërfshirëse, të targetuara dhe të bazuara në dëshmi për zhvillimin digjital. 

 
3. Standardet krahasuese 

Performanca e Kosovës krahasohet me konkurrentët rajonalë, duke përfshirë ekonomitë e 
tjera të Ballkanit Perëndimor dhe shtete të përzgjedhura anëtare të Bashkimit Evropian. Kjo 
analizë krahasuese identifikon hendekët dhe nxjerr në pah mundësitë që Kosova të 
përmirësojë shkathtësitë e veta digjitale dhe të përafrohet me praktikat më të mira 
rajonale. 

4. Angazhimi i palëve të interesit (punëtori dhe konferencë e planifikuar) 

Raporti është hartuar nëpërmjet konsultimeve me palët kyçe të interesit, duke përfshirë: 

o Përfaqësuesit: Përgjegjës për TIK-un, transformimin digjital dhe fusha të tjera të 
ndërlidhura. Kryesisht u angazhuan autoritetet dhe institucionet publike në Kosovë 
dhe organizatat ndërkombëtare si Fondi Ndërkombëtar i Emergjencës për Fëmijë i 
Kombeve të Bashkuara (UNICEF), Organizata e Ushqimit dhe Bujqësisë (FAO), 
Programi i Vendbanimeve Njerëzore i Kombeve të Bashkuara (UN-Habitat), 
Organizata Ndërkombëtare për Migrim (IOM), Enti i Kombeve të Bashkuara për 
Barazi Gjinore dhe Fuqizimin e Grave (UN-Women), Fondi i Kombeve të Bashkuara 
për Aktivitetet për Popullsinë (UNFPA), Unioni Ndërkombëtar i Telekomunikacionit 
(ITU) dhe Programi për Zhvillim i Kombeve të Bashkuara (UNDP). 

o Sektori privat: Startup-et, ndërmarrjet e vogla dhe të mesme dhe korporatat 
globale që operojnë në fushën e TIK-ut. 

o Shoqëria civile dhe bota akademike: Organizatat Joqeveritare (OJQ) dhe 
institucionet studimore të përfshira në përfshirjen digjitale, arsim dhe inovacion. 

o Partnerët zhvillimorë: Organizatat dhe donatorët ndërkombëtarë që mbështesin 
iniciativat e zhvillimit digjital të Kosovës. Intervistat dhe punëtoritë me palët e 

interesit ofruan njohuri për sfidat në terren, prioritetet e politikave dhe fushat e 
mundshme për bashkëpunim. 

5. Raste studimore dhe storje suksesi 

Për të ilustruar praktikat më të mira dhe mësimet e nxjerra theksohen shembuj specifikë të 
iniciativave të suksesshme. Këto përfshijnë: 

o Zbatimin e platformave të qeverisjes elektronike siç është eKosova. 
o Zhvillimin e qendrave të inovacionit dhe mekanizmave mbështetës për startup-et. 
o Përpjekje për ta kapërcyer ndarjen digjitale përmes programeve të targetuara të 

përfshirjes. 
 

6. Analiza e politikave dhe strategjisë 

Raporti vlerëson politikat dhe strategjitë e Kosovës, siç janë Agjenda Digjitale e Kosovës 
dhe plane të tjera sektoriale, kundrejt standardeve globale dhe standardeve rajonale. Ai 
vlerëson përafrimin e tyre me Agjendën Digjitale të Bashkimit Evropian dhe Objektivat e 
Zhvillimit të Qëndrueshëm të OKB-së. 

7. Qasja holistike ndaj sfidave dhe mundësive 

Metodologjia identifikon barrierat ndaj transformimit digjital të Kosovës, siç janë hendekët 
rregullatorë, mungesat e shkathtësive digjitale dhe kufizimet në infrastrukturë. 
Njëkohësisht, nxirren në pah mundësitë në fusha si ndërmarrësia, partneritetet globale dhe 
digjitalizimi sektorial. 

8. Fokusi në qëndrueshmëri 

Analiza e integron fokusin në qëndrueshmëri duke marrë në konsideratë: 

o Implikimet afatgjata të zhvillimit të infrastrukturës digjitale. 
o Shqetësimet mjedisore, siç janë menaxhimi i mbetjeve elektronike dhe teknologjitë 

me efiçiencë të energjisë8 9. 
o Qëndrueshmëri sociale përmes politikave digjitale gjithëpërfshirëse. 

 
9. Validimi dhe shqyrtimi 

Gjetjet validohen përmes:  

o Shqyrtime nga kolegë nga ekspertë të TIK-ut dhe partnerë zhvillimorë. 
o Reagime nga palët e interesit për të siguruar relevancën dhe saktësinë e 

rekomandimeve të raportit. 
 

2. Profili i Kosovës 

2.1 Blloku Ndërtues 1: Lidhshmëria kuptimplotë si themel për 
transformimin digjital 
Lidhshmëria kuptimplotë është gurthemeli i transformimit digjital të Kosovës, duke siguruar që 
individët dhe bizneset të kenë qasje të besueshme, të përballueshme dhe me ekuitet në 
teknologjitë dhe shërbimet digjitale. Kjo mundëson përvetësim më të gjerë të mjeteve digjitale, 
nxit inovacionin dhe shtyn përpara zhvillimin socio-ekonomik. Progresi i Kosovës në përmirësimin e 

 
8 OJQ Lens (2023) Vlerësimi i Mbetjeve Elektronike në Kosovë. Në dispozicion në: https://www.ngolens.org/wp-
content/uploads/2023/05/E-waste-Management-in-the-Republic-of-Kosovo.docx [qasur më 23 janar 2025] 
9 Ministria e Mjedisit dhe Planifikimit Hapësinor (2013) Strategjia për Menaxhimin e Mbeturinave 2013-2022. Në dispozicion në: LINK 
[qasur më 23 janar 2025]  

https://www.ngolens.org/wp-content/uploads/2023/05/E-waste-Management-in-the-Republic-of-Kosovo.docx
https://www.ngolens.org/wp-content/uploads/2023/05/E-waste-Management-in-the-Republic-of-Kosovo.docx
https://kryeministri.rks-gov.net/wp-content/uploads/2022/07/STRATEGY-OF-THE-REPUBLIC-OF-KOSOVO-on-WASTE-MANAGEMENT.pdf

lidhshmërisë pasqyron zotimin për ta kapërcyer ndarjen digjitale dhe për t’u përafruar me praktikat 
më të mira globale. Megjithatë, mbeten sfida të rëndësishme, veçanërisht në zonat e pashërbyera 
dhe rurale. 

Institucionet e Kosovës (qendrore ose lokale), në bashkëpunim me palët e interesit të sektorit 
privat dhe partnerët global zhvillimorë, kanë prioritizuar zgjerimin e infrastrukturës së rrjetit 
brezgjerë, futjen e rrjeteve të gjeneratës së ardhshme dhe rritjen e përballueshmërisë së shërbimit 
të internetit. Teksa këto iniciativa kanë rezultuar në përmirësime të konsiderueshme, hendekët në 
infrastrukturë, përfshirjen digjitale dhe sigurinë kibernetike nxjerrin në pah nevojën për investime 
dhe reforma të vazhdueshme. 

 

2.1.1 Pasqyrë e përgjithshme e treguesve të lidhshmërisë 

Kosova ka bërë hapa të rëndësishëm në lidhshmëri gjatë dekadës së fundit, duke arritur shkallë të 
lartë të penetrimit të internetit dhe duke përmirësuar qasjen në shërbimet digjitale. Progresi i 
Kosovës në lidhshmëri tregon potencialin për transformim të shpejtë digjital, por sfida të tilla si 
përballueshmëria, hendekët në infrastrukturë dhe ndarja urbane-rurale, mbeten pengesa të 
rëndësishme. Ndërkohë që është bërë progres i konsiderueshëm në uljen e kostove dhe zgjerimin 
e qasjes, përballueshmëria mbetet një shqetësim për grupe të caktuara të popullsisë. Komunitetet 
rurale, amvisëritë me të hyra të ulëta dhe grupet e margjinalizuara vazhdojnë të përballen me 
sfida në qasjen dhe ruajtjen e lidhshmërisë digjitale të besueshme për shkak të barrierave të 
kostos. Adresimi i këtyre pabarazive përmes subvencioneve të targetuara, iniciativave publiko-
private dhe modeleve gjithëpërfshirëse për vendosjen e çmimeve, do të jetë esencial për të 
siguruar përfshirje digjitale me ekuitet. Duke i adresuar këto sfidave përmes politikave dhe 
investimeve të targetuara, Kosova mund të krijojë themele të forta për inovacionin digjital dhe 
gjithëpërfshirjen. Treguesit kyç të lidhshmërisë ilustrojnë progresin dhe sfidat në peizazhin digjital 
të Kosovës: 

1. Penetrimi i internetit 

Fondi Monetar Ndërkombëtar (FMN) në raportin e vet për Kosovën10 raportoi se që nga marsi i vitit 
2023, Kosova kishte arritur një nga nivelet më të larta të mbulimit të internetit në Evropë, me çdo 
fshat që kishte qasje në rrjet brezgjerë me shpejtësi të lartë që ofron shpejtësi deri në 100 Mbps. 
Kjo arritje përputhet me qëllimet e projektit për Ekonominë Digjitale të Kosovës (KODE), i cili 
mbështetet nga një iniciativë prej 20.7 milionë dollarësh nga Banka Botërore. Deri në vitin 2022, 
99.8% e amvisërive në Kosovë kishin qasje në internet, ndërsa të gjitha ndërmarrjet ishin të 
pajisura me lidhshmëri në rrjet brezgjerë, me 27% prej tyre që përdornin teknologjinë e fibrave 
optike. Kjo e vendosi Kosovën ndër vendet më të lidhura në rajon. Për më tepër, mbulimi i rrjetit 
3G arriti të paktën 99.5% të popullsisë, me rrjetet 4G dhe 5G që mbulojnë përkatësisht 94% dhe 
65% të territorit. 

Busulla e Zhvillimit Digjital e UNDP-së, me një rezultat perfekt prej 5 për Lidhshmërinë e Kosovës 
(Faza 5: Transformuese)11, tregon se Kosova i ka hequr me sukses barrierat kritike siç janë 
përballueshmëria, qasshmëria dhe gjithëpërfshirja. Ky rezultat i lartë tregon se politikat dhe 
strukturat e çmimeve janë gjithëpërfshirëse, duke mundësuar qasje të gjerë në internet dhe 
shërbime digjitale për pjesën më të madhe të popullsisë. Ky progres pasqyron përmirësime më të 
gjera në përballueshmërinë në nivel qendror, me rritjen e konkurrencës dhe investimet në 
infrastrukturë që ulin kostot. Megjithatë, teksa përballueshmëria është barrierë më e ulët sistemike 
sesa në të kaluarën, pabarazitë vazhdojnë për grupe demografike të caktuara, veçanërisht në 
zonat rurale dhe ekonomikisht të pafavorizuara. Sigurimi i uljes së vazhdueshme të kostos dhe 
qasjes së barabartë mbetet prioritet për zhvillimin digjital të Kosovës. 

 
10 Fondi Monetar Ndërkombëtar (FMN) (2024): Çështje të përzgjedhura. Raporti i Vendit i FMN-së Nr. 24/365, dhjetor. Uashington, 
D.C.: Fondi Monetar Ndërkombëtar 
11 Busulla e Zhvillimit Digjital e UNDP-së, Kosovë, https://digitaldevelopmentcompass.undp.org/country/XKK#connectivity-access-
enablers  qasur më 23 janar 2025 

https://digitaldevelopmentcompass.undp.org/country/XKK#connectivity-access-enablers
https://digitaldevelopmentcompass.undp.org/country/XKK#connectivity-access-enablers


13 

 

 
Figura 1: Mbulimi me Internet dhe brezgjerë në Kosovë (2023) 

 

 
Figura 2: Përfaqësim krahasues i përdoruesve të internetit (përqindja e popullsisë) në Kosovë dhe ekonomitë 
fqinje12 

 

Anketa Digjitale për Amvisëritë (DHS) 2022 nga UNDP në Kosovë13 e kryer në prill 2022, ofron të 
dhëna të hollësishme mbi teknologjinë e lidhshmërisë, duke nxjerrë në pah një nivel të lartë të 
qasjes në shërbimet bazike. Anketa konstatoi se një shumicë dërrmuese, 99.66% e amvisërive, 
janë të kyçura në rrjetin elektrik, ndërsa 99.72% kanë qasje në kanale televizive. Qasja në internet 
është gjithashtu gjerësisht e disponueshme, me 99.55% të amvisërive të kyçura. Ndër llojet e 

 
12 n 12, faqe 43 
13 Anketa Digjitale për Amvisëritë nga UNDP në Kosovë, https://www.undp.org/kosovo/digital  prill 2022, Microsoft Power BI, faqe 1, 
qasur më 23 janar 2025 

https://www.undp.org/kosovo/digital

kyçjeve në internet, kyçja pa tel (Wi-Fi) është më e zakonshmja me 97.77%, e ndjekur nga 
LTE/3G/4G me 48.74% dhe interneti kabllor me 44.25%. Për më tepër, anketa raportoi se për sa i 
përket pajisjeve digjitale, 85.19% e amvisërive kanë një kompjuter të pajisur me një kamera 
interneti. Lidhur me arsimin, u raportua se 57.40% e familjeve kanë fëmijë që ndjekin shkollën, 
por qasja në kompjuterë në shkollë mbetet e ndryshme. Rreth 31.47% e fëmijëve kanë qasje në 
kompjuterë në shkollë, ndërsa 17.64% i kanë, por nuk i përdorin, dhe 13.82% nuk janë në dijeni 
të disponueshmërisë së tyre. Fatkeqësisht, 28.00% e nxënësve nuk kanë aspak qasje në 
kompjuterë në shkollë. Për më tepër, vetëm 38.22% e shkollave janë të kyçura në internet, duke 
nxjerrë në pah një fushë potenciale për përmirësim në infrastrukturën arsimore. DHS konstatoi se 
qasja publike në internet mbetet relativisht e ulët, me vetëm 29.24% të banorëve që kanë qasje 
në internet publik pa tel falas. Megjithatë, lidhshmëria në internet në vendin e punës është 
dukshëm më e lartë, me 85.76% të individëve që kanë qasje në internet në punë.  
 
 

 

Figura 3: Lidhshmëria dhe përfshirja digjitale 

Figura 4: Përdorimi i internetit, pajisjet, përfshirja digjitale dhe barrierat 

 

Një përqindje e konsiderueshme prej 98.97% e të anketuarve raportojnë se e përdorin internetin, 
me 96.86% që e përdorin çdo ditë, 1.79% një ose dy herë në javë dhe 1.56% rrallë14. Sa i përket 
pajisjeve të përdorura për t’u kyçur në internet në shtëpi, telefonat e mençur janë më të 
zakonshmit me 95.86%, të ndjekur nga televizioni digjital (kabllor) me 71.81%, laptopët me 
65.57%, tabletët me 35.78% dhe kompjuterët desktop me 35.47%. Për më tepër, 76.32% e 
individëve kanë një adresë email-i, ndërsa 5.02% e kanë një adresë të përbashkët email-i me një 
anëtar të familjes, dhe 18.56% nuk kanë fare adresë email-i. Lidhur me përfshirjen digjitale, 
vetëm 1.77% e të anketuarve kërkojnë leje për të përdorur ndonjë pajisje, duke sugjeruar një 
shkallë të lartë autonomie digjitale. Megjithatë, 3.65% pranojnë një pabarazi gjinore në qasjen në 
teknologjitë digjitale midis burrave/djemve dhe grave/vajzave. Përballueshmëria identifikohet si 
pengesa më e madhe për pjesëmarrjen digjitale, me 71.04% që e citojnë si barrierë, e ndjekur 
nga problemet e disponueshmërisë me 28.96%. Grupet e cenueshme që përballen me përjashtim 
digjital përfshijnë individë me aftësi të kufizuara (33.66%), amvisëri me të hyra të ulëta (29.85%), 
të moshuar 60 vjeç e lart (25.86%) dhe persona me nivele të ulëta arsimi (10.62%). Qëllimet 
kryesore për përdorimin e internetit përfshijnë komunikimin përmes mesazheve dhe thirrjeve 
telefonike (86.78%), ndërveprimet sociale (78.42%), argëtimin (66.28%), kërkimin e informacionit 
(53.88%) dhe qasjen në këshilla mjekësore ose shëndetësore (45.66%). Blerjet online, shërbimet 
financiare, arsimi, kërkimi i punës dhe puna në distancë janë gjithashtu përdorime të zakonshme, 
megjithëse në përqindje më të vogla. Është interesante se 1.96% e të anketuarve nuk e përdorin 
fare internetin. 

2. Qasja brezgjerë 

Organizata për Bashkëpunim Ekonomik dhe Zhvillim (OECD), në raportin e vet për perspektivën e 
konkurrueshmërisë për Ballkanin Perëndimor, raportoi se projekti për Ekonominë Digjitale të 
Kosovës (KODE), i financuar nga Banka Botërore, ka luajtur rol krucial në përmirësimin e 
lidhshmërisë, duke kyçur mbi 60 kulla të rrjetit mobil (5G ose të gatshme për 5G) me fibrër optike 
deri në vitin 2021 dhe duke siguruar që të gjitha vendbanimet rurale të kenë qasje në rrjet 
brezgjerë deri në mars 2023, duke arritur mbulim 100%15. Për më tepër, projekti lidhi Rrjetin e 

 
14 Anketa Digjitale për Amvisëritë nga UNDP në Kosovë, https://www.undp.org/kosovo/digital, prill 2022, Microsoft Power BI, faqe 3, 
qasur më 23 janar 2025 
15 Organizata për Bashkëpunim Ekonomik dhe Zhvillim (OECD) (2024) Perspektiva e Konkurrueshmërisë së Ballkanit Perëndimor 2024: 
Kosova. Konkurrueshmëria dhe zhvillimi i sektorit privat. Paris: Publikimi i OECD-së. Në dispozicion në: 
https://doi.org/10.1787/ff74ae0e-en [qasur më 23 janar 2025] 

https://www.undp.org/kosovo/digital
https://doi.org/10.1787/ff74ae0e-en

Kosovës për Hulumtim dhe Edukim (RRKHE) me Rrjetin Akademik Evropian (GEANT), duke 
lehtësuar qasjen në Eduroam për studentët dhe stafin në të gjitha institucionet arsimore. 
Gjithashtu, u ofroi shkollave internet me shpejtësi të lartë të subvencionuar, me infrastrukturë 
digjitale të instaluar në 100 shkolla deri në fillim të vitit 2024 dhe 110 shkolla të tjera të 
planifikuara për zgjerim.  

Raporti i OECD-së për perspektivën e konkurrueshmërisë raportoi më tej se penetrimi i rrjetit mobil 
brezgjerë në Kosovë është rritur ndjeshëm, duke arritur në 95.4% përmes teknologjive 3G dhe 4G 
deri në tremujorin e tretë të vitit 2023. Megjithatë, përkundër progresit në lidhshmërinë mobile, 
sfidat vazhdojnë në sektorin e rrjetit fiks brezgjerë. Penetrimi i rrjetit fiks brezgjerë ka mbetur në 
21-22% gjatë tri viteve të fundit, duke e pozicionuar Kosovën ndër më të ulëtat në Ballkanin 
Perëndimor dhe duke mbetur prapa mesatares së BE-së prej 38.7% dhe mesatares së OECD-së 
prej 34.9% që nga viti 2022. 

 

 
Figura 5: Penetrimi dhe mbulimi brezgjerë në Kosovë krahasuar me BE/OECD 

 

Mbulimi i rrjetit fiks brezgjerë në Kosovë është 92%, nën mesataren e BE-së prej 97%. Abonimi në 
rrjet brezgjerë për 100 amvisëri është vetëm 22%, dukshëm më i ulët se mesatarja e BE-së prej 
78%16. Penetrimi i rrjetit mobil brezgjerë është i lartë, me 95% të popullsisë të mbuluar nga rrjetet 
4G. Megjithatë, vetëm 52% i përdorin në mënyrë aktive shërbimet e rrjetit mobil brezgjerë për 
shkak të problemeve me përballueshmërinë.  

 
16 Këshilli për Bashkëpunim Rajonal (RCC) (2022) Raporti i Indeksit të Shoqërisë së Ekonomisë Digjitale të Ballkanit Perëndimor (WB 
DESI) 2022. Bosnjë dhe Hercegovinë: Këshilli për Bashkëpunim Rajonal. 

Figura 6: Përfaqësim krahasues i abonimit në rrjet brezgjerë mobil (për 100 banorë) në Kosovë dhe 
ekonomitë fqinje17 

 

 
 

Figura 7: Përfaqësim krahasues i abonimit në rrjet brezgjerë fiks (për 100 banorë) në Kosovë dhe ekonomitë 
fqinje18 

Kategoritë më të gjera rajonale - Evropa në Zhvillim dhe Ekonomitë e Tregjeve në Zhvillim - 
tregojnë shpejtësi shkarkimi dukshëm më të larta, me Evropën në Zhvillim që arrin afër 120 Mbps 
deri në vitin 2024, duke theksuar hendekun me të cilin përballen Kosova dhe vendet fqinje në 
zhvillimin e infrastrukturës së rrjetit brezgjerë19. Përkundër përmirësimeve, shpejtësitë e rrjetit fiks 
brezgjerë në Kosovë mbeten nën mesataret rajonale, duke reflektuar sfidat e përmendura në 
penetrimin e rrjetit brezgjerë dhe zhvillimin e infrastrukturës. Nga janari 2017 deri në janar 2024, 
shpejtësitë e shkarkimit në rrjetin mobil janë rritur vazhdimisht në të gjitha vendet dhe rajonet në 
Ballkanin Perëndimor20. Kosova tregon përmirësim të vazhdueshëm, por mbetet nën mesataret 
rajonale për pjesën më të madhe të periudhës. Në vitet e para, shpejtësitë e Kosovës ishin 

 
17 n 12, faqe 43 
18 n 12, faqe 43 
19 n 12 
20 Po aty 



18 

relativisht të ulëta krahasuar me Serbinë dhe Shqipërinë, por një progres i ndjeshëm është i 
dukshëm nga viti 2021 e tutje, me luhatje të dukshme. 

 

 
Figura 8: Përfaqësim krahasues i shpejtësisë së shkarkimit në rrjet brezgjerë fiks (për 100 banorë) në 
Kosovë dhe ekonomitë fqinje21 

 

Figura 9: Përfaqësim krahasues i shpejtësisë së shkarkimit të internetit mobil (Mbps) në Kosovë dhe 
ekonomitë fqinje22 

 

3. Përballueshmëria e lidhshmërisë 

Kostoja e shërbimeve të internetit në Kosovë ka rënë vazhdimisht gjatë viteve, me të dhënat 
mobile që janë bërë më të përballueshme në krahasim me rrjetin fiks brezgjerë. Përkundër kësaj, 
përballueshmëria e internetit mbetet një sfidë për amvisëritë me të hyra të ulëta, veçanërisht në 
zonat rurale. Përballueshmëria është një faktor kritik që ndikon në përfshirjen digjitale në mbarë 
Kosovën. Kosova renditet lart në përballueshmërinë e rrjetit mobil brezgjerë, me 89% të popullsisë 
që e konsideron të përballueshëm. Megjithatë, përballueshmëria e rrjetit fiks brezgjerë mbetet një 
problem për amvisëritë rurale dhe me të hyra të ulëta23. 

 
21 n 12, faqe 43 
22 n 12, faqe 43 
23 n 17 

Anketa Digjitale për Amvisëritë nga UNDP në Kosovë raportoi se pothuajse të gjitha amvisëritë në 
Kosovë posedojnë pajisje digjitale, me 99.72% që zotërojnë një televizor digjital dhe 98.79% që 
zotërojnë një telefon të mençur.24. Pronësia e laptopëve është në nivelin 68.62%, ndërsa 
kompjuterët desktop, tabletët dhe pajisjet e lojërave zotërohen nga një përqindje më e vogël e 
amvisërive (përkatësisht 37.34%, 37.24% dhe 26.23%). Kur u pyetën në lidhje me 
përballueshmërinë, 51.52% e të anketuarve i konsiderojnë televizorët digjitalë si të përballueshëm, 
ndërsa telefonat e mençur perceptohen si të përballueshëm nga 54.6%. Megjithatë, konsolat e 
lojërave dhe kompjuterët desktop konsiderohen më pak të përballueshëm, me përkatësisht vetëm 
21.18% dhe 27% që bien dakord për përballueshmërinë. 

 

 
Figura 10: Zotërimi i pajisjeve digjitale të amvisërisë dhe përballueshmëria e çmimeve 

 

4. Ndarja digjitale 

Në vitin 2019, përdorimi më i lartë i internetit u shënua tek individët e moshës 35-44 vjeç, duke 
përbërë 20.5%25. Megjithatë, kjo shifër ra për 1% në vitin 2020. Për dallim, përdorimi i internetit 
tek personat e moshës 65 vjeç e lart shënoi rritje nga 9.2% në 10.1%, duke reflektuar një rritje 
prej 0.9%. Për më tepër, përdorimi i internetit tek gratë u rrit nga 38.7% në vitin 2019 në 40.2% 
në vitin 2020, ndërsa për burrat u rrit për 1.6%, duke arritur në 57.4%. 

 
24 Anketa Digjitale për Amvisëritë nga UNDP në Kosovë, https://www.undp.org/kosovo/digital, prill 2022, Microsoft Power BI, faqe 2, 
qasur më 23 janar 2025 
25 Rritja e Angazhimit qytetar në Agjendën Digjitale (ICEDA) (2021) Observatori i Agjendës Digjitale të Kosovës: Raporti i Vendit dhe 
Udhërrëfyesi për Avancimin e Agjendës Digjitale në Kosovë. Qershor. 

https://www.undp.org/kosovo/digital

Figura 11: Përdorimi i internetit sipas moshës dhe gjinisë 

 

Analiza e të dhënave të Anketës Digjitale për Amvisëritë për burrat në zonat urbane zbulon një 
nivel të lartë të përdorimit të internetit, me 99.23% të të anketuarve që tregojnë se e përdorin 
internetin26. Midis tyre, 97.58% raportojnë se e përdorin internetin çdo ditë, duke theksuar rolin e 
tij integral në rutinën e tyre të përditshme. Të dhënat e Anketës Digjitale për Amvisëritë për burrat 
në zonat rurale tregojnë se 98.23% e të anketuarve e përdorin internetin, me shumicën (96.75%) 
që e përdorin çdo ditë. Anketa zbuloi se përdorimi i email-it është gjithashtu i përhapur midis 
burrave në zonat urbane, me 85% që kanë një adresë email-i. Megjithatë, një përqindje e vogël 
(1.54%) raportojnë se kanë nevojë për leje për të përdorur pajisje digjitale, duke treguar kufizime 
minimale në qasjen digjitale. Përhapja e email-it raportohet të jetë relativisht e lartë, me 78.07% 
të të anketuarve që kanë një adresë email-i; vetëm 0.82% e burrave në zonat rurale raportojnë se 
kanë nevojë për leje për të përdorur pajisje digjitale, duke treguar një nivel të lartë autonomie në 
përdorimin e pajisjeve. Ndërkohë, 3.75% e burrave në zona urbane, si dhe ato rurale, pranojnë 
një pabarazi gjinore në qasjen digjitale, duke reflektuar problemet e vazhdueshme në qasjen me 
ekuitet në teknologji.  

Të anketuarit meshkuj në zona urbane shprehën se përballueshmëria (p.sh. të hyra të 
pamjaftueshme për të paguar për të dhënat ose pamundësia për të përballuar pajisjet digjitale) 
me një nivel prej 67.20%, mbetet pengesa kryesore me të cilën përballen gratë dhe vajzat në 
qasjen dhe pjesëmarrjen digjitale. Në të njëjtën kohë, disponueshmëria (p.sh. barrierat për qasjen 
në rrjet brezgjerë) në 32.8% është një tjetër pengesë për gratë dhe vajzat në qasjen në 
teknologjitë digjitale. Ashtu si burrat urbanë, të anketuarit burra ruralë shprehën se 
përballueshmëria është pengesa kryesore për gratë dhe vajzat në qasjen ndaj teknologjive digjitale 
dhe pjesëmarrjen në jetën digjitale, dhe pengesa e dytë është disponueshmëria, me 73.74% dhe 
26.26% përkatësisht. DHS e UNDP-së raportoi se në zonat urbane, individët me aftësi të kufizuara 
perceptohen si grupi më i cenueshëm (35.10%), i ndjekur nga amvisëritë me të hyra të ulëta 
(32.22%) dhe të moshuarit 60 vjeç e lart (22.67%). Në zonat rurale, individët me aftësi të 
kufizuara (35.81%) konsiderohen në risk më të madh, të ndjekur nga amvisëritë me të hyra të 
ulëta (27.96%) dhe të moshuarit 60 vjeç e lart (24.57%).  

 
26 n 16 

Figura 12: Qasja digjitale, barrierat dhe grupet e cenueshme: Burra të anketuar 

 

Të dhënat e Anketës Digjitale për Amvisëritë për gratë në zonat urbane tregojnë një nivel të lartë 
të përdorimit të internetit, me 99.75% të të anketuarave që raportojnë se e përdorin internetin. 
Mes tyre, 96.45% e përdorin internetin çdo ditë, duke demonstruar integrimin e tij të fortë në 
jetën e tyre të përditshme. Të dhënat e Anketës Digjitale për Amvisëritë për gratë në zonat rurale 
tregojnë se 98.89% e të anketuarave e përdorin internetin, me shumicën (95.98%) që e përdorin 
çdo ditë. Anketa Digjitale për Amvisëritë zbuloi se në zonat urbane, përdorimi i email-it është 
relativisht i lartë, me 76.08% të grave që kanë një adresë email-i. Një përqindje e vogël (2.03%) e 
grave raportojnë se kanë nevojë për leje për të përdorur pajisje digjitale, duke reflektuar njëfarë 
niveli kufizimi në autonominë digjitale. Për më tepër, 3.04% e të anketuarave pranojnë një hendek 
gjinor në qasjen në teknologjinë digjitale midis burrave dhe grave. Përhapja e përdorimit të email-
it tek gratë në zonat rurale është 67.88%, që është më e ulët krahasuar me gratë urbane. Një 
shifër e konsiderueshme prej 2.77% e të anketuarave raportojnë se kanë nevojë për leje për të 
përdorur pajisje digjitale, duke reflektuar njëfarë varësie ose kufizimesh në qasjen në teknologji. 
Për më tepër, 3.99% e të anketuarave e pranojnë se ka hendek gjinor në qasjen digjitale midis 
burrave dhe grave, gjë që nxjerr në pah pabarazitë ekzistuese në përdorimin e teknologjisë. 

Gjatë shqyrtimit të barrierave ndaj qasjes digjitale për gratë dhe vajzat në zonat urbane, DHS 
raportoi se përballueshmëria është sfida më e rëndësishme, e përmendur nga 73.16% e të 
anketuarave, ndërsa problemet e disponueshmërisë janë zgjedhur nga 26.84%. Perceptimi i 
përjashtimit digjital nxjerr në pah se amvisëritë me të hyra të ulëta (33.71%), individët me aftësi 
të kufizuara (31.27%) dhe të moshuarit 60 vjeç e lart (26.71%) janë ndër grupet më të 
cenueshme. Në zonat rurale, barrierat kryesore me të cilat përballen gratë dhe vajzat në qasjen në 
teknologjitë digjitale janë kryesisht përballueshmëria (69.03% raportojnë probleme me 
përballueshmërinë, të tilla si të hyra të pamjaftueshme për të paguar për të dhënat ose nuk mund 
ta përballojnë një pajisje), e ndjekur nga problemet e disponueshmërisë (30.97% raportojnë 
probleme me disponueshmërinë, të tilla si barrierat në qasjen në rrjet brezgjerë), duke 
demonstruar se kufizimet financiare mbeten sfida më e rëndësishme në zonat rurale. Individët me 
aftësi të kufizuara (32.02%) perceptohen si më të cenueshmit, të ndjekur nga të moshuarit 60 
vjeç e lart (29.39%) dhe amvisëritë me të hyra të ulëta (26.61%), duke theksuar nevojën për 
intervenime të targetuara për të kapërcyer ndarjen digjitale në këto komunitete. 

Figura 13: Qasja digjitale e grave, barrierat dhe grupet e cenueshme: Gratë e anketuara 

 

5. Përdorimi dhe përvetësimi i TIK-ut 

Anketa Digjitale për Amvisëritë nga UNDP në Kosovë raportoi se qëllimet kryesore të përdorimit të 
internetit nga burrat në zonat urbane përfshijnë komunikimin (87.12%), ndërveprimet sociale 
(77.98%) dhe argëtimin (70.87%). Kërkimi i informacionit, këshillat mjekësore dhe blerjet online 
gjithashtu zënë një vend të spikatur, ndërsa aktivitete të tilla si kërkimi i punës dhe mbështetja e 
bizneseve personale kanë angazhim më të ulët. Tek burrat në zonat rurale, për sa i përket 
përdorimit të internetit, aktivitetet më të zakonshme përfshijnë komunikimin (85.15%), 
ndërveprimet sociale (76.98%) dhe argëtimin (64.51%). Përdorime të tjera të rëndësishme 
përfshijnë kërkimin e informacionit, blerjet online dhe qasjen në burime mjekësore dhe arsimore. 
Megjithatë, aktivitetet që lidhen me punësimin, të tilla si kërkimi i punës dhe puna në distancë, 
përdoren më rrallë. 

Gratë në zonat urbane e përdorin internetin kryesisht për komunikim (87.97%), ndërveprime 
sociale (79.62%) dhe argëtim (70.25%). Përdorime të tjera të zakonshme përfshijnë kërkimin e 
informacionit, blerjet online dhe qasjen në burime mjekësore dhe arsimore. Gratë në zonat rurale 
e përdorin internetin kryesisht për komunikim (87.26%), ndërveprime sociale (79.29%) dhe 
argëtim (61.57%). Qëllime të tjera të rëndësishme përfshijnë kërkimin e informacionit, blerjet 
online dhe arsimin. Megjithatë, pjesëmarrja në aktivitete të tilla si puna online, kërkimi i punës dhe 
mbështetja e biznesit, mbetet relativisht e ulët. 

Figura 14: Qëllimet kryesore të përdorimit të internetit sipas gjinisë dhe vendndodhjes 
 

 

 
Figura 15: Përdorimi, shërbimet dhe sfidat e platformës eKosova 

 

Analiza e të dhënave të përdorimit të platformës eKosova zbulon se shumica e të anketuarve 
(63.23%) e kanë përdorur platformën, ndërsa 18.94% nuk e kanë përdorur, dhe 17.83% nuk kanë 

dijeni për të27. Kjo tregon një shkallë relativisht të lartë të përvetësimit, por sugjeron nevojën për 
fushata të mëtejshme vetëdijesimi. Ndër shërbimet më të përdorura në platformë, caktimi i një 
termini për vaksinimin kundër COVID-19 spikat si shërbimi më i përdorur (60.8%), i ndjekur nga 
pasaporta elektronike e vaksinimit (22.81%) dhe aplikimi për shtesa për fëmijë (7.53%). Kjo 
thekson se shërbimet e lidhura me shëndetin janë nxitësit kryesorë të angazhimit në platformë. 
Lidhur me përvojën e përdoruesit, një pjesë e konsiderueshme prej 89.32% e të anketuarve 
raportuan se ishin të kënaqur me shërbimet e ofruara, duke treguar një perceptim pozitiv të 
efektivitetit të platformës. Megjithatë, mund të ketë ende fusha për përmirësim, pasi disa 
përdorues kanë përjetuar probleme teknike ose vështirësi në gjetjen e shërbimeve specifike. Kur u 
pyetën për shërbime shtesë që do të donin të shihnin në platformë, të anketuarit theksuan 
pagesën për shërbimet e gjendjes civile, siç janë certifikatat e lindjes dhe martesës (47.62%), 
gjobat e trafikut (44.74%) dhe regjistrimi i automjeteve (34.22%) si prioritet kryesore. Kjo 
sugjeron se ka kërkesë për zgjerimin e ofertave të platformës për të përfshirë shërbimet esenciale 
administrative. Sa i përket përmirësimeve të mundshme, shumica e përdoruesve (41.25%) treguan 
nevojën për shtimin e më shumë shërbimeve, ndjekur nga thjeshtësimi i platformës për t’u 
përdorur (30.43%) dhe përmirësimi i përvojës së përgjithshme të përdoruesit (16.61%). Barrierat 
në përdorimin e shërbimeve publike online në të kaluarën përfshinin mungesën e njohurive se si të 
përdoret platforma (32.12%), mungesën e qasjes në pajisje ose internet (13.84%) dhe 
preferencën për shërbimet e ofruara personalisht (11.63%). Këto vrojtime sugjerojnë se njohuritë 
digjitale dhe qasshmëria mbeten sfida kyçe për t'u adresuar.  

Është e rëndësishme të theksohet se të dhënat e mësipërme bazohen në Anketën e UNDP-së, siç u 
shpjegua më lart. Informacioni i marrë nga autoritetet qendrore të Kosovës tregon se pagesat 
elektronike përmes eKosova u lansuan në dhjetor 2021, dhe që atëherë, gjobat e trafikut mund të 
paguhen direkt nga eKosova. Certifikatat elektronike të regjistrit civil u lansuan në eKosova në 
qershor të vitit 2022, dhe që atëherë, ato janë ofruar online falas (prandaj, nuk ka nevojë për 
pagesë elektronike për këto dokumente). 

Analiza e të dhënave të mirëqenies digjitale zbulon se shumica e të anketuarve (65.67%) e 
perceptojnë ndikimin e internetit tek ata si pozitiv, ndërsa 27.02% e shohin atë në mënyrë 
neutrale dhe vetëm 3.32% e konsiderojnë atë negativ28. Kjo tregon një perceptim përgjithësisht të 
favorshëm të ndikimit të internetit në jetën e tyre. Sa i përket sigurisë online, 64.67% e të 
anketuarve ndihen deri diku të sigurt dhe 20.93% ndihen shumë të sigurt, ndërsa një pjesë më e 
vogël (11.85%) ndihen deri diku të pasigurt, duke sugjeruar që teksa shumica e përdoruesve kanë 
besim në sigurinë e tyre në internet, një pakicë e konsiderueshme ende ka shqetësime. Kur u 
pyetën për kërcënimet më të mëdha me të cilat përballen online, mashtrimet dolën si shqetësimi 
kryesor (53.49%), të ndjekura nga bullizimi ose ngacmimet (52.93%) dhe avancat seksuale të 
padëshiruara (34.33%). Shqetësimet në lidhje me përdorimin e paautorizuar të imazheve 
personale dhe ekspozimin ndaj përmbajtjes seksuale u vunë re gjithashtu nga rreth 30.79% dhe 
31.34% e të anketuarve, përkatësisht, duke theksuar sfidat mbizotëruese të sigurisë online. Lidhur 
me motivimin për të përqafuar zgjidhje të reja teknologjike, një pjesë e konsiderueshme prej 
56.26% janë të motivuar, ndërsa 35.55% janë deri diku të motivuar dhe vetëm 8.19% nuk janë të 
interesuar. Kjo tregon një gatishmëri të fortë për të përvetësuar avancimet teknologjike. Të 
anketuarit shprehën gjithashtu dëshirën për të përmirësuar shkathtësitë e tyre digjitale (40.09% 
pajtohen plotësisht) dhe shumë prej tyre i konsiderojnë shkathtësitë digjitale esenciale në botën e 
sotme (30.68% pajtohen plotësisht). Përvoja me kërcënimet online zbulon se 39.87% e të 
anketuarve nuk janë përballur me ndonjë incident negativ online, por 36.21% janë përballur me 
dezinformim, ndjekur nga hakimi (19.27%), bullizimi ose ngacmimi (17.61%) dhe avancat 
seksuale të padëshiruara (16.17%).  

 
27 Anketa Digjitale për Amvisëritë nga UNDP në Kosovë, https://www.undp.org/kosovo/digital, prill 2022, Microsoft Power BI, faqe 12, 
qasur më 23 janar 2025 
28 Anketa Digjitale për Amvisëritë nga UNDP në Kosovë, https://www.undp.org/kosovo/digital, prill 2022, Microsoft Power BI, faqe 8, 
qasur më 23 janar 2025 

https://www.undp.org/kosovo/digital
https://www.undp.org/kosovo/digital

Figura 16: Mirëqenia digjitale, siguria online dhe përvetësimi i teknologjisë 

 

2.1.2 Mjedisi i tregut 

Sektori i telekomunikacionit të Kosovës shërbehet nga Posta dhe Telekomi i Kosovës (PTK) dhe 
IPKO29. PTK, një Ndërmarrje Publike, ofron një gamë të gjerë shërbimesh telekomunikuese, duke 
përfshirë shërbimet e telefonisë fikse dhe mobile, si dhe shërbimet e internetit. Telefonia fikse 
aktualisht përbëhet nga 57,332 kyçje fikse. Për më tepër, ka 328 telefona publikë me pagesë të 
instaluar në vende të ndryshme publike dhe zyra postare. Pesë operatorë të autorizuar ofrojnë 
shërbime të linjës fikse: Telekomi i Kosovës, IPKO, Kujtesa.Net, Fiber Link dhe Cones. Telekomi i 
Kosovës ka 80.5% të tregut. Telekomi i Kosovës (TiK) dhe IPKO, një degë e Slovenia Telecom, 
ofrojnë shërbime të rrjetit mobil në Kosovë. Dy operatorë virtualë të licencuar, Z-mobile dhe 
D3mobile, ofrojnë gjithashtu shërbime UMTS dhe LTE. Sektori i TIK-ut ka mbi 1,018,324 
përdorues, ndërsa IPKO u shërben 592,876 përdoruesve, me të dy ofruesit që së bashku mbulojnë 
afërsisht 90% të tregut. Shërbimet e internetit ofrohen nga më shumë se 54 Ofrues të Shërbimeve 
të Internetit (ISP) të autorizuar, katër prej të cilëve kanë kyçje të drejtpërdrejta në rrjetin global.  

 

2.1.3 Lidhshmëria kuptimplotë në kontekstin rajonal 

Pozicioni i Kosovës brenda Ballkanit Perëndimor e vendos atë në një kontekst unik për iniciativat 
dhe bashkëpunimin rajonal për ndërlidhshmëri. Teksa Kosova ka bërë hapa të dukshëm në 
zgjerimin e qasjes dhe infrastrukturës digjitale, peizazhi i saj i lidhshmërisë pasqyron sfida dhe 
mundësi të përbashkëta krahasuar me vendet e rajonit.  

 
29 Agjencia për Investime dhe Përkrahjen e Ndërmarrjeve në Kosovë (KIESA), 2025. Telekomunikacioni. [online] Në dispozicion në: 
LINK [qasur më 23 janar 2025]. 

https://kiesa.rks-gov.net/page.aspx?id=2,34


26 

Projektet e lidhshmërisë rajonale, siç është Agjenda Digjitale për Ballkanin Perëndimor30, synojnë 
të përmirësojnë penetrimin e rrjetit brezgjerë dhe të harmonizojnë standardet në mbarë rajonin. 
Kosova merr pjesë aktive në këto iniciativa, duke u përqendruar në: (i) Zhvillimin e infrastrukturës 
së kilometrit të fundit për të kapërcyer hendekët urban-rural; dhe (ii) Mbështetjen e projekteve të 
infrastrukturës digjitale ndërkufitare. 

Marrëveshja Rajonale e Roaming-ut (MRR) u nënshkrua nga ekonomitë e Ballkanit Perëndimor më 
4 prill 2019, gjatë Samitit të dytë Digjital të Ballkanit Perëndimor në Beograd31. E lehtësuar nga 
Këshilli për Bashkëpunim Rajonal (RCC) dhe Komisioni Evropian, marrëveshja synonte të ulte dhe 
përfundimisht të eliminonte tarifat e roaming-ut brenda rajonit. Si rezultat, që nga 1 korriku 2021, 
rezidentët e Ballkanit Perëndimor nuk do të përballen më me tarifa shtesë gjatë roaming-ut brenda 
rajonit, në përputhje me modelin "Roam Like at Home". Duke u bazuar në këtë sukses rajonal, 38 
operatorë telekomunikacioni nga BE-ja dhe Ballkani Perëndimor ranë dakord në dhjetor 2022 të 
ulin çmimet e roaming-ut të të dhënave midis këtyre zonave32. Kjo marrëveshje, e cila hyri në fuqi 
nga 1 tetori 2023, e bën roaming-un e të dhënave më të përballueshëm për individët dhe bizneset 
që udhëtojnë midis BE-së dhe Ballkanit Perëndimor. 

Autostrada Digjitale e Ballkanit është një iniciativë që synon përmirësimin e qasjes në rrjet 
brezgjerë me shpejtësi të lartë në mbarë Ballkanin Perëndimor duke shfrytëzuar infrastrukturën 
ekzistuese, veçanërisht rrjetet me fibra optike të Operatorëve të Sistemit të Transmisionit (OST).33. 
Kjo qasje synon të përmirësojë lidhshmërinë digjitale si brenda ashtu edhe midis vendeve 
pjesëmarrëse. Në Kosovë, KOSTT, OST-ja e vendit, ka shprehur mbështetje të fortë për iniciativën 
e Autostradës Digjitale të Ballkanit34. Organizata është e përkushtuar për të bashkëpunuar në 
ndarjen e infrastrukturës rajonale për të përmirësuar lidhshmërinë digjitale. Për më tepër, Ministria 
e Ekonomisë e Kosovës e ka pozicionuar vendin si një lider rajonal në projektin e autostradës 
digjitale, duke synuar përmirësimin e infrastrukturës dhe ofrimin e mundësive më të mira për të 
rinjtë35. Projekti konsiderohet si një nga më tërheqësit në vend, duke u përqendruar në 
mundësimin e qasjes më të lehtë në shërbimet digjitale. 

 

2.1.4 Politikat dhe rregulloret për lidhshmërinë 

Përpjekjet e politikave të Kosovës për të siguruar qasje universale kanë qenë efektive, siç 
dëshmohet nga rezultati prej 5 pikësh në Mundësuesit e Qasjes36. Kornizat rregullatore janë 
përqendruar në përballueshmërinë dhe përfshirjen, duke siguruar që edhe komunitetet e 
margjinalizuara të përfitojnë nga lidhshmëria digjitale. Ky themel i fortë ofron një platformë për 
iniciativa të ardhshme si vendosja e rrjetit 5G dhe zgjerimi i rrjetit brezgjerë në zonat rurale, të 
cilat janë me rëndësi kritike për nxitjen e zhvillimit ekonomik dhe social. 

1. Agjenda Digjitale për Kosovën: Agjenda Digjitale e Kosovës 203037 është një strategji 
gjithëpërfshirëse që përshkruan politikat dhe prioritetet e Kosovës në kontekstin e 
transformimit digjital në vazhdim. Kjo strategji ndërsektoriale synon të përafrojë 
zhvillimin digjital të Kosovës me teknologjitë inovative dhe trendet globale digjitale. Ajo 

 
30 Komisioni Evropian, 2018. Agjenda Digjitale për Ballkanin Perëndimor: BE-ja përcakton iniciativa dhe mbështetje të reja kryesore. 
[online] Në dispozicion në: https://ec.europa.eu/commission/presscorner/detail/es/ip_18_4242 [qasur më 23 janar 2025]. 
31 Këshilli për Bashkëpunim Rajonal (RCC), p.d. Qëndroni të mbushur, roaming pa pagesë – Marrëveshja për Roaming pa pagesë në 
Ballkanin Perëndimor. [online] Në dispozicion në: https://www.rcc.int/campaigns/10/stay-charged-roam-free [qasur më 23 janar 2025] 
32 Komisioni Evropian, 2023. Ulje e tarifave të roaming-ut të të dhënave midis Ballkanit Perëndimor dhe BE-së. [online] Në dispozicion 
në: https://neighbourhood-enlargement.ec.europa.eu/news/decrease-data-roaming-fees-between-western-balkans-and-eu-2023-10-
02_en [qasur më 23 janar 2025] 
33 Korniza e Investimeve të Ballkanit Perëndimor (WBIF), p.d. Projekti i Autostradës Digjitale të Ballkanit. [online] Në dispozicion në: 
https://wbif.eu/project/PRJ-MULTI-DII-006 [qasur më 23 janar 2025] 
34 Telegrafi, p.d. KOSTT mbështet zhvillimin e iniciativës për ndarjen e përbashkët të infrastrukturës digjitale ballkanike. [online] Në 
dispozicion në: https://telegrafi.com/en/kostt-mbeshtet-zhvillimin-e-iniciatives-per-ndarjen-e-perbashket-te-infrastruktures-digjitale-
ballkanike [qasur më 23 janar 2025] 
35 Ministria e Ekonomisë, p.d. Lluka: Kosova, një lider rajonal i projektit të autostradës digjitale. [online] Në dispozicion në: LINK [qasur 
më 23 janar 2025] 
36 n 13 
37 Konsultim publik për Agjendën Digjitale 2030 të Kosovës. [online] Në dispozicion në: LINK [qasur më 23 janar 2025] 

https://ec.europa.eu/commission/presscorner/detail/es/ip_18_4242
https://www.rcc.int/campaigns/10/stay-charged-roam-free
https://neighbourhood-enlargement.ec.europa.eu/news/decrease-data-roaming-fees-between-western-balkans-and-eu-2023-10-02_en
https://neighbourhood-enlargement.ec.europa.eu/news/decrease-data-roaming-fees-between-western-balkans-and-eu-2023-10-02_en
https://wbif.eu/project/PRJ-MULTI-DII-006
https://telegrafi.com/en/kostt-mbeshtet-zhvillimin-e-iniciatives-per-ndarjen-e-perbashket-te-infrastruktures-digjitale-ballkanike
https://telegrafi.com/en/kostt-mbeshtet-zhvillimin-e-iniciatives-per-ndarjen-e-perbashket-te-infrastruktures-digjitale-ballkanike
https://me.rks-gov.net/en/blog/lluka-kosovo-a-regional-leader-of-the-digital-highway-project/
https://konsultimet.rks-gov.net/viewConsult.php?ConsultationID=41846

merr parasysh objektivat strategjike të strategjisë për zhvillim, strategjisë për TI, si dhe 
dokumente të tjera të politikave socio-ekonomike të Kosovës. Për më tepër, ajo 
përputhet me strategjitë dhe rekomandimet më të fundit të Bashkimit Evropian, të tilla si 
Busulla Digjitale 2030, Marrëveshja e Gjelbër dhe Formësimi i së Ardhmes Digjitale të 
Evropës. 

2. Plani për rrjetin brezgjerë në Kosovë: Projekti për Ekonominë Digjitale e Kosovës 
(KODE)38 shërben si gurthemeli i strategjisë për rrjetin brezgjerë në Kosovë, duke synuar 
të përmirësojë qasjen në internet me shpejtësi të lartë në mbarë territorin, veçanërisht 
në zonat rurale të pashërbyera. I lansuar në vitin 2018 me mbështetjen e Bankës 
Botërore, projekti ka kyçur me sukses shumë fshatra, shkolla dhe institucione 
shëndetësore në infrastrukturën e rrjetit brezgjerë me shpejtësi të lartë. Deri në mars të 
vitit 2023, Kosova arriti mbulim të plotë të rrjetit brezgjerë në të gjitha zonat e banuara, 
duke e vendosur atë ndër vendet kryesuese evropiane për sa i përket qasshmërisë në 
internet. 

3. Strategjia e Kosovës për Zhvillim (SKZH): Strategjia për Zhvillim 203039 (SKZH 
2030) është dokumenti kryesor strategjik i Kosovës që përshkruan vizionin e vendit për 
zhvillim të qëndrueshëm gjatë dekadës së ardhshme. Ajo trajton sfidat kyçe dhe 
përcakton prioritetet në sektorë të ndryshëm, duke përfshirë rritjen ekonomike, 
mirëqenien sociale, arsimin, qëndrueshmërinë mjedisore dhe qeverisjen. Strategjia synon 
të përafrojë politikat e Kosovës me standardet ndërkombëtare dhe Objektivat e Zhvillimit 
të Qëndrueshëm (OZHQ), duke ofruar një kornizë për planifikim afatgjatë strategjik dhe 
buxhetor. 

4. Autoriteti Rregullator i Komunikimeve Elektronike dhe Postare (ARKEP): 
Autoriteti Rregullator i Komunikimeve Elektronike dhe Postare (ARKEP)40, është organi 
rregullator qendror i Kosovës që mbikëqyr komunikimet elektronike dhe shërbimet 
postare. I themeluar sipas Ligjit për Komunikimet Elektronike, ARKEP është përgjegjës 
për zbatimin e politikave dhe strategjive qendrore në këta sektorë, siç përcaktohen nga 
Ministria. 

5. Strategjia e Kosovës për Qeverisje Elektronike 2023-2027: Strategjia e Kosovës 
për Qeverisje Elektronike 2023-202741 synon të përshpejtojë transformimin digjital duke 
rritur efiçiencën e administratës publike dhe angazhimin e individëve. Ajo përqendrohet 
në gjashtë objektiva strategjikë: optimizimin e shërbimeve digjitale, vendimmarrjen e 
bazuar në të dhëna, përmirësimin e sigurisë kibernetike, ndërveprueshmërinë, njohuritë 
digjitale dhe ofrimin e shërbimeve gjithëpërfshirëse. Strategjia është e përafruar me 
Agjendën Digjitale 2030 të Kosovës dhe ndjek parime të tilla si "vetëm një herë", 
personalizimi dhe ofrimi proaktiv i shërbimeve. Ajo thekson bashkëpunimin, inovacionin 
dhe përafrimin rregullator me standardet e BE-së.  

6. Politika për spektrin frekuencor të Kosovës: Politika për spektrin frekuencor të 
Kosovës: udhëhiqet kryesisht nga Plani për Ndarjen e Frekuencave, i cili përshkruan 
ndarjen dhe shfrytëzimin e spektrit të radiofrekuencave brenda vendit42. Ky plan 
përputhet me standardet ndërkombëtare të përcaktuara nga organizata të tilla si Unioni 
Ndërkombëtar i Telekomunikacionit (ITU) dhe Konferenca Evropiane e Administratave 

 
38 Banka Botërore, 2023 Çdo fshat në Kosovë tani i kyçur me internet me shpejtësi të lartë, me mbështetjen e Bankës Botërore. [online] 
Në dispozicion në: https://www.worldbank.org/en/news/press-release/2023/03/21/-every-village-in-kosovo-now-connected-to-high-
speed-broadband-internet-with-world-bank-support  [qasur më 23 janar 2025] 
39 Strategjia dhe Plani për Zhvillim 2030. [online] Në dispozicion në: LINK [qasur më 23 janar 2025]. 
40 Autoriteti Rregullator i Komunikimeve Elektronike dhe Postare (ARKEP), p.d. Ueb faqja Zyrtare. [online] Në dispozicion në: LINK 
[qasur më 23 janar 2025] 
41 “Ministria e Punëve të Brendshme”, 2023. Strategjia e Kosovës për Qeverisje Elektronike 2023-2027. [online] Në dispozicion në: LINK 
[qasur më 23 janar 2025] 
42 Unioni Ndërkombëtar i Telekomunikacionit (ITU), dhe Hartëzimi i rrjetit brezgjerë dhe aspektet e QoS: Përvoja e Kosovës. [online] Në 
dispozicion në: https://www.itu.int/en/ITU-D/Regional-Presence/Europe/Documents/Events/2019/Mapping%20Warsaw/Kreshnik.pdf 
[qasur më 23 janar 2025] 

https://www.worldbank.org/en/news/press-release/2023/03/21/-every-village-in-kosovo-now-connected-to-high-speed-broadband-internet-with-world-bank-support
https://www.worldbank.org/en/news/press-release/2023/03/21/-every-village-in-kosovo-now-connected-to-high-speed-broadband-internet-with-world-bank-support
https://kryeministri.rks-gov.net/wp-content/uploads/2023/11/NDSP-2030-dokumenti-i-dizajnuar.pdf
https://www.arkep-rks.org/
https://mpb.rks-gov.net/Uploads/Documents/Pdf/EN/2700/e-Government%20Strategy%20Kosovo%202023-2027.pdf
https://www.itu.int/en/ITU-D/Regional-Presence/Europe/Documents/Events/2019/Mapping%20Warsaw/Kreshnik.pdf


28 

Postare dhe të Telekomunikacionit (CEPT). Plani u zhvillua nga Autoriteti Rregullativ i 
Telekomunikacionit (ARRT) dhe iu dorëzua Kuvendit të Kosovës për miratim në prill 2011. 

Në zhvillimet e fundit, Autoriteti Rregullator për Komunikimet Postare dhe Elektronike 
(ARKEP) ka ndarë frekuenca të përshtatshme për operacionet 5G për operatorë të tillë si 
IPKO dhe Telekomi i Kosovës43. Informacioni i marrë nga autoritetet qendrore të Kosovës 
tregon se ndarja e spektrit 5G është kryer në vitin 2023. Vlen të përmendet se deri në fund 
të vitit 2024, Telekomi i Kosovës arriti mbulim 5G në 65% të territorit të vendit. Për ta 
monitoruar dhe menaxhuar spektrin frekuencor në mënyrë efektive, Kosova ka zbatuar një 
“Sistem Qendror për Monitorim të Spektrit Frekuencor (SNMS)”44. Ky sistem mundëson 
identifikimin e burimeve të ndërhyrjes dhe siguron pajtueshmërinë me detyrimet globale, 
duke mbështetur kështu infrastrukturën digjitale dhe sigurinë kibernetike të vendit.  

 

2.1.5 Rritja e besueshmërisë së infrastrukturës përmes sigurisë kibernetike 

Anketa Digjitale për Amvisëritë nga UNDP në Kosovë raportoi se më shumë se gjysma (56.69%) e 
të anketuarve shprehën se nuk kishin shqetësime për sigurinë në lidhje me kryerjen e blerjeve 
online ose kryerjen e veprimeve bankare, 27.43% shprehën deri diku shqetësim, 7.02% thanë se 
do të duhej të ishin të shqetësuar, por nuk janë, 6.70% raportuan se ishin shumë të shqetësuar 
dhe 2.17% ishin pak të shqetësuar45. Kjo pasqyron rëndësinë kritike të sigurisë kibernetike në 
nxitjen e besimit dhe rritjen e besimit në shërbimet financiare digjitale. Strategjia për Siguri 
Kibernetike 2023-202746 përshkruan planin gjithëpërfshirës të Kosovës për të përmirësuar 
pozicionin e saj të sigurisë kibernetike. Strategjia thekson forcimin e kornizave ligjore dhe 
institucionale, promovimin e vetëdijesimit për sigurinë kibernetike, nxitjen e partneriteteve publiko-
private, si dhe ngritjen e bashkëpunimit lokal dhe botëror. Gjithashtu përqendrohet në zhvillimin e 
kapaciteteve të qëndrueshme të sigurisë kibernetike si për institucionet publike ashtu edhe për 
sektorin privat, si dhe në avancimin e kapaciteteve hetimore dhe ushtarake të sigurisë kibernetike. 
Strategjia është në përputhje me Agjendën Digjitale të Kosovës 2030 dhe synon të krijojë një 
mjedis online të sigurt dhe rezilient për të gjithë njerëzit, bizneset dhe subjektet e sektorit publik. 
Kosova ka zhvilluar një kornizë ligjore gjithëpërfshirëse për të adresuar sigurinë kibernetike, duke 
e harmonizuar legjislacionin e vet me standardet e Bashkimit Evropian. Gurthemeli i kësaj kornize 
është Ligji Nr. 08/L-173 për Sigurinë Kibernetike, i miratuar në vitin 2023, i cili përcakton parimet 
për sigurinë kibernetike, përcakton përgjegjësitë e autoriteteve përkatëse dhe urdhëron krijimin e 
një Agjencie për Sigurinë Kibernetike47. Ky ligj transpozon pjesërisht Direktivën (BE) 2013/40 për 
sulmet kundër sistemeve të informacionit. Për më tepër, Ligji Nr. 03/L-166 për Parandalimin dhe 
Luftimin e Krimit Kibernetik, i miratuar në vitin 2010, kriminalizon vepra të ndryshme kibernetike, 
duke përfshirë qasjen e paautorizuar, ndërhyrjen në të dhëna dhe ndërhyrjen në sistem48.  
Informacioni i marrë nga autoritetet qendrore të Kosovës tregon se, në vitin 2023, Kuvendi miratoi 
ndryshimet në Kodin Penal dhe Kodin e Procedurës Penale për të përfshirë klauzola nga Konventa 
e Budapestit në lidhje me krimin kibernetik. Me miratimin e këtyre ndryshimeve dhe Ligjit për 
Sigurinë Kibernetike Nr. 08/L-173, Ligji i vjetër Nr. 03/L-166 është shfuqizuar plotësisht. 

Kosova po ndërmerr hapa të rëndësishëm për të modernizuar infrastrukturën e vet digjitale dhe 
për të rritur sigurinë kibernetike duke e përafruar legjislacionin e vet me standardet kyçe të BE-së. 
Kosova planifikon të përshtatë ligjet e veta në përputhje me Aktin e BE-së për Infrastrukturën 

 
43 Gjurmuesi i spektrit frekuencor, p.d. Kosova ndan frekuencat për operacionet 5G. [online] Në dispozicion në: https://www.spectrum-
tracker.com/news/8 [qasur më 23 janar 2025] 
44 Ministria e Ekonomisë, p.d. Inaugurimi i “Sistemit për Monitorim të Spektrit Frekuencor – Një Projekt me Rëndësi.” [online] Në 
dispozicion në: [qasur më 23 janar 2025] 
45 Anketa Digjitale për Amvisëritë nga UNDP në Kosovë, https://www.undp.org/kosovo/digital, prill 2022, Microsoft Power BI, faqe 9, 
qasur më 23 janar 2025 
46 “Ministria e Punëve të Brendshme”, 2023. Strategjia për Siguri Kibernetike 2023-2027. [online] Në dispozicion në: LINK [qasur më 26 
janar 2025] 
47 Qendra Kosovës për Studime të Sigurisë (QKSS), p.d. Qëndrimi i Kosovës për sigurinë kibernetike. [online] Në dispozicion në: 
https://qkss.org/al/publikimet/kosovos-take-on-cybersecurity [qasur më 23 janar 2025] 
48 Këshilli i Evropës, p.d. Kosova – Legjislacioni dhe politikat për krimin kibernetik. [online] Në dispozicion në: 
https://www.coe.int/en/web/octopus/-/kosovo- [qasur më 23 janar 2025]. 

https://me.rks-gov.net/en/blog/inauguration-of-the-national-spectrum-monitoring-system-a-project-of-national-importance/
https://mpb.rks-gov.net/Uploads/Documents/Pdf/EN/2692/Strategjia%20p%C3%ABr%20Siguri%20Kibernetike%20-%20ENG..pdf
https://qkss.org/al/publikimet/kosovos-take-on-cybersecurity

Gigabit49 dhe të zbatojë masa për të siguruar shtrirjen e rrjeteve 5G, duke ndjekur udhëzimet e 
përcaktuara në kutinë e mjeteve të BE-së për sigurinë kibernetike 5G50. Paralelisht, Kosova ka 
prezantuar korniza për Shpalosjen e Cenueshmërive Kritike (SHCK)51 dhe Menaxhimin e Krizave52, 
siç përcaktohet nga acquis e BE-së, duke demonstruar angazhimin e vet për të përmbushur 
kërkesat rregullatore evropiane dhe për të përmirësuar reziliencën e përgjithshme në sektorët 
digjitalë dhe të menaxhimit të krizave. Sistemi i identifikimit elektronik i Kosovës do të përfshijë 
Kuletën e Identifikimit të Infrastrukturës së Shërbimeve Blockchain të Bashkimit Evropian53, duke u 
lejuar individëve t’i ruajnë dokumentet e tyre elektronike të identifikimit në një kuletë digjitale në 
përputhje me standardet e BE-së duke filluar nga vjeshta e vitit 2024. Mbështetur nga Agjenda e 
Reformës54, kjo iniciativë synon të sigurojë funksionalitetin ndërkufitar të kuletës së identitetit duke 
krijuar një Kuletë Identiteti Ballkanik, e cila do të lehtësojë gjithashtu qasjen në Kuletën e 
Identitetit Digjital të BE-së. Për të siguruar gatishmëri dhe pjesëmarrje të koordinuar në Kuletën e 
Identitetit Ballkanik deri në vitin 2027, Kosova po propozon krijimin e një Grupi Punues zyrtar që 
do të përfshijë të gjitha vendet në Ballkanin Perëndimor 6 (BP6).55. 

 

2.2 Blloku Ndërtues 2: Transformimi digjital me individët në qendër 
Portfolio i Transformimit Digjital i UNDP-së në Kosovë synon të krijojë ndikime të rëndësishme në 
mbarë sistemin duke u përqendruar në disa objektiva kyçe56. Së pari, përpiqet të sigurojë që qasja 
digjitale të jetë e përballueshme, e qasshme dhe e besueshme për të gjithë, duke promovuar 
përfshirjen në peizazhin digjital. Së dyti, iniciativa synon të përshpejtojë rritjen e një ekonomie 
inteligjente dhe të qëndrueshme nga ana mjedisore duke përdorur transformimin digjital si forcë 
lëvizëse. Së treti, portfolio është i përkushtuar për të përmirësuar përvojat e përdoruesve dhe për 
të fuqizuar komunitetet duke shfrytëzuar zgjidhjet digjitale, duke nxitur në fund të fundit angazhim 
dhe pjesëmarrje më të madhe në ekosistemin digjital. 

Për t’i arritur këto qëllime, UNDP në Kosovë ka miratuar një qasje gjithëpërfshirëse të përqendruar 
rreth katër fushave kryesore: Mundësuesit Digjitalë, Besim Digjital, Shoqëria Digjitale dhe 
Ekonomia Digjitale. Kjo strategji është e përafruar me Planin Strategjik të UNDP-së 2022–2025, 
duke theksuar nevojën për angazhim holistik në nivelin e politikave, një mjedis ligjor të favorshëm, 
sisteme fleksibël dhe eksperimentim e përsëritje të vazhdueshme. Një iniciativë e shquar në 
kuadër të këtij portfolio është Anketa Digjitale për Amvisëritë nga UNDP në Kosovë, e cila zbuloi 
nivelet e larta të qasjes në teknologji dhe penetrimit të internetit në Kosovë. Megjithatë, kjo nxori 
në pah edhe një hendek të konsiderueshëm në njohuritë digjitale, veçanërisht në aspektin e 
përdorimit të mjeteve komplekse të produktivitetit dhe shkathtësive të kodimit, të cilat janë 
esenciale për ekonominë digjitale.   

Edhe pse burimet në dispozicion nuk përcaktojnë caqe ose afate kohore specifike sasiore, portfolio 
bazohet dukshëm në një dizajn me individët në qendër. Ai prioritizon angazhimin e komunitetit për 
t’i kuptuar më mirë nevojat lokale, promovon përfshirjen dhe siguron që përpjekjet për 
transformim digjital t’u përgjigjen realiteteve të ndryshme në të gjithë popullsinë e Kosovës. Ky 
theksim në përfshirje dhe fuqizim është me rëndësi kritike në forcimin e angazhimit dhe 
inkurajimin e një pjesëmarrje më të gjerë në ekosistemin digjital. Kjo qasje reflektohet në iniciativa 
konkrete, të tilla si Programi për Shkathtësi Digjitale, i cili ofroi trajnim praktik në fusha si zhvillimi i 

 
49 Shërbimi Evropian për Hulumtime Parlamentare (EPRS). (2023) Akti për Infrastrukturën Gigabit: Ulja e kostos së vendosjes së 
rrjeteve gigabit. Parlamenti Evropian Në dispozicion në: 
https://www.europarl.europa.eu/RegData/etudes/BRIE/2023/749783/EPRS_BRI(2023)749783_EN.pdf [qasur më 23 janar 2025] 
50 Komisioni Evropian. (2020) Kutia e mjeteve të BE-së për sigurinë 5G. Komisioni Evropian Në dispozicion në: https://digital-
strategy.ec.europa.eu/en/library/eu-toolbox-5g-security [qasur më 23 janar 2025] 
51 n 5 
52 n 5 
53 n 5 
54 n 5 
55 n 5 
56 Programi për Zhvillim i Kombeve të Bashkuara (UNDP), 2021. Përshpejtimi i Transformimit Digjital në Kosovë. [online] Në dispozicion 
në: https://medium.com/@undp.innovation/accelerating-digital-transformation-in-kosovo-adb5b64e6eb0 [qasur më 23 janar 2025] 

https://digital-strategy.ec.europa.eu/en/library/eu-toolbox-5g-security
https://digital-strategy.ec.europa.eu/en/library/eu-toolbox-5g-security
https://medium.com/@undp.innovation/accelerating-digital-transformation-in-kosovo-adb5b64e6eb0


30 

uebit dhe inxhinieria e të dhënave për të kapërcyer hendekun e shkathtësive digjitale dhe për të 
rritur mundësitë e punësimit. Më shumë se 400 të rinj, meshkuj dhe femra, përfituan nga ky 
program, duke fituar kompetenca digjitale themelore dhe relevante për punën. Një tjetër iniciativë 
e rëndësishme është ofrimi i teknologjisë ndihmëse për studentët me shikim të kufizuar në 
Universitetin e Prishtinës. Këto pajisje u mundësojnë studentëve të mbajnë shënime në mënyrë të 
pavarur, të kenë qasje në materiale mësimore dhe të kryejnë hulumtime, duke siguruar që 
përfshirja digjitale të shtrihet edhe tek personat me aftësi të kufizuara dhe duke nxitur qasje të 
barabartë në arsimin e lartë. 

Së bashku, këto intervenime ilustrojnë se si portfolio i përkthen në veprim parimet e tij me 
individët në qendër, duke siguruar që përfitimet e transformimit digjital të ndahen gjerësisht dhe 
të jenë gjithëpërfshirëse nga ana sociale. Këto rezultate ofrojnë gjithashtu një model për 
shkallëzimin e iniciativave të përfshirjes digjitale në institucione të tjera dhe grupe të cenueshme 
në Kosovë. 

 

2.2.1 Zhvillimi i shkathtësive digjitale 

Shkathtësitë digjitale janë gurthemeli i transformimit digjital të Kosovës. Ato u mundësojnë 
individëve të marrin pjesë plotësisht në ekonominë digjitale, të rrisin punësimin dhe të 
përmirësojnë produktivitetin në mbarë sektorët. Në Kosovë, zhvillimi i shkathtësive digjitale ka 
qenë prioritet, por mbeten hendekë në trajnim, qasshmëri dhe përfshirje.  

Agjenda e transformimit digjital të Kosovës e pranon se zhvillimi i shkathtësive të forta digjitale 
është themeli për krijimin e një shoqërie digjitale gjithëpërfshirëse dhe konkurruese. Në këtë 
kontekst, rol kyç luajnë iniciativa të tilla si Pasaporta e Mësimnxënies e UNICEF-it57, ose ato të 
zbatuara në nivel lokal si Shkollat.org. Platforma Pasaporta e Mësimnxënies ofron një depo 
digjitale gjithëpërfshirëse, që përmban mbi 14,000 mësime video për lëndët kryesore për klasat 1–
9. Duke i caktuar secilit nxënës identifikues unikë digjitalë, platforma lehtëson përvojat e 
personalizuara të të nxënit dhe u mundëson edukatorëve të monitorojnë progresin në mënyrë 
efikase. Kjo qasje e përshtatur jo vetëm që rrit njohuritë digjitale midis nxënësve dhe 
mësimdhënësve, por gjithashtu i pajis nxënësit e rinj me kompetencat esenciale të TIK-ut të 
kërkuara në një treg pune që evoluon me shpejtësi. Si rezultat, këto përpjekje kontribuojnë 
drejtpërdrejt në tejkalimin e hendekut të shkathtësive digjitale si në zonat urbane ashtu edhe në 
ato rurale, duke përforcuar angazhimin e Kosovës për të siguruar që çdo anëtar i shoqërisë të 
mund të marrë pjesë në ekonominë digjitale. 
 
UNICEF-i thekson se, ndërsa Shkollat.org ka qenë e dobishme në ofrimin e burimeve digjitale të të 
nxënit, shfrytëzimi i saj mbetet i kufizuar. Studimi konstatoi se mësimdhënësit dhe nxënësit në 
Kosovë fillimisht e përqafuan të nxënit digjital gjatë pandemisë COVID-19, duke u njoftuar me 
mjetet e videokonferencave dhe përmbajtjen arsimore online. Megjithatë, përvetësimi i 
platformave të strukturuara të të nxënit digjital si Shkollat.org është ende nën nivel. Sfida të tilla si 
hendekët në lidhshmërinë në internet dhe qasja në pajisje pengojnë angazhimin e nxënësve në të 
nxënit digjital si brenda ashtu edhe jashtë klasës. Ndërkohë që objektivat dhe afatet kohore 
specifike sasiore nuk janë të detajuara në mënyrë të qartë, portfolio bazohet në një dizajn me 
individët në qendër. Ai prioritizon angazhimin e komunitetit për t’i kuptuar më mirë nevojat lokale, 
promovon përfshirjen dhe siguron që përpjekjet për transformim digjital t’u përgjigjen realiteteve 
të ndryshme në të gjithë popullsinë e Kosovës. Ky theksim në përfshirje dhe fuqizim është me 
rëndësi kritike në forcimin e angazhimit dhe inkurajimin e një pjesëmarrje më të gjerë në 
ekosistemin digjital. 
 

 
57 UNICEF. (2023) Transformimi i Arsimit në Kosovë me Pasaportën e Mësimnxënies: Rasti i Shkollat.org. UNICEF Innocenti – Zyra 
Globale për Hulumtime dhe Parashikime. Në dispozicion në: https://www.unicef.org/innocenti/media/3531/file/UNICEF-Transforming-
Education-Kosovo-Learning-Passport-EN-2023.pdf [qasur më 23 janar 2025] 

https://www.unicef.org/innocenti/media/3531/file/UNICEF-Transforming-Education-Kosovo-Learning-Passport-EN-2023.pdf
https://www.unicef.org/innocenti/media/3531/file/UNICEF-Transforming-Education-Kosovo-Learning-Passport-EN-2023.pdf

Figura 17: Disponueshmëria e pajisjeve digjitale dhe perceptimi për shkathtësitë digjitale 
 

Anketa Digjitale për Amvisëritë nga UNDP në Kosovë raportoi se 85.19% e amvisërive kanë të 
paktën një kompjuter me kamerë interneti, duke treguar disponueshmëri të konsiderueshme të 
mjeteve digjitale për arsim dhe punë58. Megjithatë, përmirësimi i qasjes në amvisëritë e mbetura 
është esencial për të siguruar pjesëmarrje gjithëpërfshirëse digjitale. Anketa raportoi se vetëm 
38.22% e kompjuterëve të shkollave janë të kyçur në internet, gjë që tregon një hendek në 
pajisjen e institucioneve arsimore me infrastrukturë digjitale të përshtatshme për mësimnxënie 
elektronike. Teksa shumica e amvisërive zotërojnë pajisje bazike si telefona të mençur dhe 
televizorë, laptopët dhe kompjuterët desktopë janë më pak të zakonshëm, me shkallë përdorimi 
prej 68.62% dhe 37.34%, përkatësisht59. Kjo mund të kufizojë mundësitë për zhvillimin e 
shkathtësive të avancuara të njohurive digjitale, të cilat zakonisht kërkojnë pajisje më të 
gjithanshme. Telefonat e mençur janë kryesisht pajisje personale (98.08%), ndërsa kompjuterët 
desktopë dhe konsolat e lojërave kanë më shumë gjasa të ndahen, me përdorim të përbashkët në 
88.45% dhe 71.37%, përkatësisht. Kjo sugjeron që telefonat e mençur janë mjeti kryesor për 
angazhimin digjital individual, por pajisjet më të mëdha të përbashkëta mund të kontribuojnë në 
njohuritë digjitale për të gjithë familjen. Teksa 44.17% pajtohen fuqimisht se përmirësimi i 
shkathtësive digjitale është esencial, një numër i konsiderueshëm prej 9.24% nuk pajtohen dhe 
7.71% nuk pajtohen fuqimisht, duke treguar një hendek në rëndësinë e perceptuar të njohurive 
digjitale midis një nëngrupi të popullsisë60. 

Organizata e Ushqimit dhe Bujqësisë e Kombeve të Bashkuara (FAO), në raportin e saj mbi profilin 
gjinor të bujqësisë dhe jetesës rurale, raportoi se vetëm 38% e shkollave në Kosovë kanë 
kompjuterë të kyçur në internet, gjë që kufizon mundësitë e të nxënit digjital për nxënësit, 
veçanërisht në shkollat rurale ku shkalla e lidhshmërisë është edhe më e ulët (31%) krahasuar me 
shkollat urbane (48%)61. Për më tepër, vetëm 31% e nxënësve përdorin kompjuterë në shkollë. 
Rreth 41% e grave rurale raportojnë se shkathtësitë e tyre digjitale nuk janë në përputhje me 
kërkesat e tregut të punës, krahasuar me 33% të burrave ruralë. Një numër i konsiderueshëm i 
grave (30%) dhe burrave ruralë (28%) raportojnë informacion të pamjaftueshëm në lidhje me 
shërbimet digjitale në dispozicion, gjë që kufizon aftësinë e tyre për t'i përdorur këto teknologji në 
mënyrë efektive.  

 
58 n 15 
59 n 26 
60 n 30 
61 FAO. 2024. Profili gjinor i bujqësisë dhe jetesës rurale në Kosovë. Budapest. https://doi.org/10.4060/cd1154en  

Figura 18: Qasja digjitale dhe hendekët e shkathtësive në bujqësi dhe jetesën rurale 

 

Një anketë evropiane e vitit 2023 zbuloi se mbi 50% e banorëve të Kosovës kërkojnë zhvillim 
mesatar deri në të lartë të shkathtësive digjitale për të përmbushur kërkesat e tregut të punës. 
Iniciativa si programi "Shkathtësi Digjitale për të Gjithë" kanë filluar ta adresojnë këtë hendek, 
duke trajnuar 180 të rinj që kërkojnë punë në inxhinieri të dhënash, zhvillim uebi dhe marketing 
digjital62. Vetëm 0.5% e të punësuarve publikë janë specialistë të TI-së, shumë më poshtë se 2-
3% e rekomanduar për qeverisje digjitale efektive63. Instituti i Kosovës për Administratë Publike 
(IKAP) ofron trajnime për TIK-un për zyrtarët publikë, duke mbuluar fusha si qeverisja elektronike, 
siguria e TI-së dhe mbrojtja e të dhënave64. Programe si iniciativa Rinia Online dhe Rritja (YOU) 
synojnë të pajisin 4,000 të rinj me shkathtësi teknike dhe të buta, duke përfshirë zhvillimin e ueb 
faqeve, marketingun digjital dhe dizajnin grafik. I lansuar nga Programi për Zhvillim i Kombeve të 
Bashkuara (UNDP) në partneritet me Deutsche Gesellschaft für Internationale Zusammenarbeit 
(GIZ) GmbH, Programi për Shkathtësi Digjitale mbështet 110 të rinj punëkërkues për zhvillimin e 
shkathtësive digjitale të tregtueshme përmes kampeve të trajnimit në Teknologjinë e Informacionit 
dhe Komunikimit (TIK)65. Trajnimi mbulon fusha të tilla si programimi, rrjetëzimi, dizajni dhe 
marketingu digjital. 

Shkathtësi Digjitale për të Gjithë (DS4A), e zbatuar nga RIT Kosova në bashkëpunim me UNDP-në 
dhe Ministrinë e Administrimit të Pushtetit Lokal dhe e mbështetur financiarisht nga Ministria e 
Punëve të Jashtme dhe Bashkëpunimit Ndërkombëtar të Republikës Italiane, kjo iniciativë synon të 
pajisë deri në 180 vajza dhe djem të moshës 18-29 vjeç me shkathtësi esenciale digjitale66. 
Programi ofron trajnim intensiv në fusha kyçe digjitale, duke përfshirë zhvillimin e aplikacioneve 
mobile, zhvillimin e uebit, inxhinierinë e të dhënave, rrjetëzimin, marketingun digjital dhe dizajnin 
digjital. Qendra e Inovacionit në Graçanicë (GIC), e mbështetur nga projekti "Rritja e Punësimit të 
të Rinjve" (EYE), u jep të rinjve në Kosovë shkathtësi jetësore të shekullit të 21-të, të tilla si 
kreativiteti, komunikimi dhe bazat e robotikës dhe programimit kompjuterik67. Qendra ka 
angazhuar trajnerë për të ngulitur tek të rinjtë aftësitë e TIK-ut, me qëllim identifikimin, trajnimin 
dhe certifikimin e 60 të rinjve dhe gjetjen e vendeve të punës për shumë prej tyre në ekosistemin 
lokal të biznesit. 

 
62 n 12 
63 n 43 
64 n 27 
65 Programi për Zhvillim i Kombeve të Bashkuara (p.d.) UNDP dhe GIZ lansojnë Programin për Shkathtësi Digjitale. Në dispozicion në: 
https://www.undp.org/kosovo/press-releases/undp-and-giz-launching-digital-skills-programme (qasur më: 24 janar, 2025) 
66 RIT Kosova (p.d.) Shkathtësi digjitale për të gjithë (DS4A). Në dispozicion në: https://www.rit.edu/kosovo/DS4A (qasur më: 24 janar 
2025). 
67 Helvetas Kosovë (p.d.) Shkathtësi digjitale për të rinjtë e komunitetit serb në Kosovë. Në dispozicion në: https://helvetas-
ks.org/eye/en/digital-skills-for-young-people-of-the-serbian-community-in-kosovo (qasur më: 24 janar 2025) 

2.2.2 Mbyllja e ndarjes digjitale gjinore – gratë dhe vajzat në sektorët e TIK-
ut dhe STEM-it 

Iniciativat e përfshirjes digjitale të Kosovës pengohen nga mungesa e koordinimit horizontal 
ndërministror dhe kornizat ligjore të vjetruara. Qasshmëria për individët me aftësi të kufizuara, siç 
është miratimi i standardeve të Udhëzimeve për Qasshmërinë e Përmbajtjes së Uebit (WCAG 2.0) 
për ueb faqet publike, nuk është prioritet68. Përpjekjet për të rritur përfshirjen digjitale midis 
grupeve të margjinalizuara, përfshirë popullatat rome dhe egjiptiane, mbeten të kufizuara. 
Mbledhja gjithëpërfshirëse e të dhënave dhe programet e targetuara janë të nevojshme për ta 
zbutur përjashtimin digjital. Gratë përfaqësojnë 51.7% të përdoruesve të internetit në Kosovë, por 
pjesëmarrja e tyre në fuqinë punëtore të TIK-ut mbetet minimale. Bursat dhe fushatat specifike 
për STEM synojnë të inkurajojnë më shumë gra të hyjnë në fushat e TIK-ut69. Përdorimi i internetit 
nga gratë u rrit në 40.2% në vitin 2020, duke e ngushtuar hendekun gjinor. Megjithatë, mbeten të 
nevojshme përpjekjet për të përfshirë më shumë gra në iniciativat e transformimit digjital70.  

Shkathtësitë digjitale ndryshojnë dukshëm sipas gjinisë në grupmoshat dhe nivelet e ndryshme të 
arsimit. Në grupmoshën 16-24 vjeç, vajzat kanë performancë më të mirë se homologët e tyre 
meshkuj në shkathtësitë digjitale bazë dhe mbi bazën, duke mbajtur një avantazh prej 5.7 pikësh 
përqindjeje në vitin 201971. Megjithatë, teksa individët plaken, kjo prirje përmbyset, me burrat që 
përfundimisht kryesojnë - duke arritur kulmin me një avantazh prej 12.2 pikësh përqindjeje midis 
personave të moshës 25-54 vjeç. Për më tepër, kompetenca digjitale është e lidhur ngushtë me 
arritjet arsimore për të dyja gjinitë, me gratë që në përgjithësi shkëlqejnë midis atyre me arsim të 
lartë. Përkundër këtyre trendeve, Kosova vazhdon të mbetet prapa mesatares së BE-27 dhe 
homologëve të tjerë rajonalë në shkathtësitë e përgjithshme digjitale.  

 

 
Figura 19: Pabarazitë gjinore në shkathtësitë digjitale, regjistrimin në STEM dhe punësimin 

 

Në Kosovë, regjistrimi i femrave në programet STEM (Shkencë, Teknologji, Inxhinieri dhe 
Matematikë) ka parë përmirësime të dukshme në vitet e fundit72. Në Universitetin e Prishtinës, 
femrat tani përbëjnë 50% të studentëve në fushat STEM, duke shënuar një ndryshim të 

 
68 OECD (2024), Perspektiva e Konkurrueshmërisë së Ballkanit Perëndimor 2024: Profili Rajonal, Konkurrueshmëria dhe Zhvillimi i 
Sektorit Privat, OECD Publishing, Paris, https://doi.org/10.1787/170b0e53-en  
69 n 12 
70 n 27 
71 Banka Ndërkombëtare për Rindërtim dhe Zhvillim/Banka Botërore. (2024), Kosova: Vlerësimi Gjinor i Vendit. Uashington, D.C.: Banka 
Botërore Në dispozicion në: https://hdl.handle.net/10986/41898 [qasur më 23 janar 2025] 
72 UN Women (2024) Thyerja e barrierave: Si po i fuqizojnë bursat STEM vajzat e Kosovës. Në dispozicion në: 
https://eca.unwomen.org/en/stories/news/2024/08/breaking-barriers-how-stem-scholarships-are-empowering-kosovos-young-women 
(qasur më: 24 janar 2025). 

rëndësishëm në këto disiplina tradicionalisht të dominuara nga meshkujt. Megjithatë, vazhdojnë 
sfidat. Përkundër rritjes së regjistrimit, femrat mbeten të nën-përfaqësuara në tregun e punës, 
veçanërisht në profesionet e lidhura me STEM73. Agjencia e Statistikave të Kosovës raporton se, 
teksa 57.8% e burrave janë të punësuar, vetëm 24.2% e grave janë të punësuara. Për më tepër, 
75.8% e grave klasifikohen si joaktive në fuqinë punëtore. Edhe pse të dhënat specifike për 
punësimin e grave në fushat STEM janë të kufizuara, një raport i vitit 2021 tregon një trend në 
rritje të grave që hyjnë në sektorin e TIK-ut, megjithëse numri i tyre mbetet i ulët.  

 

Tabela 1: Individë me shkathtësi digjitale bazike ose më të larta (përqindja, sipas seksit, grupmoshës dhe 
nivelit të arsimit) (2019)74 

 

 

Raporti i Institutit për Studime Strategjike nxjerr në pah ndarjen gjinore në Kosovë duke vënë në 

dukje se gratë janë të nën-përfaqësuara në fushat që lidhen me inteligjencën artificiale, duke 

përbërë vetëm 18% të fuqisë punëtore të teknologjisë. Gjithashtu, tregon se 47% e grave nuk 

kanë shkathtësi digjitale bazike, krahasuar me 29% të burrave75. Për më tepër, raporti thekson se 

sistemet e drejtuara nga inteligjenca artificiale mund të përforcojnë paragjykimet ekzistuese 

gjinore për shkak të të dhënave të anshme të trajnimit dhe mungesës së përfaqësimit të 

larmishëm në zhvillimin e algoritmeve. 

  

2.2.3 Përfshirja digjitale dhe qasshmëria e personave me aftësi të kufizuara 
në TIK 

Përkundër qasjes pothuajse universale në internet (98.6% e amvisërive në vitin 2023), vetëm 28% 
e individëve ndërveprojnë me administratën publike online. Politikave ndërsektoriale të përfshirjes 
digjitale u mungon koordinimi horizontal76. Raporti i UNDP-së thekson sfidat e rëndësishme në 

 
73 Programi i UNICEF-it në Kosovë (p.d.) Përmbledhje e avokimit: Vizionin i vajzave për të ardhmen në Kosovë. Në dispozicion në: 
https://www.unicef.org/kosovoprogramme/stories/advocacy-brief-girls-vision-future-kosovo (qasur më: 24 janar 2025) 
74 n 73 
75 Instituti për Studime Strategjike (2024) Efektet e inteligjencës artificiale në të drejtat e njeriut. Në dispozicion në: 
https://westernbalkansfund.org/wp-content/uploads/2024/12/ITS-The-Effects-of-Artificial-Intelligence-on-Human-Rights-Final-EN.pdf 
(qasur më: 24 janar 2025). 
76 n 17 

përfshirjen digjitale dhe qasjen në TIK për personat me aftësi të kufizuara në Kosovë77. Sipas 
raportit, vetëm 11.8% e personave me aftësi të kufizuara kanë qasje në teknologjitë ndihmëse, 
duke kufizuar aftësinë e tyre për të marrë pjesë në ekonominë digjitale. Për më tepër, 78% e të 
anketuarve raportuan mungesë të trajnimit të duhur për shkathtësitë digjitale, gjë që pengon 
mundësitë e tyre të punësimit në sektorin e TIK-ut. Raporti thekson rëndësinë e zbatimit të 
politikave gjithëpërfshirëse dhe zgjerimit të qasjes në mjetet dhe trajnimet digjitale për të 
kapërcyer hendekun ekzistues digjital për personat me aftësi të kufizuara.  

Qasshmëria në shërbimet elektronike po përmirësohet përmes platformave digjitale si eKosova, e 
cila synon të centralizojë shërbimet publike dhe t'i bëjë ato të qasshme për të gjithë njerëzit78. 
UNDP në Kosovë njoftoi krijimin e një Qendre Burimore për studentët me aftësi të kufizuara79. 
Qendra do të jetë e pajisur me teknologji ndihmëse të ofruar nga UNDP-ja në Kosovë për të 
përmirësuar përvojat arsimore dhe qasjen për studentët me aftësi të kufizuara. Iniciativa synon të 
promovojë përfshirjen, vetëdijesimin dhe të kuptuarit e nevojave dhe aftësive të ndryshme të 
studentëve. 

 

2.2.4 Ngritja e besimit dhe konfidencës në përdorimin e TIK-ut për fëmijët 
dhe të rinjtë 

Rezultati i Indeksit të Pjesëmarrjes Elektronike të Kosovës prej 3.32 pasqyron angazhimin e 
moderuar të njerëzve në platformat online që lehtësojnë proceset e vendimmarrjes publike80. 
Teksa ky rezultat sugjeron progres në përfshirjen digjitale për fëmijët dhe të rinjtë, nevojiten 
investime të mëtejshme në mjetet e pjesëmarrjes elektronike dhe programet e vetëdijesimit për t’i 
fuqizuar brezat e rinj që të kontribuojnë në mënyrë kuptimplotë në qeverisje dhe zhvillimin e 
politikave.  

Iniciativa e UNICEF-it për Pasaportën e Mësimnxënies ilustron se si mjetet e arsimit digjital të 
dizajnuara me kujdes mund të rrisin sigurinë online dhe të ndërtojnë qytetarinë digjitale81. Duke 
ofruar një platformë të sigurt me masa të forta privatësie dhe qasje të kontrolluar përmes 
identifikimeve digjitale të individualizuara, Pasaporta e Mësimnxënies i siguron si nxënësit ashtu 
edhe prindërit se hapësira digjitale është e sigurt për të mësuar. Për më tepër, platforma përfshin 
tipare që promovojnë përvoja të të nxënit interaktive dhe tërheqëse, duke siguruar njëkohësisht 
pajtueshmërinë me praktikat më të mira në mbrojtjen e fëmijëve online. Këto masa përfshijnë 
ndërfaqe miqësore për përdoruesit, kanale komunikimi të sigurta dhe monitorim të vazhdueshëm 
për kërcënimet kibernetike. Për më tepër, integrimi i edukimit për sigurinë digjitale brenda 
platformës ndihmon në rritjen e vetëdijesimit rreth përdorimit të përgjegjshëm të internetit, duke i 
fuqizuar në fund të fundit fëmijët dhe të rinjtë për të lundruar në botën digjitale me besim dhe 
siguri. Iniciativa të tilla janë esenciale për kapërcimin e sfidave që lidhen me bullizimin kibernetik 
dhe privatësinë e të dhënave, duke siguruar kështu që gjenerata e ardhshme jo vetëm të kenë 
njohuri digjitale, por edhe të jenë të sigurt në aspektin digjital. 

Anketa Digjitale për Amvisëritë nga UNDP në Kosovë raportoi se 84.6% e të anketuarve mendojnë 
se edukimi për sigurinë online duhet të jetë pjesë e arsimit formal shkollor, 12.32% raportuan se 
nuk e dinë nëse duhet të jetë pjesë e arsimit formal shkollor dhe 3.08% e të anketuarve u 
përgjigjën negativisht82. Sfidat unike të bullizimit kibernetik përfshijnë numrin e madh të 

 
77 Programi për Zhvillim i Kombeve të Bashkuara (2024) Përfshirja e personave me aftësi të kufizuara në tregun e punës në Kosovë. Në 
dispozicion në: https://www.undp.org/sites/g/files/zskgke326/files/migration/ks/Labor-Market-Inclusion-of-persons-with-disabilities.pdf 
(qasur më: 24 janar 2025). 
78 n 27 
79 UNDP në Kosovë (2024) Lajme pozitive vijnë nga Universiteti..., LinkedIn. Në dispozicion në: https://www.linkedin.com/posts/undp-
kosovo_positive-news-coming-from-the-university-activity-7138100637665234945-NTss/ (qasur më: 24 janar 2025) 
80 n 13 
81 n 59 
82 n 47  

kalimtarëve (49.9%) dhe mungesën e vetëdijesimit prindëror (43.83%)83. Këta faktorë i 
ndërlikojnë përpjekjet për ta zbutur bullizimin kibernetik në krahasim me format tradicionale. Kur u 
pyetën se kush është personi ose autoriteti i parë që duhet të kontaktojnë për ndihmë nëse ndihen 
të kërcënuar online, shumica e të anketuarve, 61.6%, raportuan se do t'i drejtoheshin policisë së 
Kosovës84. 15.35% treguan se nuk do të kërkonin ndihmë nga askush, dhe 14.17% ndiheshin 
komod të kontaktonin me një mik. Në krahasim, vetëm 4.18% dhe 0.10% treguan se do të 
kontaktonin përkatësisht prindërit ose kujdestarët dhe mësimdhënësit. Kur u pyetën se ku do të 
raportonin një shkelje të sigurisë ose do të pyesnin për sigurinë online, shumica (52.92%) treguan 
se do të përdornin ueb faqen e Policisë së Kosovës85. Megjithatë, 24.45% thanë se "nuk e dinë", 
duke reflektuar një mungesë vetëdijesimi në lidhje me burimet e disponueshme të sigurisë online. 
 

 
Figura 20: Edukimi për sigurinë online, bullizimi kibernetik dhe vetëdijesimi për raportimin 

 

Projekti “Rinia për Përfshirje, Barazi dhe Besim” (YIET), i zbatuar nga UNDP në Kosovë, synon të 
fuqizojë të rinjtë duke përmirësuar shkathtësitë e tyre në njohuritë mediatike, duke luftuar 
dezinformimin dhe duke promovuar narrativa konstruktive86. Projekti ka bërë hapa të rëndësishëm 
në nxitjen e përfshirjes dhe barazisë midis të rinjve në Kosovë. Vlen të përmendet se dyzet e tre 
vajza dhe djem nga komunitete të ndryshme kanë fituar shkathtësi dhe njohuri të reja në lidhje 
me dezinformimin dhe keqinformimin. Për më tepër, dhjetë gazetarë të rinj dhe vullnetarë të OKB-
së (UNV) janë trajnuar dhe janë angazhuar në mënyrë aktive në nëntë organizata të ndryshme 
mediatike, duke promovuar mesazhe pozitive dhe duke luftuar gjuhën e urrejtjes përmes rrëfimit 
të historive nga të rinjtë. Iniciativa ka rritur gjithashtu vetëdijesimin midis gjashtëdhjetë 
pjesëmarrësve të rinj, duke i pajisur që të "ngrihen" kundër gjuhës së urrejtjes, bullizimit, 
mizogjinisë dhe dhunës. Për më tepër, projekti ka mbështetur pesë iniciativa që promovojnë 
marrëdhënie konstruktive ndërmjet grupeve dhe barazi gjinore, ndërkohë që ka përfshirë edhe 

 
83 Anketa Digjitale për Amvisëritë nga UNDP në Kosovë, https://www.undp.org/kosovo/digital  prill 2022, Microsoft Power BI, faqe 15, 
qasur më 23 janar 2025 

gjashtëdhjetë të rinj me aftësi të kufizuara (si intelektuale ashtu edhe fizike) në aktivitete sportive 
për të forcuar përfshirjen, barazinë dhe besimin. Një arritje e rëndësishme e projektit YIET 
përfshin një përpjekje bashkëpunuese midis Kosovës dhe Maqedonisë së Veriut për të shkëmbyer 
përvoja dhe synime që lidhen me zhvillimin e politikave për rininë. Këto përpjekje së bashku 
kontribuojnë në ndërtimin e një komuniteti rinor më të informuar dhe gjithëpërfshirës në Kosovë. 

Projekti TIK për Rritjen e Kosovës, i financuar nga BE-ja dhe i zbatuar nga WEglobal dhe Prishtina, 
synon të përmirësojë sektorin e TIK-ut në Kosovë duke ofruar trajnime moderne dhe duke nxitur 
krijimin e vendeve të punës87. Projekti ka trajnuar mbi 2,123 të rinj, me 1,711 praktikantë të 
certifikuar, dhe ka regjistruar një shkallë pjesëmarrje prej 61% të meshkujve dhe 39% të femrave. 
Trajnimi përfshin kurse 300-orëshe në siguri kibernetike, zhvillim uebi, Java, Python, IA dhe më 
shumë. Për më tepër, ka lehtësuar disa evente për krijimin e partneriteteve B2B dhe 
bashkëpunime ndër-rajonale. 

 

2.3 Blloku Ndërtues 3: Transformimi digjital me qeverinë në qendër 
Transformimi digjital me qeverinë në qendër i referohet modernizimit të qeverisjes, administrimit 
dhe ofrimit të shërbimeve publike përmes përvetësimit të TIK-ut. Për Kosovën, ky transformim 
është esencial për përmirësimin e efiçiencës, transparencës dhe angazhimit individual. Duke 
digjitalizuar shërbimet qeveritare, duke përmirësuar proceset administrative dhe duke nxitur 
qeverisjen e hapur, Kosova synon të krijojë një sektor publik të përgjegjshëm dhe llogaridhënës që 
i përmbush nevojat e popullit. 

 

2.3.1 Politika për e-qeverisjen 

Rezultati i Kosovës në Lidership dhe Strategji prej 1.95 (Faza 1: Bazike) tregon një qasje reaktive 
ndaj qeverisjes digjitale, me projekte të izoluara në vend të një strategjie të unifikuar88. Ky 
fragmentim kufizon efektshmërinë dhe shkallëzueshmërinë e iniciativave të qeverisjes elektronike. 
Nga ana tjetër, sipas Indeksit të Pjekurisë GovTech (GTMI) të Bankës Botërore për vitin 202290a, 
Kosova avancoi nga Grupi C ("një farë fokusi" në GovTech) në vitin 2020 në Grupin B ("fokus i 
rëndësishëm") në vitin 2022. Ky progres pasqyron përmirësime në katër fusha kryesore: sistemet 
themelore qeveritare, ofrimi i shërbimeve publike digjitale, angazhimi digjital i individëve dhe 
mundësuesit e GovTech. GTMI shërben si një masë gjithëpërfshirëse e transformimit digjital në 
sektorin publik, duke u ndihmuar praktikuesve në dizajnimin e projekteve të reja të transformimit 
digjital. Administrata publike, veçanërisht në qeverisjen elektronike, pasqyron një kombinim të 
progresit domethënës dhe sfidave të vazhdueshme strukturore.  

Raporti i Administratës Publike SIGMA 202490b thekson avancime të tilla si lansimi i portalit 
eKosova dhe aktivizimi i parashikuar i sistemit qendror të identifikimit elektronik (eID). Këto 
zhvillime kanë çuar në nivele më të larta kënaqshmërie midis individëve dhe bizneseve kur kanë 
qasje në shërbimet digjitale publike krahasuar me vendet e tjera në Ballkanin Perëndimor. Janë 
vendosur kornizat strategjike si Strategjia për Reformën e Administratës Publike (2022–2027) dhe 
Strategjia për Qeverisjen Elektronike (2023–2027), megjithëse zbatimi ka qenë i kufizuar, me 
vetëm 46% të aktiviteteve të planifikuara të arritura në vitin 2023. Kosova tani renditet mbi 

 
87 Forumi Evropian i Arsimit dhe Aftësimit Teknik dhe Profesional (p.d.) TIK për rritjen e Kosovës. Në dispozicion në: 
https://efvet.org/ict-for-kosovos-growth/ (qasur më: 24 janar 2025) 

90a Banka Botërore. (2022) Paneli i të dhënave të Indeksit të Pjekurisë GovTech (GTMI). [online] Në dispozicion në: 
https://www.worldbank.org/en/data/interactive/2022/10/21/govtech-maturity-index-gtmi-data-dashboard.print [qasur më 29 maj 
2025]. 
90b OECD (2025), Administrata Publike në Kosovë 2024: Vlerësimi kundrejt Parimeve të Administratës Publike, Raportet e Monitorimit 
SIGMA, Botimet OECD, Paris, https://doi.org/10.1787/a53fce6b-en   
90c Komisioni Evropian. (2024) Dokumenti Mbështetës i NIFO 2024: Kosova. Evropë me Ndëroperabilitet. [online] Në dispozicion në: 
https://interoperable-europe.ec.europa.eu/sites/default/files/inline-
files/NIFO_2024%20Supporting%20Document_Kosovo_vFinal_rev.pdf [qasur më 29 maj 2025]. 

mesataren rajonale në ofrimin e shërbimeve digjitale dhe menaxhimin e financave publike. 
Megjithatë, mbeten hendekë kritikë në ndërveprueshmërisë së sistemit, monitorimin e 
performancës së shërbimeve dhe angazhimin e individëve. Baza ligjore për qeverisjen digjitale 
është e fortë, por ekzekutimi kufizohet nga financimi i kufizuar vendor, koordinimi i fragmentuar 
dhe një kulturë e pazhvilluar e inovacionit në shërbimin civil. 

Fleta e fakteve për Evropën me Ndëroperabilitet 202490c përshkruan një sërë reformash të 
vazhdueshme që po e transformojnë administratën publike digjitale të vendit. Në qendër të këtyre 
përpjekjeve është zbatimi i Strategjisë për Qeverisje Elektronike 2023–2027, e cila prioritizon 
koordinimin e përmirësuar të Qeverisjes Elektronike, sigurinë kibernetike, infrastrukturën digjitale 
dhe zhvillimin e shkathtësive digjitale midis nëpunësve civilë. Një reformë kyçe është zgjerimi i 
portalit eKosova, me përpjekje të vazhdueshme për të rritur si numrin ashtu edhe cilësinë e 
shërbimeve online në dispozicion të individëve dhe bizneseve, duke përfshirë shërbimet e 
integruara dhe opsionet e pagesave digjitale. Një tjetër iniciativë e rëndësishme është zhvillimi i 
një Kornize të re  Qendrore të Ndërveprueshmërisët (KKN), e dizajnuar për të lehtësuar 
shkëmbimin e pandërprerë të të dhënave dhe për të siguruar ndëroperabilitet teknik, semantik dhe 
organizativ midis institucioneve. Për më tepër, Kosova po e ripërpunon Portalin e vet të të 
Dhënave të Hapura duke përfshirë më shumë grupe të dhënash dhe duke përvetësuar një qasje të 
të dhënave të hapura sipas dizajnit në zhvillimin e sistemit. Krijimi i shërbimeve digjitale me 
përdoruesin në qendër është gjithashtu në proces, me fokus në strukturimin e shërbimeve rreth 
ngjarjeve jetësore për të përmirësuar qasjen dhe kënaqësinë. Së fundmi, institucionet qendrore po 
promovojnë zhvillimin e shkathtësive digjitale për të ndërtuar një fuqi punëtore publike më të aftë 
dhe për të kapërcyer ndarjen digjitale, duke përforcuar themelet për një administratë digjitale 
moderne, efikase dhe transparente. 

Anketa Digjitale për Amvisëritë nga UNDP në Kosovë raportoi se 35.61% e të anketuarve e 
vlerësuan përdorimin e teknologjisë digjitale nga institucionet qendrore gjatë pandemisë COVID-19 
si "efektiv" dhe 11.26% si "shumë efektiv", ndërsa 10.29% e konsideruan "jo efektiv" dhe 6.38% 
"shumë jo efektiv".89. Kjo tregon një perceptim të përzier se sa efektivisht u përshtatën 
institucionet qendrore ndaj përgjigjeve digjitale gjatë krizës. Për autoritetet komunale, 36.28% e 
të anketuarve e vlerësuan përdorimin e teknologjisë digjitale si "efektiv" dhe 12.58% si "shumë 
efektiv", ndërsa 9.93% e konsideruan "jo efektiv" dhe 7.38% si "shumë jo efektiv". Këto vlerësime 
nxjerrin në pah se institucionet lokale u perceptuan si pak më të mira në përshtatjen digjitale sesa 
institucionet qendrore. 69.17% e të anketuarve e kanë përdorur platformën eKosova, ndërsa 
12.85% nuk janë në dijeni të saj90. Kjo pasqyron një vetëdijesim dhe përvetësim relativisht të lartë 
të platformës, por ende ekziston nevoja për të arritur popullatën e pavetëdijshme për të siguruar 
përfshirje. Modelet e përdorimit tregojnë se platforma përdoret më së shpeshti për detyra të tilla si 
caktimi i termineve për vaksinimin kundër COVID-19 dhe qasja në pasaportat elektronike të 
vaksinimit, duke treguar dobinë e saj gjatë pandemisë.  

 
89 Anketa Digjitale për Amvisëritë nga UNDP në Kosovë, https://www.undp.org/kosovo/digital  prill 2022, Microsoft Power BI, faqe 10, 
qasur më 23 janar 2025 

Figura 21: Përgjigja digjitale dhe përshtatje e shërbimeve të qeverisjes elektronike 

 

Një përqindje e konsiderueshme prej 91.03% e përdoruesve raportojnë kënaqësi me shërbimet e 
ofruara përmes eKosova91. Megjithatë, një nëngrup i vogël ka përjetuar probleme të tilla si 
udhëzime të paqarta ose vështirësi në gjetjen e shërbimeve, duke nxjerrë në pah fushat që kanë 
nevojë për përmirësim. 38.07% e të anketuarve janë në dijeni të Portalit të Punësimit në Kosovë, 
ndërsa një pjesë e konsiderueshme prej 61.93% nuk janë në dijeni të ekzistencës së tij92. Kjo 
nxjerr në pah një hendek kyç në shtrirjen dhe promovimin e shërbimeve të punësimit të qeverisjes 
elektronike. Midis atyre që janë në dijeni, 30.92% raportojnë se e përdorin platformën 
“ndonjëherë” dhe 22.35% e përdorin “rrallë”. Vetëm 17.21% e përdorin “shumë shpesh”, duke 
treguar një angazhim të ulët aktiv pavarësisht vetëdijesimit.  

DHS-ja e UNDP-së raportoi se 62.87% e të anketuarve besojnë se teknologjia digjitale do t’i 
përmirësojë shërbimet që ata marrin nga autoritetet ose institucionet publike në të ardhmen, 
63.96% besojnë se teknologjia do ta përmirësojë mënyrën se si fëmijët arsimohen, 63.98% 
besojnë se teknologjia do t’i përmirësojë shërbimet e kujdesit shëndetësor, 63.38% mendojnë se 
mënyra se si ata punojnë ose studiojnë do të përmirësohet, 59.54% besojnë se përvoja e blerjeve 
do të përmirësohet dhe 54.56% besojnë se teknologjia do ta përmirësojë mënyrën se si ata 
kryejnë veprime bankare93. Për dallim, 3.09% e të anketuarve mendojnë se teknologjia do ta 
përkeqësojë mënyrën se si ata marrin shërbime nga autoritetet ose institucionet publike, 11.2% 
mendojnë se mënyra se si u jepet arsimi fëmijëve do të përkeqësohet, 3.59% treguan se 
shërbimet e kujdesit shëndetësor do të përkeqësohen për shkak të teknologjisë, 4.02% treguan se 
mënyra se si ata punojnë dhe studiojnë do të përkeqësohet për shkak të teknologjisë, 4.38% 
mendojnë se përvoja e tyre e blerjeve do të përkeqësohet dhe 5.78% besojnë se përvoja e tyre 
bankare do të përkeqësohet për shkak të teknologjisë. Përgjigjet për përmirësimin kundrejt 
përvojave më të këqija që teknologjia mund të shkaktojë në sektorë të ndryshëm, tregojnë një 

optimizëm të fortë ndaj rolit të digjitalizimit në përmirësimin e ofrimit të shërbimeve publike. 
67.35% e të anketuarve shprehën komod në paraqitjen e ankesave ose akuzave për korrupsion 
përmes platformave online, ndërsa 32.65% treguan shqetësim94. Kjo sugjeron një nivel të lartë 
besimi në sistemet digjitale për qeverisje, por thekson nevojën për të adresuar barrierat për pjesën 
tjetër të popullsisë.  

 
Figura 22: Ndikimi i perceptuar i teknologjisë digjitale dhe besimi në qeverisjen digjitale 

Një pjesë dërrmuese prej 84.63% e të anketuarve deklaruan se do të ndiheshin më komod nëse 
do ta raportonin korrupsionin në mënyrë anonime dhe përmes sistemeve të sigurta (të 
enkriptuara). Kjo nënvizon rëndësinë kritike të konfidencialitetit dhe masave të forta të sigurisë për 
nxitjen e besimit në qeverisjen digjitale. Platforma “Raporto.rks-gov.net” u lejon njerëzve të 
raportojnë raste të korrupsionit dhe sjelljes së keqe brenda sektorit publik të Kosovës95. Ofron 
mundësinë për raportim anonim, duke siguruar që individët të mund të paraqesin informacione pa 
zbuluar identitetin e tyre. Platforma ofron një mjedis të sigurt dhe konfidencial për sinjalizuesit që 
të raportojnë parregullsi, duke kontribuar në transparencë dhe llogaridhënie më të madhe në 
qeverisje. 

Iniciativat e qeverisjes elektronike kanë çuar në thjeshtimin e 152 shërbimeve si në nivel qendror 
ashtu edhe në atë lokal, ndërprerjen e 64 shërbimeve në tre komuna dhe fillimin e digjitalizimit për 
më shumë se 30 shërbime të tjera. Edhe pse është bërë progres në zhvillimin e platformës të 
ndërveprueshmërisë, përdorimi i saj mbetet i kufizuar. Për më tepër, mangësitë në kornizën ligjore 
që rregullon procedurat administrative dhe ofrimin e shërbimeve digjitale, së bashku me të dhënat 
me cilësi të ulët në regjistrat publikë digjitalë, kanë kontribuar që vetëm 10% e shërbimeve 
publike të jenë të qasshme online96. Është krijuar një Njësi e Transformimit Digjital për t’i 
mbikëqyrur këto përpjekje. Vetëm 28% e njerëzve ndërveprojnë me administratën publike online. 
Midis këtyre, shërbimet më të zakonshme të qasura përfshijnë pagesat e tatimeve (48%) dhe 

 
94 Anketa Digjitale për Amvisëritë nga UNDP në Kosovë, https://www.undp.org/kosovo/digital  prill 2022, Microsoft Power BI, faqe 16, 
qasur më 23 janar 2025 
95 Platforma Raporto – Kosova pa korrupsion. Në dispozicion në: LINK (qasur më: 24 janar 2025) 

marrjen e kopjeve digjitale të dokumenteve të identifikimit personal (27%). Deri në vitin 2027, 
autoritetet synojnë t’i bëjnë digjitale 65% të shërbimeve publike, duke adresuar hendekun aktual 
ku vetëm 10% e shërbimeve janë të disponueshme online. 

Që nga fillimi i vitit 2025, është bërë progres i dukshëm: platforma eKosova tani ofron mbi 220 
shërbime online98a, duke tejkaluar fushëveprimin fillestar për sa i përket vëllimit të shërbimeve. 
Këto përfshijnë shërbime të përdorura gjerësisht, të tilla si pagesat e tatimeve, dokumentacioni i 
gjendjes civile, certifikatat e regjistrit penal dhe aplikimet për ndihmë sociale dhe regjistrimin e 
automjeteve. Përkundër këtij zgjerimi, angazhimi i përdoruesve mbetet relativisht i kufizuar, me 
vetëm 28% të njerëzve që ndërveprojnë me administratën publike online. Midis këtyre 
përdoruesve, shërbimet më të përdorura janë pagesat e tatimeve (48%) dhe dokumentet digjitale 
të identifikimit (27%). Shkalla e rritjes së shërbimeve tregon një momentum pozitiv. Megjithatë, 
për ta përmbushur cakun brenda afatit të mbetur kohor, Kosova duhet të përshpejtojë zbatimin 
duke përmirësuar ndërveprueshmërinë e sistemit mbështetës, duke rritur kapacitetin institucional 
në të gjitha ministritë e linjës dhe komunat, duke rritur vetëdijesimin publik, si dhe duke 
promovuar përfshirjen digjitale, veçanërisht për popullatat rurale dhe të margjinalizuara. Arritja e 
cakut të vitit 2027 mbetet e realizueshme, por do të varet nga vullneti i qëndrueshëm politik, 
koordinimi më i mirë dhe investimet e targetuara si në sisteme ashtu edhe në kapitalin njerëzor. 

Sipas kontributit të dhënë nga UN-Habitat, UN-Habitat-i kreu një auditim të plotë të aplikacionit të 
planifikimit hapësinor, baza e të dhënave qendrore të planifikimit të bazuar në GIS, e cila është e 
mandatuar me ligj për të menaxhuar dokumentet e planifikimit hapësinor nga autoritetet qendrore 
dhe lokale. Auditimi zbuloi hendekë të konsiderueshëm në saktësinë e të dhënave, 
ndërveprueshmërisë dhe përdorimin e sistemit. Ai ofroi rekomandime të zbatueshme për ta 
modernizuar platformën dhe për ta forcuar angazhimin komunal. Këto janë mjete esenciale për ta 
avancuar planifikimin transparent dhe të bazuar në dëshmi, si dhe për të përmirësuar qasjen në 
informacionin publik. 

Ministria e Shëndetësisë planifikon të zbatojë një sistem të centralizuar të shëndetësisë elektronike 
deri në vitin 2030, të integruar me sistemet ekzistuese dhe ato të zhvilluara rishtazi, të tilla si 
SBISH, SHESH, SISH dhe përshkrimet elektronike. Këto sisteme do të sigurojnë komunikim të 
sigurt dhe të pandërprerë midis ofruesve të ndryshëm të kujdesit shëndetësor në të gjitha 
nivelet97. UNDP-ja në Kosovë e ka mbështetur Ministrinë në mbledhjen e të dhënave për Sistemin 
e tyre Bazik Informativ Shëndetësor (në të gjitha qendrat mjekësore (p.sh. QMF etj.) duke 
vendosur ekipe në rajone të ndryshme me qëllim që të kuptohet nëse sistemi është funksional, 
nëse ekziston infrastruktura e duhur, lidhshmëria në internet, etj. Autoritetet po krijojnë një organ 
qeverisës për shëndetësi elektronike, të ngarkuar me mbikëqyrjen e të gjitha projekteve të 
shëndetësisë elektronike, duke siguruar ndërveprueshmërinë, qeverisjen dhe llogaridhënien. 
Agjenda Digjitale 2030 shërben si kornizë gjithëpërfshirëse për këtë iniciativë, duke synuar 
përdorimin e TIK-ut për të përmirësuar qeverisjen, konkurrueshmërinë ekonomike dhe mirëqenien 
sociale. 

Sipas kontributit të dhënë nga Organizata Ndërkombëtare për Migracionin (IOM), në maj 2024 u 
lansua një Platformë online për Komunitetet e mbështetur nga Kombet e Bashkuara. Kjo platformë 
ofron burime shumëgjuhëshe për shërbimet e disponueshme dhe tashmë ka arritur mbi 1,264 
përdorues. Duke adresuar barrierat gjuhësore, ajo ka përmirësuar ndjeshëm qasjen publike në 
informacion për të gjithë anëtarët e komunitetit, duke ofruar përmbajtje si në gjuhët zyrtare ashtu 
edhe në ato që fliten gjerësisht. Për më tepër, në përputhje me përpjekjet më të gjera të 
digjitalizimit, IOM filloi zhvillimin dhe instalimin e një Sistemi Identifikimi Biometrik. Ky sistem është 
dizajnuar për të përmirësuar proceset e regjistrimit dhe regjistrimit biometrik për migrantët, duke 
kontribuar në ofrimin më efikas të shërbimeve. Përveç kësaj, IOM-i ofroi mbështetje autoriteteve 
qendrore në zhvillimin e udhëzimeve për mirëmbajtjen e Bazës së të Dhënave të Menaxhimit të 

 
97 Ministria e Shëndetësisë (p.d.) Plani strategjik për zhvillimin e Sistemit Informativ Shëndetësor 2024-2030. Në dispozicion në: LINK  
(qasur më: 24 janar 2025) 

Rasteve. Kjo bazë të dhënash luan një rol vendimtar në sigurimin e menaxhimit efektiv të 
proceseve të kthimit dhe ri-integrimit për personat e zhvendosur. 

 

2.3.2 TIK-u dhe sistemi arsimor 

Integrimi i TIK-ut në sistemin arsimor të Kosovës është gurthemel i strategjisë së transformimit 
digjital të vendit. Iniciativa Pasaporta e Mësimnxënies e UNICEF-it98 shërben si një shembull 
kryesor i kësaj përpjekje. E lansuar në bashkëpunim me Ministrinë e Arsimit dhe partnerë kyç 
privatë, Pasaporta e Mësimnxënies është shfaqur si një platformë inovative digjitale e 
mësimnxënies, e dizajnuar për të siguruar vazhdimësinë dhe cilësinë e arsimit gjatë periudhave 
trazuese siç ishte pandemia COVID-19. Platforma ofron tipare interaktive—duke përfshirë mesazhe 
të menjëhershme dhe videokonferenca—për të lehtësuar komunikimin efektiv midis 
mësimdhënësve dhe nxënësve. Për më tepër, duke ofruar një përvojë të personalizuar të të nxënit 
përmes ID-ve digjitale individuale, sistemi u lejon edukatorëve ta përshtasin mësimdhënien për të 
përmbushur nevojat e ndryshme të nxënësve, duke adresuar kështu pabarazitë në qasjen digjitale 
dhe rezultatet e të nxënit. Kjo iniciativë jo vetëm që modernizon peizazhin arsimor, por gjithashtu 
hedh themelet për reformat e ardhshme të arsimit digjital duke promovuar mjedise të të nxënit të 
përzier, duke rritur kapacitetin e mësimdhënësve në TIK, si dhe duke nxitur përfshirje dhe 
angazhim më të madh midis të gjithë nxënësve. 

Plani Strategjik i Arsimit në Kosovë (2022-2026)99, përfshin TIK-un si fokus themelor; pavarësisht 
kësaj, raporti nxënës-kompjuter është 1:27.4, shumë më poshtë mesatares së OECD-së100. 
Strategjia e Arsimit e Kosovës 2022-2026 përshkruan një plan gjithëpërfshirës për integrimin e 
teknologjive digjitale dhe të TIK-ut në sistemin arsimor, me qëllim modernizimin e proceseve të 
mësimdhënies dhe mësimnxënies101. Për më tepër, Strategjia e Arsimit e Kosovës raportoi një 
raport nxënës-kompjuter prej 1:35. Një nga qëllimet kryesore është pajisja e 100% të shkollave 
me internet me shpejtësi të lartë dhe pajisje digjitale mësimore deri në vitin 2026, duke siguruar 
qasje të barabartë në teknologji në të gjitha zonat urbane dhe rurale. Strategjia thekson gjithashtu 
krijimin e klasave digjitale për të nxitur përvojat interaktive të të nxënit dhe futjen e platformave të 
të nxënit elektronik për të lehtësuar qasjet e të nxënit të kombinuar.  

Ngritja e kapaciteteve të mësimdhënësve është një fokus kyç, me plane për të ofruar trajnime të 
vazhdueshme në TIK për të paktën 80% të edukatorëve deri në vitin 2025. Këto programe trajnimi 
do të mbulojnë tema të tilla si njohuritë digjitale, përdorimi i teknologjisë arsimore dhe siguria 
kibernetike. Për më tepër, do të përshkallëzohen përpjekjet për të futur kurse kodimi dhe robotike 
në arsimin parauniversitar, me cakun që 50% e nxënësve të shkollave fillore të jenë të angazhuar 
në lëndë që lidhen me TIK-un deri në vitin 2026. Për të siguruar përfshirjen digjitale, autoritetet 
synojnë të ofrojnë burime digjitale dhe tekste shkollore falas përmes një portali të centralizuar 
arsimor, duke u mundësuar nxënësve të kenë qasje në materiale mësimore nga distanca. 
Vëmendje e veçantë u kushtohet nxënësve me aftësi të kufizuara, me një angazhim për të 
përmirësuar tiparet e qasshmërisë, siç janë teknologjitë ndihmëse dhe lexuesit e ekranit në 
softuerët arsimorë. 

 

2.3.3 Menaxhimi i mbetjeve elektronike 

Përpjekjet për digjitalizimin e sektorit publik përfshijnë politikat e menaxhimit të mbetjeve 
elektronike në kuadër të Agjendës Digjitale 2030. Megjithatë, progresin e pengon mungesa e 
infrastrukturës së centralizuar për riciklimin dhe deponimin102.  Strategjia për qeverisje elektronike 

 
98 n 59 
99 Ministria e Arsimit, Shkencës, Teknologjisë dhe Inovacionit e Kosovës (2022), Strategjia e Arsimit 2022-2026. Në dispozicion në: LINK 
(qasur më: 24 janar 2025) 
100 n 17  
101 n 101 
102 n 12 

https://masht.rks-gov.net/wp-content/uploads/2022/11/03-Strategja-e-Arsimit-2022-2026-Eng-Web.pd


43 

e Kosovës e adreson në mënyrë indirekte qëndrueshmërinë përmes digjitalizimit të shërbimeve, 
duke minimizuar nevojën për burime fizike dhe mbeturina të lidhura me to103.  

Qasja e Kosovës ndaj menaxhimit të mbeturinave, veçanërisht në lidhje me mbetjet elektronike (e-
mbetjet), është përshkruar në Strategjinë për Menaxhim të Integruar të Mbeturinave 2021–
2030104. Kjo strategji thekson zbatimin e mekanizmave të Përgjegjësisë së Zgjeruar të Prodhuesit 
(PZP) për katër rrjedha specifike të mbeturinave: paketimi, mbetjet e pajisjeve elektrike dhe 
elektronike (MPEE), bateritë dhe automjetet në fund të jetës (AFJ).  Strategjia përcakton 
gjithashtu caqe për të rritur përqindjen e mbeturinave të ngurta komunale të menaxhuara në 
objekte të kontrolluara, duke synuar 60% deri në vitin 2020, 80% deri në vitin 2025 dhe 100% 
deri në vitin 2028. Për më tepër, planifikon të rrisë mbulimin e mbledhjes së mbeturinave të 
ngurta komunale nga 74% në vitin 2018 në 80% në vitin 2021, duke arritur në 100% deri në vitin 
2028. Megjithatë, Kosova nuk i ka përmbushur plotësisht këto caqe, dhe zbatimi i skemave PZP, 
duke përfshirë ato për mbetjet elektronike, mbetet një punë në zhvillim e sipër. Autoritetet 
vazhdojnë të përballen me sfida në përafrimin e praktikave të menaxhimit të mbeturinave të 
Kosovës me standardet e Bashkimit Evropian. 

Prej vitit 2025, Kosova ka bërë progres të vazhdueshëm në modernizimin e sistemit të saj të 
menaxhimit të mbeturinave, megjithatë trajtimi i mbetjeve elektronike (e-mbetjeve) mbetet një 
sfidë kritike. Strategjia për Menaxhim të Integruar të Mbeturinave 2021–2030 i ka identifikuar 
mbetjet elektronike si një rrymë prioritare sipas kornizës së Përgjegjësisë së Zgjeruar të Prodhuesit 
(PZP), së bashku me paketimin, bateritë dhe automjetet në fund të jetës (AFJ). Megjithatë, 
pavarësisht këtij zotimi politik, Kosova ende nuk i ka funksionalizuar plotësisht skemat PZP për 
Mbetjet e Pajisjeve Elektrike dhe Elektronike (MPEE). Aktet nënligjore të nevojshme, mekanizmat 
zbatues dhe sistemet e regjistrimit të prodhuesve mbeten të pazhvilluara, duke kufizuar 
efektshmërinë e mbledhjes dhe përpunimit të mbetjeve elektronike106a. As progresi në menaxhimin 
më të gjerë të mbeturinave komunale nuk i ka arritur objektivat e strategjisë. Synimi për të 
përpunuar 80% të mbeturinave të ngurta komunale në objekte të kontrolluara deri në vitin 2025 
nuk është përmbushur; vlerësimet e fundit sugjerojnë se vetëm rreth 40% aktualisht trajtohet 
përmes sistemeve formale106b. Megjithatë, Kosova ka bërë avancime të matshme në mbulimin e 
grumbullimit, i cili u rrit nga 74% në vitin 2018 në afërsisht 92% deri në vitin 2024, duke treguar 
një momentum drejt cakur të mbulimit 100% deri në vitin 2028106b. 

Për të kapërcyer hendekun në menaxhimin e mbetjeve elektronike, Kosova do të duhet të 
prioritizojë zhvillimin e skemave të dedikuara për rimarrjen e mbeturinave, Organizatave të 
Përgjegjësisë së Prodhuesve (OPP) dhe impianteve të certifikuara të riciklimit. Për më tepër, 
fushatat për vetëdijesim, pikat publike të grumbullimit dhe programet edukative në shkolla mund 
të ndihmojnë në ndërtimin e një kulture të deponimit të përgjegjshëm të mbeturinave. Forcimi i 
kapacitetit institucional dhe përafrimi i legjislacionit me direktivat e BE-së për MPEE-të do të jetë 
me rëndësi kritike për arritjen e rezultateve domethënëse në trajtimin e mbetjeve elektronike. 

 

2.4 Blloku Ndërtues 4: Transformimi digjital me sektorin në qendër 
Transformimi digjital me sektorin në qendër i referohet integrimit të teknologjive digjitale brenda 
sektorëve specifikë për të rritur produktivitetin, efiçiencën dhe ofrimin e shërbimeve. Në Kosovë, 
ky transformim është kritik për nxitjen e rritjes ekonomike, përmirësimin e shërbimeve publike dhe 
adresimin e sfidave specifike për secilin sektor. Duke shfrytëzuar zgjidhjet e TIK-ut, sektorë kyç si 
bujqësia, kujdesi shëndetësor dhe ndërmarrjet e vogla dhe të mesme mund të çlirojnë mundësi të 
reja, të nxisin inovacionin dhe të forcojnë reziliencën në një ekonomi globale që ndryshon me 
shpejtësi. 

2.4.1 Bujqësia Digjitale: 

Bujqësia është gurthemel i ekonomisë, duke kontribuar afërsisht 7.4% në Bruto Prodhimin Vendor 
(BPV) dhe duke përbërë gati 23% të punësimit total që nga viti 2022106c. Ky kontribut i 
rëndësishëm nënvizon rolin jetësor të sektorit në sigurimin e sigurisë ushqimore, mbështetjen e 
jetesës rurale dhe promovimin e stabilitetit ekonomik. Megjithatë, sektori përballet me sfida të tilla 
si përmasa e vogël e fermave, pronësia e fragmentuar e tokës, qasja e kufizuar në tregje dhe 
praktikat e vjetruara bujqësore.  

Përkundër qasjes së përhapur në internet dhe avancimeve të vazhdueshme në qeverisjen digjitale, 
digjitalizimi në sektorin bujqësor vazhdon të mbetet prapa. Përvetësimi i mjeteve digjitale nga 
fermerët mbetet i ulët, dhe sistemet dhe shërbimet e qeverisjes elektronike specifike për bujqësinë 
janë të pazhvilluara. Situata përkeqësohet më tej nga mungesa e një sistemi gjithëpërfshirës 
informacioni të aftë për të mbështetur shërbimet këshillimore rurale, duke kufizuar aftësinë e 
fermerëve për të pasur qasje në udhëzime në kohë dhe relevante. Për më tepër, aktualisht nuk ka 
një platformë të strukturuar për shkëmbimin e njohurive midis këshilltarëve bujqësorë, studiuesve 
dhe akterëve të tjerë kyç brenda Sistemit të Njohurive dhe Inovacionit në Bujqësi (AKIS), gjë që 
kufizon përhapjen e inovacionit dhe praktikave më të mira. Teksa po bëhen përpjekje për progres 
në rrugën drejt para-anëtarësimit në BE, adresimi i hendekëve është me rëndësi kritike për 
përafrimin me standardet e BE-së, rritjen e konkurrueshmërisë sektoriale dhe sigurimin e zhvillimit 
të qëndrueshëm rural. 

Shumë fermerë dhe popullsi rurale ende mbështeten në metodat tradicionale të bujqësisë. 
Njohuritë e kufizuara digjitale dhe perceptimi i përgjithshëm se teknologjitë e reja janë të vështira 
për t’u mësuar, i dekurajojnë fermerët nga përvetësimi i mjeteve inovative që mund të 
përmirësojnë produktivitetin dhe efiçiencën e tyre. Raporti "Bujqësia Digjitale e Kosovës 2023"106d 
identifikon sistemet e rekomandimeve agronomike të mundësuara nga IoT, sensorët e lagështisë 
së tokës IoT, sistemet e automatizuara hidroponike dhe softuerët e kontabilitetit si zgjidhjet më të 
ngutshme për nevojat bujqësore. Për më tepër, iniciativa të tilla si Laboratori i Fshatit të Mençur i 
planifikuar në Prizren synojnë të integrojnë zgjidhjet e IoT për të rritur produktivitetin bujqësor105. 

Një anketë e kryer nga FAO dhe Iniciativa për Zhvillimin e Bujqësisë së Kosovës (IADK) e kryer në 
vitin 2022107a me afërsisht 200 amvisëri bujqësore, vërejti se, teksa shumica e amvisërive 
bujqësore kanë qasje në internet dhe kanë telefona të mençur, vetëm rrallë i përdorin për bujqësi. 
Barrierat financiare, mundësitë e pamjaftueshme të trajnimit dhe, si pasojë, niveli i ulët i njohurive 
digjitale shihen si pengesa që nuk lejojnë përdorim më të gjerë të teknologjive të disponueshme. 
Megjithatë, mbi 70% e fermerëve të anketuar shprehën interes për përvetësimin e teknologjive të 
reja, duke i njohur përfitimet e mundshme, të tilla si përmirësimi i qasjes në treg dhe rritja e 
produktivitetit.  

 
106aRilindja e Gjelbër, 2023. Raporti i Vlerësimit për Politikat e Ekonomisë Qarkore dhe Kapacitetet e OSHC-ve/NVM-ve. [pdf] Prishtinë: 
Fondacioni i Gjelbër i Ballkanit. Në dispozicion në: 
https://balkangreenfoundation.org/uploads/files/2023/October/09/Assessment_Report_on_CE_Policies_and_CSO_SME_Capacities16968
57999.pdf [qasur më 13 prill 2025] 
106b Agjencia Evropiane e Mjedisit (EEA), 2024. Kosova – Profili i Vendit me Ekonomi Qarkore. [pdf] Agjencia Evropiane e Mjedisit. Në 
dispozicion në: https://www.eea.europa.eu/en/topics/in-depth/circular-economy/country-profiles-on-circular-economy/circular-
economy-country-profiles-2024/kosovo_2024-ce-country-profile_final.pdf [qasur më 13 prill 2025] 
106c Ministria e Bujqësisë, Pylltarisë dhe Zhvillimit Rural (MBPZHR), 2023. Bujqësia e Kosovës në shifra 2023. Në dispozicion në: 
https://www.mbpzhr-ks.net/repository/docs/Kosovo_Agriculture_in_numbers_2023.pdf [qasur më 13 prill 2025] 
106d Brini, M. (2023) Bujqësia digjitale në Kosovë 2023: Përmirësimi i mundësive të punësimit dhe gjenerimit të të hyrave në zonat rurale 
në Kosovë. Në dispozicion në: 
https://www.researchgate.net/publication/376315310_DIGITAL_AGRICULTURE_KOSOVO_2023_Improving_the_employment_and_inco
me_generation_opportunities_in_rural_areas_in_Kosovo (qasur më: 24 janar 2025) 

Në nëntor 2024, Kosova, në bashkëpunim me Organizatën e Ushqimit dhe Bujqësisë (FAO), nisi 
zhvillimin e një Programi dhe Plani Veprimi për Bujqësi Digjitale106. Kjo iniciativë synon të krijojë 
një strategji gjithëpërfshirëse për transformimin digjital të sektorit bujqësor dhe zonave rurale, 
duke e përafruar atë me kërkesat e para-anëtarësimit të Bashkimit Evropian (BE) dhe praktikat më 
të mira globale nën udhëheqjen e Ministrisë së Bujqësisë, Pylltarisë dhe Zhvillimit Rural (MBPZHR).  
Programi synon të rrisë efiçiencën, konkurrueshmërinë, gjithëpërfshirjen, reziliencën dhe 
qëndrueshmërinë brenda sektorit. Ai thekson integrimin e masave që i përgjigjen përkatësisë 
gjinore dhe adreson nevojat specifike të fermerëve të vegjël. Është krijuar një grup punues formal, 
i udhëhequr nga MBPZHR-ja, për të siguruar një qasje gjithëpërfshirëse, duke përfshirë kontributin 
nga një gamë e gjerë e palëve të interesit. Procesi i zhvillimit përfshin diskutime të fokusuara mbi 
fushat kyçe tematike, me palët e interesit që kontribuojnë me njohuri për të formuluar vizionin dhe 
objektivat strategjike për transformimin digjital të bujqësisë në Kosovë.  

Sipas Programit dhe Planit të Veprimit për Bujqësi Digjitale, fushat kyçe për transformimin digjital 
të Kosovës në bujqësi përfshijnë forcimin e qeverisjes elektronike dhe infrastrukturës së të 
dhënave për të mundësuar vendimmarrje efikase dhe të bazuar në të dhëna në mbarë sektorin. 
Prioritetet përfshijnë integrimin e sistemeve themelore informative bujqësore në përputhje me 
Politikën e Përbashkët Bujqësore (CAP) të BE-së dhe thjeshtimin dhe digjitalizimin e ofrimit të 
intervenimeve për zhvillimin bujqësor dhe rural. Zgjerimi i qasjes digjitale në shërbimet 
këshillimore rurale, promovimi i shkëmbimit të njohurive dhe përmirësimi i shtrirjes dhe cilësisë së 
shërbimeve publike digjitale në zonat rurale, janë gjithashtu në qendër të agjendës. Po aq me 
rëndësi është avancimi i përfshirjes digjitale për të siguruar që komunitetet rurale të mos lihen pas 
dore, së bashku me ngritjen e shkathtësive digjitale dhe nxitjen e bashkëpunimit shumëpalësh për 
të mbështetur inovacionin dhe reziliencën afatgjatë në sektor109.  

 

2.4.2 Shëndetësia digjitale: 

Shëndetësia digjitale është një komponent kritik i transformimit digjital me sektorin në qendër në 
Kosovë, me potencialin për të përmirësuar ofrimin e kujdesit shëndetësor, për të përmirësuar 
rezultatet e pacientëve dhe për të adresuar sfidat afatgjata në sistemin e kujdesit shëndetësor. 
Duke shfrytëzuar zgjidhjet e TIK-ut, siç janë telemjekësia, Shënimet Elektronikë Shëndetësorë 
(SHESH) dhe analiza e të dhënave shëndetësore, Kosova synon ta modernizojë sektorin e vet të 
kujdesit shëndetësor dhe të përmirësojë qasjen, veçanërisht për popullatat e pashërbyera dhe 
rurale.  

Gratë rurale përballen me pengesa më të rëndësishme socio-kulturore dhe financiare në qasjen në 
kujdesin shëndetësor krahasuar me homologet e tyre urbane107. Ato shpesh nuk kanë qasje në 
automjete personale, dhe kostoja e lartë e taksive ose opsioneve të tjera të transportit e kufizon 
më tej qasjen e tyre në shërbimet shëndetësore. Për më tepër, disa gra rurale kërkojnë lejen e 
familjes për të vizituar mjekët, duke nënvizuar ndërthurjen e sfidave gjinore dhe socio-kulturore. 
Shfrytëzimi i kujdesit parandalues mbetet i ulët në Kosovë, me 53.9% të popullsisë që nuk ka bërë 
kurrë një ekzaminim të përgjithshëm shëndetësor. Krahasimisht, vizitat mesatare vjetore 
ambulatore në Kosovë janë dukshëm më të ulëta se në Rajonin Evropian të OBSH-së (1.99 vizita 
kundrejt 7.4 vizitave për banor). Adresimi i barrierave të tilla përmes platformave për shëndetësi 
digjitale mund të përmirësojë qasjen në kujdesin shëndetësor për popullatat e cenueshme, 
veçanërisht në zonat rurale. Zgjidhjet mund të përfshijnë konsulta telemjekësore për të minimizuar 
kohën dhe koston e udhëtimit, si dhe fushata vetëdijesimi duke përdorur mjete digjitale për të 
edukuar popullsinë rurale rreth të drejtave të tyre të kujdesit shëndetësor. 

 
106 Organizata e Ushqimit dhe Bujqësisë (FAO), 2024. Kosova lanson zhvillimin e Programit dhe Planit të Veprimit për Bujqësi Digjitale 
me mbështetjen e FAO-s. [online] Në dispozicion në: https://www.fao.org/digital-villages-initiative/europe/news-and-articles/news-and-
articles-detail/kosovo-launches-the-development-of-the-digital-agriculture-programme-and-action-plan-with-fao-support/en [qasur më 9 
shkurt 2025] 

Digjitalizimi do të përmirësonte shërbimet shëndetësore, veçanërisht në menaxhimin e sëmundjeve 
jo-ngjitëse (SJN) dhe shëndetin e nënës përmes mbledhjes dhe analizës së përmirësuar të të 
dhënave. Monitorimi i përmirësuar i treguesve krucialë të shëndetit, siç janë kujdesi për lehona 
dhe të porsalindurit, mbulimi me vaksinim, morbiditeti dhe vdekshmëria, duke përfshirë shkaqet e 
vdekjeve, dhe shfrytëzimi i shërbimeve, do të mundësojë intervenime dhe shpërndarje më efektive 
të burimeve. Duke lehtësuar shtrirjen te popullatat e pashërbyera, digjitalizimi mund të forcojë 
reziliencën demografike dhe të avancojë ekuitetin shëndetësor, duke siguruar që shërbimet 
esenciale të arrijnë tek ata që kanë më shumë nevojë për to. Për më tepër, zbatimi i platformave 
të telemjekësisë dhe konsultimit në distancë do të thyejë barrierat gjeografike, do të zgjerojë 
qasjen tek profesionistët e kujdesit shëndetësor dhe do të përmirësojë kohën dhe komoditetin e 
kujdesit për të gjithë. 

Përpjekjet përfshijnë integrimin e TIK-ut në kujdesin shëndetësor, por përballen me sfida për 
shkak të mungesës së programeve specifike të buxhetuara për transformimin digjital të sektorit të 
shëndetësisë108. Vetëm 12% e spitaleve janë të pajisura me të dhëna digjitale të integruara të 
pacientëve. Vetëm 19% e banorëve ruralë raportojnë se përdorin aplikacione shëndetësore mobile, 
duke reflektuar vetëdijesim dhe përvetësim të kufizuar të zgjidhjeve digjitale të kujdesit 
shëndetësor . Qendrat e kujdesit parësor shëndetësor në Kosovë janë 60% të integruara në 
sistemin SBISH, me cak integrimin e plotë deri në vitin 2030109. Megjithatë, më pak se 12% e 
vizitave regjistrohen aktualisht në sistem. Iniciativat e qeverisjes elektronike synojnë t’i integrojnë 
sistemet e kujdesit shëndetësor në një platformë të unifikuar për ndarjen e të dhënave të 
pacientëve dhe telemjekësinë, duke përmirësuar ofrimin e shërbimeve dhe qasshmërinë110.  

Sistemi Bazik Informativ Shëndetësor (SBISH) i Kosovës përdoret në mënyrë aktive në 29 Qendra 
të Mjekësisë Familjare, duke mbuluar shumicën e institucioneve shëndetësore për të dhënat e 
pacientëve dhe të dhënat e vaksinimit. Që nga viti 2023, mbi 904,270 vaksinime janë regjistruar 
në sistemin SBISH111. Iniciativa për Shënimet Elektronike Shëndetësore (SHESH) synon të krijojë 
një sistem gjithëpërfshirës në mbarë Kosovën që integron të dhënat e radiologjisë, laboratorit dhe 
të përshkrimeve për të gjithë njerëzit deri në vitin 2026. Platforma do të mbështesë telemjekësinë 
dhe menaxhimin e riskut për sëmundjet kronike. Planet përfshijnë zbatimin e Sistemeve 
Informative Spitalore (SIS) në të gjitha spitalet e përgjithshme dhe një Sistem Informativ për 
Transfuzionin e Gjakut për të siguruar gjurmueshmërinë dhe sigurinë. 

 

2.4.3 Roli i NVM-ve 

Ndërmarrjet e vogla dhe të mesme kontribuojnë me 75% të BPV-së së Kosovës, por përvetësimi i 
teknologjisë digjitale mbetet i kufizuar. Programet e financuara nga donatorët si Access kanë 
mbështetur 62 ndërmarrje të vogla dhe të mesme në kalimin në platforma digjitale112. Fokusi i 
Kosovës është në mundësimin e ndërmarrjeve të vogla dhe të mesme për të përvetësuar zgjidhje 
të TIK-ut përmes granteve, programeve të trajnimit dhe proceseve digjitale të përmirësuara, duke 
nxitur inovacionin dhe rritjen ekonomike113. 

Iniciativa "Fuqizimi i Sektorit Privat të Kosovës në Epokën Digjitale", e mbështetur nga Bashkimi 
Evropian, synon të përmirësojë transformimin digjital midis ndërmarrjeve të vogla dhe të mesme 
(NVM) në Kosovë114. Një aspekt i rëndësishëm i iniciativës është futja e një sistemi të identifikimit 
elektronik (eID), i cili lehtëson transaksionet e sigurta online, duke përmirësuar proceset e tregtisë 
elektronike dhe biznesit elektronik. Iniciativa targeton mbi 35,000 biznese dhe përqendrohet në 
rritjen e efiçiencës operative dhe produktivitetit të ndërmarrjeve të vogla dhe të mesme duke 

114 Ballkani Perëndimor (p.d.) Fuqizimi i sektorit privat të Kosovës në epokën digjitale. Në dispozicion në: 

përmirësuar qasjen në shërbimet publike elektronike dhe mjetet digjitale. Janë ofruar programe 
trajnimi dhe punëtori për të mbështetur njohuritë digjitale dhe përvetësimin nga pronarët e 
bizneseve. 

Qendra e Inovacionit të Kosovës (ICK) është një institucion kyç që nxit ndërmarrësinë, inovacionin 
dhe transformimin digjital në Kosovë, veçanërisht në sektorin e Teknologjisë së Informacionit dhe 
Komunikimit (TIK)115. E themeluar në vitin 2012, ICK ofron një gamë të gjerë shërbimesh 
mbështetëse për startup-et dhe ndërmarrësit, duke përfshirë inkubacionin e biznesit, hapësirat e 
bashkëpunimit, programet e mentorimit dhe kurset e specializuara të trajnimit. Qendra 
përqendrohet në nxitjen e rritjes ekonomike dhe rritjen e punësimit të të rinjve duke i pajisur 
individët me shkathtësitë e nevojshme për të lulëzuar në ekonominë digjitale. Prej vitit 2023, ICK-
ja ka mbështetur mbi 450 startup-e, me një shkallë suksesi prej 60% në sigurimin e investimeve 
ose arritjen e qëndrueshmërisë. Qendra ka trajnuar më shumë se 10,000 individë për shkathtësi të 
ndryshme digjitale, të tilla si zhvillimi i softuerëve, marketingu digjital dhe menaxhimi i biznesit. 
Për më tepër, ICK-ja ka organizuar mbi 800 evente, duke përfshirë hackathone, punëtori dhe 
sesione rrjetëzimi, duke bashkuar ekspertë të industrisë, investitorë dhe ndërmarrës të rinj. 

Një nga iniciativat e shquara të ICK-së është programi i saj i para-inkubacionit, i cili u ofron 
ndërmarrësve aspirantë udhëzime të strukturuara për t’i rafinuar idetë e tyre të biznesit, për të 
zhvilluar prototipa dhe për t'u përgatitur për hyrjen në treg. Qendra ka krijuar gjithashtu 
partneritete të forta me organizata ndërkombëtare, të tilla si Banka Evropiane për Rindërtim dhe 
Zhvillim (BERZH) dhe Agjencia Suedeze për Bashkëpunim Ndërkombëtar për Zhvillim (SIDA), për 
të ofruar mbështetje financiare dhe teknike për startup-et. ICK-ja i kushton një rëndësi të madhe 
përfshirjes gjinore, me 30% të startup-eve të mbështetura që drejtohen nga femrat. Për më tepër, 
organizata promovon qëndrueshmërinë duke inkurajuar praktikat e biznesit miqësor ndaj mjedisit 
dhe duke mbështetur startup-et me teknologji të gjelbër. 

 

2.5 Blloku Ndërtues 5: Ekosistemi i inovacionit me digjitalin në 
qendër 
Një ekosistem i fuqishëm inovacioni me digjitalin në qendër është nxitës kyç i transformimit digjital 
të Kosovës. Ai nxit kreativitetin, ndërmarrësinë dhe avancimet teknologjike që kontribuojnë në 
rritjen ekonomike dhe zhvillimin shoqëror. Ekosistemi i inovacionit në Kosovë ka evoluar me 
shpejtësi, i nxitur nga një sektor në rritje i TIK-ut, një komunitet aktiv i startup-eve dhe politika 
mbështetëse institucionale. Megjithatë, pengesa të tilla si financimi i kufizuar, hendekët në 
infrastrukturë dhe mungesa e shkathtësive e pengojnë potencialin e tij të plotë. 

 

2.5.1 Ekosistemi i inovacionit digjital 

Rezultati i Indeksit të Ekosistemit të Inovacionit të Kosovës prej 1.09 (Faza 1: Bazike) nxjerr në 
pah hendekë të rëndësishme në nxitjen e inovacionit116. Këto përfshijnë bashkëpunim të kufizuar 
midis universiteteve, startup-eve dhe industrisë; kurrikula akademike të vjetruara që nuk arrijnë të 
adresojnë kërkesat moderne teknologjike; dhe mungesën e të diplomuarve të pajisur për të 
kontribuar në ekonominë digjitale. Ndërtimi i rrjeteve të forta dhe reformimi i arsimit në përputhje 
me nevojat e industrisë janë prioritete kyçe për zhvillimin e ekosistemit. 

Barometri i TI-së i Kosovës 2021-2022, i publikuar nga Shoqata e TIK-ut e Kosovës (STIKK), ofron 
një analizë të thelluar të ekosistemit digjital dhe të inovacionit të TI-së në Kosovë117. Raporti 
zbulon se sektori i TIK-ut po rritet vazhdimisht, me shumicën e kompanive të specializuara në 

 
115 Qendra e Inovacionit të Kosovës (p.d.) Faqja kryesore. Në dispozicion në: https://ickosovo.com/ (qasur më: 24 janar 2025) 

117 Shoqata e TIK-ut e Kosovës (STIKK) (2022) Barometri i TI-së 2021-2022. Në dispozicion në: https://stikk.org/wp-
content/uploads/2023/07/IT_Barometer_2021-2022_STIKK.pdf (qasur më: 24 janar 2025) 

zhvillimin e softuerëve, shërbimet e TI-së dhe outsourcing. Përafërsisht 83% e kompanive të TIK-
ut po përvetësojnë zgjidhje të cloud computing, duke treguar një zhvendosje drejt transformimit 
digjital. Për më tepër, 52% e këtyre kompanive i eksportojnë shërbimet e tyre, kryesisht në tregjet 
evropiane, duke reflektuar praninë në rritje të Kosovës në ekonominë globale digjitale. Ekosistemi 
përballet me disa sfida, duke përfshirë mungesën e profesionistëve të kualifikuar të TI-së, me 78% 
të kompanive të anketuara që raportojnë vështirësi në gjetjen e stafit të kualifikuar. Autoritetet, në 
bashkëpunim me palët e interesit të industrisë, po punojnë për iniciativa për të kapërcyer 
hendekun e shkathtësive përmes trajnimeve profesionale dhe reformave arsimore. Investimet në 
inovacionin digjital janë në rritje, me 65% të bizneseve të anketuara që planifikojnë të zgjerojnë 
operacionet e tyre duke përvetësuar teknologji të reja si inteligjenca artificiale dhe blockchain. 
Megjithatë, qasja e kufizuar në financim mbetet barrierë kyçe, pasi që vetëm 30% e bizneseve 
kanë siguruar fonde për zgjerimin digjital. Ekosistemi i inovacionit në TI në Kosovë mbështetet nga 
palët kyçe të interesit, duke përfshirë iniciativat institucionale, programet e financuara nga 
donatorët dhe përshpejtuesit e biznesit siç janë Qendra e Inovacionit të Kosovës (ICK) dhe Projekti 
për Ekonominë Digjitale të Kosovës (KODE). Këto përpjekje synojnë të krijojnë një mjedis të 
favorshëm për startup-et dhe të nxisin ndërmarrësinë në sektorin digjital. 

Qendra për Transformim Digjital në Kosovë, e themeluar nga BMZ dhe e zbatuar nga GIZ, luan një 
rol vendimtar në forcimin e ekosistemit të inovacionit digjital dhe të TI-së në Kosovë118. Qendra 
është e vendosur në Parkun e Inovacionit dhe Trajnimeve (ITP) në Prizeren, i cili shërben si një 
qendër për startup-et, ndërmarrësit dhe kompanitë e TIK-ut. Ofron programe trajnimi për 
shkathtësi digjitale, mbështet modelet e biznesit të drejtuara nga teknologjia dhe lehtëson 
bashkëpunimin midis sektorit publik dhe privat për të përmirësuar transformimin digjital. Iniciativat 
kyçe të qendrës përfshijnë promovimin e njohurive digjitale, inovacionit dhe ndërmarrësisë, me 
fokus në pjesëmarrjen e të rinjve dhe grave në ekonominë digjitale. Qendra ka lehtësuar 
partneritetet me institucionet lokale për të ofruar asistencë teknike dhe programe për ngritjen e 
kapaciteteve, duke ua mundësuar ndërmarrjeve të vogla dhe të mesme dhe startup-eve të 
shfrytëzojnë teknologjitë në zhvillim. Për më tepër, Qendra për Transformim Digjital i kushton 
rëndësi të madhe zhvillimit të qëndrueshëm digjital, duke mbështetur përpjekjet për t’i përafruar 
politikat digjitale të Kosovës me standardet evropiane. Qendra kontribuon në krijimin e vendeve të 
punës dhe rritjen ekonomike, me fokus të veçantë në rritjen e konkurrueshmërisë së Kosovës në 
tregun global digjital.  

Qendra e Kompetencës për Bujqësi në Kosovë parashikohet si një qendër për të nxitur 
transformimin digjital të sektorit bujqësor të vendit119. Qendra e Kompetencës synon të shërbejë 
për funksione të shumëfishta, duke përfshirë validimin e teknologjisë, ku teknologjitë digjitale 
bujqësore vendase dhe globale testohen dhe validohen për të ofruar të dhëna konkrete mbi 
Kthimin në Investim (KnI), duke i inkurajuar fermerët të përvetësojnë zgjidhje inovative. Për më 
tepër, qendra ofron shërbime trajnimi, duke zhvilluar sesione periodike trajnimi praktik për t’u 
ndihmuar fermerëve në integrimin e zgjidhjeve digjitale në praktikat e tyre bujqësore, duke 
përshpejtuar kështu përvetësimin e metodave moderne bujqësore. Një tjetër funksion krucial i 
qendrës është ofrimi i shërbimeve të centralizuara, të tilla si rekomandimet agronomike bazuar në 
zgjidhje satelitore dhe në vend, së bashku me përdorimin e teknologjive të dronëve për t'u ofruar 
fermerëve informacione të zbatueshme në kohë reale. Qendra e Kompetencës është një pjesë 
thelbësore e një strategjie më të gjerë për ta modernizuar sektorin bujqësor të Kosovës duke 
krijuar një strukturë shumëfunksionale që përqendrohet në validimin e teknologjisë, trajnimin 
praktik dhe mbështetjen agronomike. Pritet të luajë një rol kyç në nxitjen e zhvillimit lokal të 
Teknologjisë Bujqësore (AgTech) dhe në shfrytëzimin e zgjidhjeve me burim të hapur për ta 
avancuar bujqësinë digjitale në vend. 

 
118 Ministria Federale për Bashkëpunim Ekonomik dhe Zhvillim (BMZ) (p.d.) Qendra për Transformim Digjital Kosovë. Në dispozicion në: 
https://www.bmz-digital.global/en/initiatives/digital-transformation-center-kosovo/ (qasur më: 24 janar 2025) 
119 n 108 
123a Parku i Inovacionit dhe Trajnimeve në Prizren. (2024). Porta e Inovacionit Digjital për Kosovën – DIG-4K. Në dispozicion në: 
https://itp-prizren.com/dig-4k/ [qasur më 29 maj 2025].  

https://www.bmz-digital.global/en/initiatives/digital-transformation-center-kosovo/
https://itp-prizren.com/dig-4k/

Në vitin 2024, Kosova u bë anëtare e Programit të Evropës Digjitale (DEP) të Bashkimit Evropian, 
duke shënuar një moment të rëndësishëm në përpjekjet e saj për transformim digjital. Një 
iniciativë qendrore në kuadër të këtij anëtarësimi është krijimi i Portës së Inovacionit Digjital (DIG-
4K), Qendra e parë Evropiane e Inovacionit Digjital (EDIH) në vend123a. DIG-4K është dizajnuar për 
të mbështetur transformimin digjital të ndërmarrjeve mikro, të vogla dhe të mesme (NMVM), 
startup-eve, institucioneve publike dhe organizatave të tjera në mbarë vendin. Shërbimet e saj 
përqendrohen në katër fusha kryesore: ofrimi i objekteve për testim para investimit që u lejojnë 
përdoruesve të eksperimentojnë me teknologjitë digjitale; mbështetja e zhvillimit të shkathtësive 
digjitale përmes trajnimeve të targetuara; ofrimi i shërbimeve të inovacionit dhe zhvillimit të 
biznesit; dhe lehtësimi i qasjes në financa dhe rrjete në mbarë BE-në. DIG-4K vepron si një qendër 
e vetme për transformimin digjital, duke ofruar mbështetje të përshtatur në vendosjen e 
teknologjive të përparuara si inteligjenca artificiale, zgjidhjet e sigurisë kibernetike dhe cloud 
computing. Qendra gjithashtu promovon dizajnin me përdoruesin në qendër dhe mbështet 
zhvillimin e shërbimeve publike të mundësuara digjitalisht. Duke integruar ekspertizën lokale me 
burimet në nivel të BE-së, DIG-4K forcon ekosistemin digjital, me një theks të veçantë në nxitjen e 
inovacionit në sektorë të tillë si bujqësia, shëndetësia, arsimi, tregtia elektronike dhe prodhimi. 
Synon të përmirësojë konkurrueshmërinë, të nxisë rritjen ekonomike dhe të mbështesë kalimin 
drejt një shoqërie të fuqizuar digjitalisht. 

 

2.5.2 Startup-et digjitale dhe ndërmarrësia 

Rezultati prej 1.87 në Kapacitetin për të Mbështetur Bizneset e Reja nënvizon sfidat e Kosovës në 
ofrimin e mbështetjes institucionale, financimit dhe mentorimit për bizneset e reja120. Kapaciteti i 
kufizuar për të krijuar një mjedis miqësor për startup-et pengon rritjen e ndërmarrësisë. Sektori i 
TIK-ut kontribuon me 8.3% në BPV-në e Kosovës, megjithatë vetëm 6% e startup-eve në Kosovë 
operojnë në fusha të lidhura me teknologjinë121. Kjo nxjerr në pah nevojën për mbështetje të 
fokusuar për të rritur ekosistemin e startup-eve të TIK-ut. Kosova renditet ndër vendet me 
financimin më të ulët për startup-e në rajon. Programe të reja si Rinia Online dhe Rritja (YOU) 
synojnë ta adresojnë këtë hendek, duke u përqendruar në trajnimin për ndërmarrësit digjitalë122. 
Përpjekjet për të mbështetur startup-et përfshijnë ofrimin e mundësive të financimit përmes 
donatorëve si USAID, Banka Botërore dhe GIZ, së bashku me nxitjen e një mjedisi rregullator të 
favorshëm123. 

Kosova ka parë disa startup-e që kanë arritur sukses dhe vlerësim të konsiderueshëm në tregun 
global. Midis tyre, Gjirafa124, Kutia125, dhe Solaborate126 shquhen si storje shembullore suksesi, 
duke shfaqur potencialin e ekonomisë digjitale në rritje të Kosovës.  

Gjirafa, e njohur shpesh si “Amazon-i shqiptar”, është vendosur si një lider rajonal në tregtinë 
elektronike dhe reklamat digjitale127. Kompania ofron një sërë shërbimesh online, duke përfshirë 
tregtinë elektronike, transmetimin e videove dhe zgjidhje të bazuara në cloud, të përshtatura për 
komunitetet shqipfolëse në mbarë Ballkanin. Një tjetër startup në ekosistemin teknologjik të 
Kosovës është Kutia, një kompani zhvillimi softueri, e specializuar në zhvillimin e softuerëve të 
personalizuar, duke ofruar shërbime në zhvillimin e aplikacioneve web dhe mobilë, zgjidhje cloud 
dhe konsulencë për TI128. Solaborate, një tjetër startup teknologjik, ofron mjete bashkëpunimi dhe 
komunikimi të përparuara duke integruar inteligjencën artificiale, IoT dhe teknologjinë cloud129. 

 
120 n 13 
121 n 17 
122 n 12 
123 n 43 
124 Gjirafa (p.d.) Rreth Gjirafa. Në dispozicion në: https://gjirafa.com/about (qasur më: 24 janar 2025). 
125 Kutia (p.d.) Pasqyra e ndërmarrjes. Në dispozicion në: https://kutia.net (qasur më: 24 janar 2025) 
126 Solaborate (n.d.) HELLO 2: Platformë bashkëpunimi të mençur. Në dispozicion në: https://www.solaborate.com (qasur më: 24 janar 
2025) 
127 n 128 
128 n 129 
129 n 130 

2.5.3 Roli i universiteteve dhe institucioneve studimore 

Strategjia e Specializimit të Mençur (S3) në Kosovë është zhvilluar nëpërmjet bashkëpunimit midis 
universiteteve, institucioneve studimore dhe palëve të interesit të industrisë për të identifikuar 
avantazhet kyçe konkurruese të vendit në ekonominë digjitale130. Kjo strategji përfshin Modelin 
Spirale e Katërfishtë, duke nxitur bashkëpunimin midis botës akademike, industrisë, autoriteteve 
dhe shoqërisë civile për të nxitur inovacionin dhe transformimin digjital. S3 ka qenë vendimtare në 
krijimin e sinergjive që i mundësojnë Kosovës të përshtasë prioritetet e hulumtimeve dhe 
inovacionit digjital me standardet dhe mundësitë e financimit të BE-së. 

Instituti Riinvest, në bashkëpunim me universitetet dhe ndërmarrje të vogla dhe të mesme (NVM), 
ka kryer një hulumtim të gjerë mbi peizazhin digjital të Kosovës dhe ka zhvilluar rekomandime për 
politikat për ta mbështetur ekonominë digjitale. Hulumtimi i tyre ka ndikuar në politikat 
institucionale për nxitjen e partneriteteve publiko-private në inovacionin digjital, duke theksuar 
nevojën për investime në hulumtim dhe zhvillim për të mbështetur rritjen ekonomike afatgjatë. Për 
shembull, pjesëmarrja e Riinvest-it në hartimin e Strategjisë së Specializimit të Mençur (S3) dhe në 
përgatitjen e një koncepti për themelimin e Këshillit Strategjik Këshillimor të Kosovës, i cili 
propozon një model Spirale e Katërfishtë që përfshin botën akademike, industrinë, autoritetet 
publike dhe shoqërinë civile, ka qenë vendimtare në përafrimin e prioriteteve të hulumtimit dhe 
inovacionit digjital të Kosovës me standardet dhe mundësitë e financimit të BE-së.  Për më tepër, 
Riinvest ka shqyrtuar se si ekonomia digjitale në rritje ndikon në eksportet e sektorit të prodhimit 
të Kosovës dhe diskuton implikimet e politikave, duke kontribuar më tej në zhvillimin e ekonomisë 
digjitale të vendit131. 

Bashkimi Evropian (BE) ka qenë i rëndësishëm në mbështetjen e ekosistemit të inovacionit digjital 
të Kosovës përmes iniciativave të ndryshme. Një iniciativë e tillë është Programi i BE-së për 
Inovacion, i cili synon të nxisë inovacionin dhe ndërmarrësinë në Ballkanin Perëndimor132. Ky 
program lehtëson partneritetet midis universiteteve dhe ndërmarrjeve të vogla dhe të mesme 
(NVM) për të bashkë-zhvilluar zgjidhje digjitale në sektorë të ndryshëm, duke përfshirë bujqësinë, 
teknologjinë financiare dhe qytetet e mençura. Një komponent kyç i kësaj iniciative është krijimi i 
Laboratorëve të Gjallë, mjedise bashkëpunuese ku nxënësit dhe studiuesit punojnë së bashku me 
ekspertë të industrisë për të zhvilluar dhe testuar projekte pilot. Këta Laboratorë të Gjallë veprojnë 
si ndërmjetës midis qyteteve, rajoneve, firmave, organizatave të sektorit të tretë, institucioneve 
studimore dhe individëve, duke promovuar bashkë-krijimin e përbashkët të vlerës dhe prototipimin 
e shpejtë për të përshpejtuar inovacionin dhe zhvillimin e biznesit. 

Për më tepër, Udhërrëfyesi për Infrastrukturën për Hulumtime dhe Inovacion në Ballkanin 
Perëndimor thekson rolin e Programit të BE-së për Inovacionin si një iniciativë përshpejtimi që 
përbëhet nga mekanizma trajnimi dhe mbështetjeje të dizajnuara për të rritur kapacitetet për 
hulumtime dhe inovacion të rajonit133. Ky udhërrëfyes nënvizon angazhimin e BE-së për forcimin e 
peizazhit të inovacionit digjital në Kosovë dhe në rajonin e gjerë të Ballkanit Perëndimor.  

Përmes këtyre përpjekjeve, BE-ja synon të krijojë një mjedis të favorshëm për inovacionin digjital 
në Kosovë, duke shfrytëzuar partneritetet bashkëpunuese për të nxitur rritjen ekonomike dhe 
progresin teknologjik. 

Universitetet e Kosovës marrin pjesë aktive në projektet Erasmus, duke nxitur bashkëpunimin me 
institucionet evropiane për të zhvilluar kurrikula digjitale inovative, për të shkëmbyer praktikat më 

 
130 Qendra e Informacionit për Ballkanin Perëndimor (p.d.) Avancimi i transformimit digjital të Kosovës. Në dispozicion në: 
https://westernbalkans-infohub.eu/news/advancing-kosovos-digital-transformation/ (qasur më: 24 janar 2025) 
131 Instituti Riinvest (p.d.) Kapacitetet digjitale në sektorin e prodhimit në Kosovë. Në dispozicion në: 
https://www.riinvestinstitute.org/En/raportet-kerkimore/390/digital-capacities-in-manufacturing-sector-in-kosovo/ (qasur më: 24 janar 
2025) 
132 Komisioni Evropian (p.d.) Laboratorët e gjallë dhe inovacion i hapur. Në dispozicion në: https://digital-
strategy.ec.europa.eu/en/news/living-labs-and-open-innovation (qasur më: 24 janar 2025) 
133 Inovacioni në Ballkan (p.d.) Udhërrëfyesi për Infrastrukturën për Hulumtime dhe Inovacion në Ballkanin Perëndimor. Në dispozicion 
në: 
https://www.balkaninnovation.com/download/docs/Western%20Balkans%20Research%20and%20Innovation%20Infrastructure%20Ro
admap.pdf/8a5d338b7c974a757837e1ebbde0a08f.pdf (qasur më: 24 janar 2025) 

të mira dhe për të krijuar partneritete për hulumtime me ndërmarrje të vogla dhe të mesme 
lokale134. Këto iniciativa kanë modernizuar programet e TIK-ut dhe i kanë pajisur nxënësit me 
shkathtësi digjitale relevante për industrinë. Këto projekte ilustrojnë angazhimin e institucioneve 
akademike të Kosovës për të avancuar edukimin digjital dhe për të nxitur bashkëpunimin me 
industrinë. Përmes partneriteteve Erasmus, universitetet po i përshtasin programet e tyre me 
standardet evropiane, duke siguruar që të diplomuarit të kenë shkathtësitë e nevojshme për të 
lulëzuar në peizazhin digjital në zhvillim. 

 

2.5.4 Partneritet Publiko-Private 

Partneritetet Publiko-Private (PPP) janë një komponent kritik i ekosistemit të inovacionit me 
digjitalin në qendër në Kosovë. Duke shfrytëzuar burimet, ekspertizën dhe rrjetet e sektorit publik 
dhe atij privat, PPP-të mundësojnë zhvillimin dhe vendosjen efikase të teknologjive digjitale. Këto 
partneritete nxisin inovacionin, përmirësojnë ofrimin e shërbimeve dhe adresojnë hendekët në 
infrastrukturë, duke luajtur një rol kyç në qëllimet më të gjera të transformimit digjital të Kosovës. 

Iniciativa për Partneritetet me Sektorin Privat për Forcimin e Arsimit të Lartë nga USAID është një 
program pesëvjeçar që synon përmirësimin e sistemit të arsimit të lartë të Kosovës për t’i 
përmbushur më mirë kërkesat e tregut të punës, veçanërisht në sektorët e TIK-ut dhe 
bujqësisë135. Projekti përqendrohet në forcimin e bashkëpunimit midis universiteteve dhe 
punëdhënësve të sektorit privat, duke përditësuar kurrikulat për t'u përshtatur me nevojat e 
industrisë dhe duke rritur shkathtësitë praktike të nxënësve përmes praktikave dhe mundësive të 
të nxënit praktik. Si rezultat, institucionet arsimore të Kosovës kanë përmirësuar partneritetet me 
palët e interesit të industrisë, kanë prezantuar programe akademike të orientuara nga tregu dhe 
kanë rritur punësimin e studentëve. Iniciativa synon të nxisë aftësitë për hulumtim të aplikuar dhe 
t'i pajisë të diplomuarit me kompetencat e nevojshme për të nxitur rritjen ekonomike. 

Projekti për Forcimin e Qeverisjes Digjitale për Ofrimin e Shërbimeve, i njohur edhe si Kosova 
Digjitale, është një iniciativë e lansuar nga Kosova në partneritet me Bankën Botërore136. Projekti 
synon të modernizojë qeverisjen dhe të përmirësojë ofrimin e shërbimeve publike përmes 
inovacionit digjital. Me buxhet prej 18.5 milionë eurosh, i bashkë-dizajnuar dhe mbështetur 
financiarisht nga Banka Botërore, iniciativa synon të përmirësojë qeverisjen digjitale dhe të 
ripërcaktojë qasjen e administratës publike ndaj ofrimit të shërbimeve. Ai është në përputhje me 
Strategjinë për Qeverisje Elektronike të Kosovës 2023-2027, duke kontribuar në avancimin e 
portalit eKosova, i cili aktualisht u shërben mbi 986,000 përdoruesve të regjistruar me mbi 230 
shërbime elektronike online. Projekti thekson vendosjen e individëve në qendër të dizajnimit të 
shërbimeve, organizimin e shërbimeve rreth ngjarjeve të rëndësishme jetësore, si dhe sigurimin e 
përfshirjes duke ofruar qasje në shërbime digjitale për të gjithë banorët, përfshirë ata që nuk kanë 
qasje të drejtpërdrejtë në pajisjet digjitale. Qeveria e Japonisë ka mbështetur gjithashtu aktivitetet 
paraprake përmes granteve me vlerë totale prej 800,000 dollarësh, duke lehtësuar zbatimin e 
reformave të planifikuara në kuadër të Projektit Kosova Digjitale. 

Aktiviteti për Qeverisje Elektronike në Kosovë është një iniciativë pesëvjeçare e nisur në gusht 
2023, e financuar nga Agjencia Amerikane për Zhvillim Ndërkombëtar (USAID)137. Qëllimi i tij 
kryesor është të rrisë qasshmërinë dhe ofrimin e shërbimeve publike për individë përmes 
përdorimit të teknologjisë së informacionit. Një komponent kyç i këtij aktiviteti është mbështetja e 
institucioneve publike të Kosovës në zgjerimin dhe përmirësimin e platformës eKosova, së bashku 

 
134 Komisioni Evropian (p.d.) Udhëzuesi i Programit Erasmus+. Në dispozicion në: https://erasmus-plus.ec.europa.eu/programme-guide 
(qasur më: 24 janar 2025) 
135 USAID Kosovë (2023) Partneritetet me Sektorin Privat për Forcimin e Arsimit të Lartë. Në dispozicion në: 
https://www.usaid.gov/kosovo/fact-sheets/aug-21-2023-private-sector-partnerships-strengthen-higher-education (qasur më: 24 janar 
2025) 
136 Zyra e Kryeministrit të Kosovës (2023) Lansimi i Projektit për Forcimin e Qeverisjes Digjitale për Ofrimin e Shërbimeve. Në 
dispozicion në: LINK (qasur më: 24 janar 2025) 
137 USAID Kosovë (2024) Aktiviteti për Qeverisje Elektronike në Kosovë. Në dispozicion në: https://www.usaid.gov/kosovo/fact-
sheets/dec-12-2024-kosovo-e-governance-activity (qasur më: 24 janar 2025) 

me shërbime të tjera online, duke automatizuar shërbimet digjitale. Ky bashkëpunim përfshin palë 
të ndryshme të interesit, duke përfshirë institucionet publike dhe partnerët e sektorit privat, për të 
siguruar ofrimin e shërbimeve efikase dhe miqësore për përdoruesit. Iniciativa synon t'u ofrojë 
anëtarëve të shoqërisë një gamë të gjerë shërbimesh publike esenciale online, duke ulur kështu 
kostot operative, duke përmirësuar transparencën dhe duke rritur angazhimin individual.  

Strategjia për Qeverisje Elektronike për Kosovën 2023–2027 thekson partneritetet publiko-private 
(PPP) për të nxitur inovacionin dhe për të përmirësuar shërbimet e qeverisjes elektronike138. 
Strategjia thekson rëndësinë e bashkëpunimit me palët e interesit të sektorit privat për të 
përmirësuar cilësinë, qasshmërinë dhe efiçiencën e shërbimeve digjitale, në përputhje me 
objektivat më të gjera të Agjendës Digjitale 2030 të Kosovës. Strategjia gjithashtu prioritizon 
sigurinë kibernetike dhe mbrojtjen e të dhënave, duke synuar përafrimin me standardet e BE-së 
përmes bashkëpunimit me firmat ndërkombëtare të sigurisë kibernetike. Një tjetër komponent kyç 
janë iniciativat për ngritjen e kapaciteteve, ku autoritetet publike punojnë me subjektet e sektorit 
privat për të përmirësuar shkathtësitë e të punësuarve në qeverisjen digjitale dhe praktikat 
administrative. Autoritetet planifikojnë të promovojnë hackathone, sfida inovacioni dhe projekte 
pilot për të nxitur inovacionin e përbashkët midis sektorit publik dhe privat. 

Aktiviteti për Reziliencë të Infrastrukturës Kritike (CIR) është një iniciativë pesëvjeçare e financuar 
nga Agjencia Amerikane për Zhvillim Ndërkombëtar (USAID) dhe e zbatuar nga DAI Global LLC139. 
Projekti synon të përmirësojë qeverisjen kibernetike dhe të ndërtojë kapacitete brenda 
institucioneve të Kosovës dhe midis operatorëve të infrastrukturës kritike për të planifikuar në 
mënyrë efektive, për t'iu përgjigjur sulmeve kibernetike dhe për t'u rimëkëmbur prej tyre. Aktiviteti 
CIR përqendrohet në forcimin e qeverisjes së sigurisë kibernetike, rritjen e kapaciteteve teknike 
dhe njerëzore për të menaxhuar incidentet kibernetike, si dhe mbështetjen e identifikimit, 
prioritizimit dhe prokurimit të zgjidhjeve të përshtatshme teknologjike të sigurisë kibernetike. Kjo 
iniciativë bashkëpunon si me institucionet publike ashtu edhe me subjektet e sektorit privat për të 
forcuar mbrojtjen kibernetike të Kosovës, veçanërisht në sektorët e qeverisjes elektronike, 
telekomunikacionit dhe energjisë. 

Strategjia e Kosovës për Siguri Kibernetike 2023–2027 nënvizon rolin vendimtar të partneriteteve 
publiko-private (PPP) në forcimin e kornizës së sigurisë kibernetike të vendit140. Strategjia thekson 
se garantimi i sigurisë dhe reziliencës së domenit digjital të Kosovës është një përgjegjësi e 
përbashkët midis shumë palëve të interesit, duke përfshirë si institucionet publike ashtu edhe 
subjektet e sektorit privat. Ajo mbështet krijimin e një sistemi efektiv dhe gjithëpërfshirës të PPP-
ve, të bazuar në besim të ndërsjellë dhe përgjegjësi të përbashkët. Kjo qasje bashkëpunuese 
konsiderohet esenciale për ndarjen në kohë dhe të besueshme të informacionit, gjë që është 
kruciale për rritjen e reziliencës së përgjithshme kibernetike të Kosovës. Duke nxitur partneritete të 
tilla, strategjia synon të lehtësojë shkëmbimin e njohurive, të përmirësojë vetëdijesimin për 
kërcënimet, si dhe të koordinojë përgjigjet ndaj kërcënimeve kibernetike, duke forcuar kështu 
kapacitetin e vendit për ta mbrojtur hapësirën e vet kibernetike. 

 

2.5.5 Qendrat e Inovacionit Digjital dhe Parqet Teknologjike 

Qendrat e inovacionit digjital dhe parqet teknologjike janë mundësues kritikë të transformimit 
digjital të Kosovës, duke nxitur inovacionin, ndërmarrësinë dhe rritjen ekonomike. Këto ambiente 
ofrojnë infrastrukturë, burime dhe rrjete për startup-et, ndërmarrjet e vogla dhe të mesme dhe 
studiuesit për të zhvilluar dhe shkallëzuar zgjidhje digjitale. Duke lehtësuar bashkëpunimin midis 
autoriteteve, botës akademike dhe sektorit privat, ato shërbejnë si ekosisteme dinamike që nxisin 
avancimet teknologjike dhe tërheqin investime. 

 
138 n 43 
139 DAI Global LLC (p.d.) Aktiviteti për Reziliencë të Infrastrukturës Kritike (CIR) të Kosovës. Në dispozicion në: 
https://www.dai.com/our-work/projects/kosovo-critical-infrastructure-resilience-cir-activity (qasur më: 24 janar 2025) 
140 “Ministria e Punëve të Brendshme”(2023) Strategjia për Siguri Kibernetike 2023–2027. Në dispozicion në: LINK (qasur më: 24 janar 
2025) 

https://www.dai.com/our-work/projects/kosovo-critical-infrastructure-resilience-cir-activity
https://mpb.rks-gov.net/Uploads/Documents/Pdf/EN/2692/Strategjia%20p%C3%ABr%20Siguri%20Kibernetike%20-%20ENG..pdf

Kosova përuroi Tech Parkun në Prishtinë në tetor 2023, një strukturë prej 4,000 metrash katrorë e 

dizajnuar për të mbështetur zhvillimin e startup-eve dhe sektorin më të gjerë të TIK-ut. Ky 

investim prej 1.2 milionë eurosh nga Ministria e Ekonomisë synon të nxisë bashkëpunimin brenda 

ekosistemit të inovacionit, duke ofruar mentorim dhe asistencë si për startup-et ashtu edhe për 

kompanitë e konsoliduara. Parku ofron 26 zyra, salla takimesh, hapësira trajnimi, zona të gjelbra 

dhe një zonë të brendshme prej 1,600 metrash katrorë për rrjetëzim. Aspiron të gjenerojë mbi 300 

vende pune të kualifikuara dhe të akomodojë më shumë se 60 kompani dhe startup-e, duke e 

pozicionuar Kosovën si një qendër për teknologji dhe ndërmarrësi. Shoqata për Teknologji të 

Informacionit dhe të Komunikimit të Kosovës (STIKK) do ta menaxhojë parkun për pesë vitet e 

ardhshme.  Parku synon të nxisë ekosistemin teknologjik të Kosovës141.  

Parku i Inovacionit dhe Trajnimeve (ITP) në Prizren është një iniciativë e përbashkët midis 

institucioneve të Kosovës dhe Qeverisë Gjermane, që përfaqëson një investim të kombinuar prej 

16 milionë eurosh, të financuar në mënyrë të barabartë nga të dyja palët. Ky bashkëpunim ka 

transformuar një ish-kamp ushtarak në një qendër teknologjike prej 40 hektarësh me gati 50 

ndërtesa për inovacion, ndërmarrësi dhe zhvillim shkathtësish, duke synuar të nxisë rritjen 

ekonomike të Kosovës dhe të nxisë bashkëpunimin rajonal142. Mbështet kompanitë e TI-së, 

startup-et dhe inovatorët, duke ofruar objekte për hulumtim dhe zhvillim produktesh. Parku lidh 

bizneset, institucionet publike, botën akademike dhe OJQ-të për të nxitur ndërmarrësinë, për të 

krijuar vende pune të kualifikuara dhe për të rritur të hyrat. E themeluar në vitin 2022 brenda ITP 

Prizren, Qendra për Transformim Digjital (DTC) në Kosovë nxit inovacionin digjital përmes një 

partneriteti publiko-privat. Ajo lidh bizneset, botën akademike dhe shoqërinë civile, duke ofruar 

shërbime për shkathtësi digjitale, inovacion, qasje në fonde dhe zhvillim të ekosistemit. DTC forcon 

NVM-të dhe nxit ekonominë digjitale të Kosovës143.  

Në shtator të vitit 2024, Kosova përuroi Tech Parkun në Kamenicë, duke transformuar një ish-

Qendër Rinore me një investim prej 204,000 eurosh144. I menaxhuar nga Komuna dhe Cactus 

Education, ai ofron laboratorë trajnimi, mentorim dhe hapësira pune për të rinjtë në teknologji, 

ndërmarrësi dhe shkathtësi digjitale. Duke pritur 500 nxënës çdo vit, ai ofron kurse për zhvillimin e 

softuerëve, inteligjencën artificiale dhe sigurinë kibernetike, ndërsa mbështet startup-et përmes 

rrjetëzimit dhe punëtorive. Parku lidh botën akademike dhe industrinë, nxit krijimin e vendeve të 

punës, tërheq investime dhe promovon përfshirjen, duke u përafruar me Agjendën Digjitale 2030 

të Kosovës për ta forcuar sektorin e TIK-ut.  

Në janar 2025, Aleanca e Tech Parqeve dhe Inkubatorëve të Kosovës (ATIK) propozoi strategji për 

të avancuar sektorin e TIK-ut në Kosovë, duke i nxitur partitë politike ta prioritizojnë 

inovacionin145. Propozimi përqendrohet në reformën ligjore, mbështetjen e institucioneve (duke 

përfshirë një rol të Ministrisë së Teknologjisë dhe Kryeshefit Teknik), mbështetjen financiare për 

ndërmarrjet e TIK-ut dhe reformat arsimore për inteligjencën artificiale dhe trajnimin profesional. 

Ai mbështet një Fond të Pavarur Zhvillimor për të mbështetur startup-et teknologjike dhe rritjen e 

fondeve për tech parqet dhe inkubatorët. ATIK thekson nevojën për partneritete më të forta 

publiko-private për të përafruar arsimin me kërkesat e tregut të punës. Iniciativa synon ta 

 
141 Ministria e Ekonomisë e Kosovës (2023) Përurohet Tech Parku në Prishtinë. Në dispozicion në: LINK (qasur më: 24 janar 2025) 
142 Parku i Inovacionit dhe Trajnimeve në Prizren (p.d.) Mirë se vini në Parkun e Inovacionit dhe Trajnimeve në Prizren. Në dispozicion 
në: https://itp-prizren.com/ (qasur më: 24 janar 2025) 
143 Parku i Inovacionit dhe Trajnimeve në Prizren (p.d.) Qendra për Transformim Digjital. Në dispozicion në: https://itp-
prizren.com/digital-transformation-center/  (qasur më: 24 janar 2025) 
144 Zyra e Kryeministrit të Kosovës (2024) Në Kamenicë u përurua Tech Parku me vlerë prej 204 mijë eurosh. Në dispozicion në: LINK  
(qasur më: 25 janar 2025) 
145 Shoqata për Teknologji të Informacionit dhe Komunikimit e Kosovës (2025) ATIK u paraqet partive politike propozimin për zhvillimin 
e sektorit të Teknologjisë së Informacionit dhe Komunikimit në Kosovë. Në dispozicion në: https://stikk.org/en/atik-submits-to-political-
parties-the-proposal-for-the-development-of-the-ict-sector-in-kosovo/ (qasur më: 25 janar 2025) 

https://me.rks-gov.net/en/blog/technology-park-tech-park-pristina-inaugurated/
https://itp-prizren.com/
https://itp-prizren.com/digital-transformation-center/
https://itp-prizren.com/digital-transformation-center/
https://kryeministri.rks-gov.net/en/blog/the-technological-park-was-inaugurated-in-kamenica-with-a-value-of-204-thousand-euros/
https://stikk.org/en/atik-submits-to-political-parties-the-proposal-for-the-development-of-the-ict-sector-in-kosovo/
https://stikk.org/en/atik-submits-to-political-parties-the-proposal-for-the-development-of-the-ict-sector-in-kosovo/

pozicionojë Kosovën si një lider rajonal në inovacionin digjital dhe rritjen ekonomike duke nxitur 

bashkëpunimin midis shumë palëve të interesit.  

 

2.5.6 Mjedisi mundësues për inovacion 

Fondi për Inovacion dhe Ndërmarrësi, i themeluar nga Ministria e Industrisë, Ndërmarrësisë dhe 
Tregtisë (MINT) e Kosovës, luan rol vendimtar në nxitjen e një mjedisi mundësues për inovacionin 
digjital duke mbështetur startup-et, ndërmarrjet e vogla dhe të mesme dhe zhvillimin e 
industrisë146. Fondi ofron një gamë të gjerë mekanizmash mbështetës, duke përfshirë para-
inkubacionin, inkubacionin, startup-in dhe ndihmën për rritjen në fazat e hershme. Synon të rrisë 
konkurrueshmërinë e ndërmarrjeve të vogla dhe të mesme inovative duke promovuar futjen e 
produkteve, shërbimeve dhe teknologjive të reja të prodhimit, duke kontribuar në fund të fundit në 
zhvillimin ekonomik të Kosovës. Si pjesë e iniciativave të fondit, bizneset mund të kenë qasje në 
mbështetje financiare, mentorim, programe trajnimi dhe mundësi të qasjes në treg për t'u 
ndihmuar të zgjerohen dhe të mbështesin operacionet e tyre. Që nga themelimi i tij, fondi ka 
ndarë miliona euro në grante dhe asistencë teknike për të mbështetur ndërmarrjet e nxitura nga 
inovacioni, duke nxitur krijimin e vendeve të punës dhe diversifikimin ekonomik. Për shembull, 
fondi ka qenë i rëndësishëm në financimin e mbi 50 projekteve të startup-eve dhe në lehtësimin e 
partneriteteve midis bizneseve lokale dhe investitorëve global, duke rritur kështu praninë e 
Kosovës në peizazhin global të inovacionit. 

Në vitin 2023, fondi prezantoi një skemë të granteve prej 1.5 milion eurosh që synonte forcimin e 
sektorit të TIK-ut, me fokus në teknologjitë në zhvillim si inteligjenca artificiale (IA), blockchain 
dhe teknologjia e gjelbër. Kjo iniciativë synon të rrisë aftësitë e ndërmarrjeve të vogla dhe të 
mesme me bazë në Kosovë për të konkurruar në tregjet globale dhe për të përshpejtuar 
transformimin digjital të sektorëve kyç ekonomikë. Për më tepër, fondi inkurajon bashkëpunimin 
midis botës akademike dhe industrisë, duke ofruar stimuj për projekte Hulumtimi dhe Zhvillimi 
(HZH) dhe iniciativa për transferimin e njohurive. Këto përpjekje përputhen me strategjitë për 
zhvillim të Kosovës dhe ambicien e vendit për t'u pozicionuar si një qendër rajonale për inovacionin 
digjital. Përmes investimeve të targetuara dhe partneriteteve strategjike, Fondi për Inovacion dhe 
Ndërmarrësi vazhdon të fuqizojë komunitetin e biznesit të Kosovës, duke u mundësuar bizneseve 
të reja dhe ndërmarrjeve të vogla dhe të mesme të shfrytëzojnë teknologjitë digjitale dhe të 
kontribuojnë në rritjen ekonomike dhe konkurrueshmërinë afatgjatë të vendit. 

Në tetor 2024, Ministria e Industrisë, Ndërmarrësisë dhe Tregtisë (MINT) e Kosovës, në 
bashkëpunim me Qeverinë e Luksemburgut, shpalli një skemë të granteve për inovacion që 
synonte mbështetjen e bizneseve të reja dhe ndërmarrjeve mikro, të vogla dhe të mesme (NMVM) 
të themeluara147. Kjo iniciativë synon të fuqizojë bizneset duke ofruar ndihmë financiare dhe 
teknike për të zhvilluar dhe zbatuar projekte inovative, duke nxitur kështu rritjen ekonomike të 
Kosovës, krijimin e vendeve të punës dhe rritjen e eksporteve. Skema e granteve është pjesë e një 
përpjekje më të gjerë për të forcuar ekosistemin ndërmarrës të Kosovës, duke nxitur 
konkurrueshmërinë si në tregjet lokale ashtu edhe në ato globale. Skema ofron mbështetje 
financiare deri në 1 milion euro, të shpërndarë në disa kategori financimi, siç janë hulumtimi dhe 
zhvillimi, përvetësimi i teknologjisë dhe optimizimi i proceseve të biznesit. Si pjesë e kritereve të 
pranueshmërisë, bizneset duhet të paraqesin propozime që demonstrojnë potencial inovativ, 
fizibilitet në treg dhe qëndrueshmëri. Programi i granteve prioritizon sektorëve të tillë si teknologjia 
e informacionit, energjia e ripërtërishme, prodhimi dhe agrobiznesi, duke synuar diversifikimin e 
bazës ekonomike të Kosovës dhe uljen e varësisë nga industritë tradicionale. 

 
146 Komisioni Evropian (2019) Mbështetja e BE-së për bizneset e reja në Kosovë. Në dispozicion në: https://neighbourhood-
enlargement.ec.europa.eu/system/files/2019-08/ipa_2018_041246.07_eu_support_to_start-ups.pdf (qasur më: 25 janar 2025) 
147 LuxDev (2024) Skema e granteve për inovacion u lansua për të mbështetur ndërmarrjet e vogla dhe të mesme 
në Kosovë. Në dispozicion në: https://luxdev.lu/en/news/project/KSV/023 (qasur më: 25 janar 2025) 

https://neighbourhood-enlargement.ec.europa.eu/system/files/2019-08/ipa_2018_041246.07_eu_support_to_start-ups.pdf
https://neighbourhood-enlargement.ec.europa.eu/system/files/2019-08/ipa_2018_041246.07_eu_support_to_start-ups.pdf
https://luxdev.lu/en/news/project/KSV/023

Fondi Kosovës për Garanci Kreditore (FKGK) luan një rol vendimtar në përmirësimin e mjedisit 
financiar për ndërmarrjet mikro, të vogla dhe të mesme (NMVM) në Kosovë148. I themeluar në vitin 
2016 me mbështetjen e institucioneve financiare ndërkombëtare, si Banka Botërore, Bashkimi 
Evropian dhe Banka Gjermane për Zhvillim (KfW), FKGK ofron garanci të pjesshme krediti për 
bankat dhe institucionet financiare, duke zvogëluar risqet e kreditimit dhe duke u mundësuar 
bizneseve qasje në financimin shumë të nevojshëm. Fondi synon të stimulojë rritjen e sektorit 
privat duke lehtësuar qasjen në kredi për bizneset që përndryshe mund të kishin vështirësi në 
sigurimin e kredive për shkak të mungesës së kolateralit. Duke ndarë kapital për garancitë e 
kreditit, FKGK ka potencialin të tërheqë gati 200 milionë dollarë në investime në sektorin privat, 
duke lehtësuar kështu qasjen në financa për bizneset që ndjekin inovacionin digjital dhe zhvillimin 
ekonomik. Prej vitit 2024, FKGK-ja ka mbështetur mbi 10,000 kredi për NMVM-të në sektorë të 
ndryshëm, me një shumë totale të garantuar që tejkalon 150 milionë euro. Fondi përqendrohet në 
ofrimin e mbështetjes financiare për sektorë të tillë si bujqësia, TIK-u, prodhimi dhe tregtia, duke 
kontribuar në krijimin e vendeve të punës dhe diversifikimin ekonomik. 

Në përpjekjet e vet të fundit për zgjerim, FKGK-ja prezantoi një Program Garancie Kreditore për 
Inovacion Digjital, që synon mbështetjen e startup-eve dhe ndërmarrjeve të vogla dhe të mesme 
të angazhuara në iniciativa të transformimit digjital. Ky program ofron garanci që mbulojnë deri në 
70% të shumave të kredisë, duke i inkurajuar bankat të financojnë bizneset e orientuara drejt 
teknologjisë që investojnë në zhvillimin e softuerëve, sigurinë kibernetike dhe marketingun digjital. 
Për më tepër, FKGK-ja po bashkëpunon me institucionet financiare për të prezantuar kushte më të 
favorshme të huadhënies, siç janë normat më të ulëta të interesit dhe periudhat e zgjatura të 
shlyerjes, veçanërisht për projektet e inovacionit digjital. Ndikimi i FKGK-së shtrihet përtej 
mbështetjes financiare, pasi që fondi ofron gjithashtu programe për ngritjen e kapaciteteve për të 
edukuar bizneset për menaxhimin financiar, planifikimin e investimeve dhe rritjen strategjike. Kjo 
iniciativë është në përputhje me strategjinë më të gjerë për zhvillim ekonomik të Kosovës, që 
synon të pozicionohet si një lider rajonal në ndërmarrësi dhe inovacion. Përpjekjet e fondit pritet të 
kontribuojnë ndjeshëm në agjendën e digjitalizimit të Kosovës, duke mbështetur NMVM-të në 
përshtatjen me avancimet teknologjike dhe duke rritur konkurrueshmërinë e tyre si në tregjet 
lokale ashtu edhe në ato globale. 

 

2.5.7 Mjedisi i pronësisë intelektuale 

Për të forcuar sistemin e të Drejtave të Pronësisë Intelektuale (DPI), Bashkimi Evropian e ka 

mbështetur Kosovën përmes iniciativave të ndryshme, siç është projekti "Mbështetja e BE-së për 

Sistemin e të Drejtave të Pronësisë Intelektuale në Kosovë", i cili çoi në miratimin e legjislacionit të 

ri mbi patentat, dizajnet industriale, markat tregtare dhe sekretet tregtare149. Ky projekt u 

përqendrua gjithashtu në rritjen e vetëdijesimit publik rreth rëndësisë së mbrojtjes së të drejtave 

të pronësisë intelektuale dhe ngritjen e kapaciteteve të institucioneve përkatëse. Për më tepër, 

Ligji Nr. 06/L-049 për inovacion shkencor dhe transfer të dijes dhe teknologjisë rregullon fushën e 

inovacionit shkencor dhe transferit të njohurive në Kosovë, me qëllim promovimin e aktiviteteve 

për hulumtim dhe zhvillim, si dhe lehtësimin e bashkëpunimit midis institucioneve hulumtuese dhe 

sektorit privat150. 

Përkundër këtyre avancimeve, Kosova përballet me sfida në zbatimin e plotë të ligjeve për të 

drejtat e pronësisë intelektuale. Nevojiten përpjekje të vazhdueshme për të rritur kapacitetet 

 
148 Banka Botërore (2025) Kosova investon në konkurrueshmëri dhe lidhshmëri me mbështetjen e Bankës 
Botërore. Në dispozicion në: https://www.worldbank.org/en/news/press-release/2025/01/16/kosovo-invests-in-
competitiveness-and-connectivity-with-world-bank-suppor  (qasur më: 25 janar 2025) 
149 Shërbimi Evropian i Veprimit të Jashtëm (p.d.) BE-ja ndihmon që të drejtat e pronësisë intelektuale të mbrohen më mirë në Kosovë. 

Në dispozicion në: https://www.eeas.europa.eu/delegations/kosovo/eu-helps-ensure-intellectual-property-rights-are-better-protected-
kosovo_en (qasur më: 25 janar 2025) 
150 Kuvendi i Kosovës (p.d.) Ligji Nr. 06/L-049 për inovacion shkencor dhe transfer të dijes dhe teknologjisë. Në dispozicion në: LINK 
(qasur më: 25 janar 2025) 

https://www.worldbank.org/en/news/press-release/2025/01/16/kosovo-invests-in-competitiveness-and-connectivity-with-world-bank-suppor
https://www.worldbank.org/en/news/press-release/2025/01/16/kosovo-invests-in-competitiveness-and-connectivity-with-world-bank-suppor
https://www.eeas.europa.eu/delegations/kosovo/eu-helps-ensure-intellectual-property-rights-are-better-protected-kosovo_en
https://www.eeas.europa.eu/delegations/kosovo/eu-helps-ensure-intellectual-property-rights-are-better-protected-kosovo_en
https://cps.rks-gov.net/wp-content/uploads/2020/08/LAW_NO._06_L-049___ON_SCIENTIFIC_INNOVATION_AND_TRANSFER_OF_KNOWLEDGE_AND_TECHNOLOGY.pdf

institucionale, për të rritur vetëdijesimin publik, si dhe për të siguruar mekanizma efektivë zbatimi. 

Forcimi i kornizës për të drejtat e pronësisë intelektuale të Kosovës është krucial për tërheqjen e 

investimeve, stimulimin e inovacionit dhe mbështetjen e zhvillimit të qëndrueshëm ekonomik të 

vendit. 

Sektori i Teknologjisë së Informacionit dhe Komunikimit në Kosovë ka përjetuar një rritje të 

ndjeshme, duke u bërë një nxitës jetësor i krijimit të vendeve të punës dhe zhvillimit ekonomik. 

Megjithatë, zgjerimi i shpejtë i inovacionit digjital ka nxjerrë në pah sfidat që lidhen me të drejtat e 

pronësisë intelektuale brenda sektorit. Një studim nga Oda Ekonomike Amerikane në Kosovë zbuloi 

se afërsisht 42% e bizneseve të anketuara besojnë se Kosovës i mungon legjislacioni i duhur në 

fushën e pronësisë intelektuale, duke treguar nevojën për zhvillim të mëtejshëm në këtë fushë151. 

Për t'iu përgjigjur këtyre sfidave, janë ndërmarrë iniciativa për të rritur vetëdijesimin dhe mbrojtjen 

e të drejtave të pronësisë intelektuale midis ndërmarrjeve të TIK-ut. Për shembull, Qendra e 

Inovacionit e Kosovës (ICK), në bashkëpunim me aktivitetin për Drejtësi Komerciale të USAID-it, 

organizoi një diskutim në tryezë të rrumbullakët duke theksuar rolin kritik të të drejtave të 

pronësisë intelektuale në rritjen e biznesit152. Ky aktivitet u ofroi bizneseve të reja dhe 

ndërmarrësve të rinj njohuri për format e ndryshme të mbrojtjes së të drejtave të pronësisë 

intelektuale, siç janë markat tregtare, të drejtat e dizajnit, të drejtat e autorit, patentat dhe 

sekretet tregtare. Një shembull i shquar i ndarë gjatë diskutimit ishte ai i Digital School, një 

kompani me seli në Kosovë që u zgjerua në mbi 500 lokacione globale duke prioritizuar mbrojtjen 

e të drejtave të pronësisë intelektuale, duke nënvizuar rëndësinë e ruajtjes së aseteve intelektuale 

për suksesin global.  

 

2.5.8 Mundësi dhe sfida  

Ndjekja e transformimit digjital të Kosovës paraqet një peizazh të pasur si me mundësi ashtu edhe 
me sfida. Agjenda Digjitale 2030, e miratuar nga autoritetet në qershor 2023, aspiron ta kthejë 
Kosovën në një ekonomi digjitale konkurruese. Kjo strategji ndërsektoriale thekson zhvillimin e 
infrastrukturës së avancuar digjitale, digjitalizimin e bizneseve dhe shërbimeve publike, 
përmirësimin e shkathtësive digjitale dhe një kornizë të fuqishme për siguri kibernetike. Agjenda 
përputhet me strategjitë e Bashkimit Evropian, të tilla si Busulla Digjitale 2030 dhe Strategjia e 
Shoqërisë Gigabit, duke synuar pozicionimin e Kosovës si një "shoqëri gigabit" që shfrytëzon 
teknologjinë për të nxitur rritjen ekonomike dhe për të përmirësuar shërbimet publike153.  

1. Mundësitë 

Transformimi digjital i ofron Kosovës një mundësi të rëndësishme për të stimuluar zhvillimin 
ekonomik duke nxitur inovacionin në sektorë të ndryshëm. Integrimi i teknologjive digjitale mund 
të çojë në krijimin e modeleve, produkteve dhe shërbimeve të reja të biznesit, duke rritur kështu 
konkurrueshmërinë e përgjithshme dhe reziliencën ekonomike të vendit.  

Zbatimi i platformave të qeverisjes elektronike si eKosova pritet të rrisë ndjeshëm qasshmërinë 
dhe efiçiencën e shërbimeve publike për individin. Duke centralizuar shërbime të ndryshme publike 
në një portal të unifikuar digjital, eKosova synon të zvogëlojë barrën administrative dhe të 
përmirësojë ofrimin e shërbimeve. Sipas të dhënave të fundit, platforma ofron afërsisht 230 
shërbime online për indivdët, bizneset dhe institucionet, duke përfshirë lëshimin e dokumenteve të 

 
151 Oda Ekonomike Amerikane në Kosovë (2019) Të Drejtat e Pronësisë Intelektuale në Kosovë dhe Bashkimin Evropian. Në dispozicion 
në: https://www.amchamksv.org/wp-content/uploads/2019/02/ENG-IPR-in-Kosovo-and-European-Union.pdf (qasur më: 25 janar 2025) 
152 USAID në Kosovë (p.d.) Ekspertët e të drejtave të pronësisë intelektuale ndajnë njohuritë e tyre me bizneset e Kosovës. Në 
dispozicion në: https://www.usaid.gov/kosovo/news/intellectual-property-rights-experts-share-insights-kosovo-businesses (qasur më: 
25 janar 2025) 
153 Fondi Monetar Ndërkombëtar (2024) Kosova: Çështje të përzgjedhura. Në dispozicion në: 
https://www.elibrary.imf.org/view/journals/002/2024/365/article-A006-en.xml (qasur më: 25 janar 2025) 

https://www.amchamksv.org/wp-content/uploads/2019/02/ENG-IPR-in-Kosovo-and-European-Union.pdf
https://www.usaid.gov/kosovo/news/intellectual-property-rights-experts-share-insights-kosovo-businesses
https://www.elibrary.imf.org/view/journals/002/2024/365/article-A006-en.xml

gjendjes civile, pagesat e shërbimeve, tatimet në pronë, shërbimet gjyqësore, verifikimet policore 
dhe administrimin e benefiteve të pensioneve.  Zhvendosja digjitale e lehtësuar nga eKosova jo 
vetëm që përmirëson efiçiencën e shërbimeve, por gjithashtu rrit transparencën dhe nxit besimin 
në institucionet publike. Duke u ofruar qasje në informacion dhe shërbime në kohë reale, 
platforma zvogëlon mundësitë për korrupsion dhe promovon llogaridhënien brenda operacioneve 
publike. Për shembull, portali eKosova përfshin tipare të tilla si publikimi i thirrjeve për grante dhe 
subvencione nga të gjitha institucionet publike, formularët e aplikimit online dhe publikimi i 
përfituesve për secilën thirrje, duke përfshirë projektet dhe ofertat e tyre financiare154. Ky nivel 
transparence siguron që individët të jenë të informuar mirë dhe të munden të kërkojnë 
llogaridhënie nga institucionet përgjegjëse për veprimet e tyre. 

Për më tepër, platforma eKosova ka qenë e dobishme në lehtësimin e shërbimeve esenciale gjatë 
kohërave kritike. Fillimisht, ajo luajti një rol vendimtar në menaxhimin e termineve për vaksinim 
gjatë pandemisë COVID-19, duke demonstruar aftësinë e saj për t’i kryer në mënyrë efikase 
shërbimet shumë të kërkuara. Duke u bazuar në këtë sukses, platforma ka zgjeruar shërbimet e 
saj për të përfshirë shërbime të ndryshme të tjera publike, duke reflektuar potencialin e saj për të 
shërbyer si një burim gjithëpërfshirës digjital. Përveç përmirësimit të ofrimit të shërbimeve dhe 
transparencës, eKosova kontribuon në zhvillimin ekonomik duke përmirësuar proceset që më parë 
kërkonin shumë kohë dhe kërkonin shumë burime. Për shembull, integrimi i shërbimeve që lidhen 
me grantet dhe subvencionet në platformë, siguron barazi në trajtim, qasje të lehtë në informacion 
dhe aplikime, vlerësim të drejtë dhe profesional, si dhe menaxhim të cilësisë. Kjo përpjekje për 
digjitalizim jo vetëm që zvogëlon kostot operative për institucionet, por gjithashtu inkurajon 
angazhimin dhe besimin e banorëve në institucionet publike. Që nga marsi i vitit 2025, kanë filluar 
shërbimet e integruara dhe proaktive për ngjarjen jetësore të lindjes, duke shënuar hapin e parë 
të rëndësishëm në zbatimin e një reforme vendimtare të transformimit të administratës publike 
drejt një ofrimi të shërbimeve me individin në qendër dhe të bazuara në ngjarjet jetësore. Përveç 
kësaj, në shkurt të vitit 2025, u lansua aplikacioni mobil eKosova për platformat Android dhe iOS. 
Ky është një hap vendimtar në forcimin e përfshirjes digjitale, pasi që (siç përmendet në këtë 
raport) 98% e njerëzve kanë qasje në internet përmes telefonave mobilë. 

Kosova ka bërë hapa të rëndësishëm në përmirësimin e infrastrukturës së vet digjitale, duke 
synuar përmirësimin e lidhshmërisë dhe ofrimin e qasjes më të mirë në shërbimet digjitale si për 
popullsinë urbane ashtu edhe për atë rurale. Një arritje e dukshme është kyçja e çdo fshati në 
Kosovë në rrjetin brezgjerë me shpejtësi të lartë, e realizuar me mbështetjen e Bankës Botërore. 
Kjo iniciativë ka rezultuar në një nga normat më të larta të penetrimit të internetit në Evropë, duke 
përfituar afërsisht 60,000 banorë në 201 fshatra dhe duke kyçur gati 5,000 amvisëri, 107 shkolla 
dhe 43 institucione shëndetësore me internet me shpejtësi deri në 100 Mbps155. 

Paralelisht, Kosova po përparon në mënyrë aktive në vendosjen e teknologjisë 5G për ta 
përmirësuar më tej lidhshmërinë. Në tetor 2020, Shtetet e Bashkuara dhe Kosova nënshkruan një 
Memorandum Mirëkuptimi për të forcuar bashkëpunimin për sigurinë e 5G, duke theksuar 
rëndësinë e rrjeteve të komunikimit të sigurta dhe të besueshme156. Duke u bazuar në këtë 
themel, IPKO, një ofrues kryesor i telekomunikacionit në Kosovë, ka arritur një moment të 
rëndësishëm duke krijuar 100 lokacione 5G plotësisht funksionale në mbarë vendin157. Siç u 
informua nga autoritetet qendrore të Kosovës, deri në fund të vitit 2024, Telekomi publik i Kosovës 
(VALA) kishte arritur 65% të mbulimit 5G të Kosovës.  Ky zgjerim siguron mbulim të fuqishëm 5G 

 
154 Partneriteti për Qeverisje të Hapur (p.d.) Kosova: Zotimi XK0001. Në dispozicion në: 
https://www.opengovpartnership.org/members/denmark/commitments/XK0001 (qasur më: 25 janar 2025) 
155 Banka Botërore (2023) Çdo fshat në Kosovë tani i kyçur me internet me shpejtësi të lartë, me mbështetjen e Bankës Botërore. Në 
dispozicion në: https://www.worldbank.org/en/news/press-release/2023/03/21/-every-village-in-kosovo-now-connected-to-high-speed-
broadband-internet-with-world-bank-support (qasur më: 25 janar 2025) 
156 Departamenti i Shtetit i SHBA (2020) Memorandum Mirëkuptimi midis Shteteve të Bashkuara dhe Kosovës për Sigurinë 5G. Në 
dispozicion në: https://2017-2021.state.gov/united-states-kosovo-memorandum-of-understanding-on-5g-security/ (qasur më: 25 janar 
2025) 
157 Koha Ditore (2024) IPKO me arritje historike në zgjerimin e rrjetit 5g në nivel qendror. Në dispozicion në: 
https://www.koha.net/en/reklama-marketing/ipko-me-arritje-historike-ne-zgjerimin-e-rrjetit-5g-ne-nivel-kombetar-1 (qasur më: 25 
janar 2025) 

https://www.opengovpartnership.org/members/denmark/commitments/XK0001
https://www.worldbank.org/en/news/press-release/2023/03/21/-every-village-in-kosovo-now-connected-to-high-speed-broadband-internet-with-world-bank-support
https://www.worldbank.org/en/news/press-release/2023/03/21/-every-village-in-kosovo-now-connected-to-high-speed-broadband-internet-with-world-bank-support
https://2017-2021.state.gov/united-states-kosovo-memorandum-of-understanding-on-5g-security/
https://www.koha.net/en/reklama-marketing/ipko-me-arritje-historike-ne-zgjerimin-e-rrjetit-5g-ne-nivel-kombetar-1

në të gjitha qendrat kryesore, duke rritur ndjeshëm shpejtësinë e internetit dhe besueshmërinë e 
shërbimit. 

2. Sfidat 

Përkundër avancimeve të dukshme në infrastrukturën digjitale, Kosova vazhdon të përballet me 
sfida të rëndësishme në përmirësimin e kapaciteteve të rrjetit të vet për të përmbushur kërkesat e 
ardhshme. Mbështetja aktuale në teknologjinë e kabllove koaksiale, e cila ofron shpejtësi deri në 
100 Mbps, shihet gjithnjë e më shumë si e pamjaftueshme për zhvillimin e një shoqërie gigabit në 
të ardhmen158. Ky kufizim nënvizon domosdoshmërinë për investime të konsiderueshme në rrjetet 
me fibra optike dhe në vendosjen e teknologjisë 5G. Një shqyrtim gjithëpërfshirës i teknologjive të 
qasjes me tela në Kosovë tregon se rrjetet e bazuara në bakër, duke përfshirë sistemet e kabllove 
koaksiale, dominojnë peizazhin e telekomunikacionit të vendit159. Teksa teknologjia Fibra optike 
deri në shtëpi (FTTH) është futur, zbatimi i saj mbetet i kufizuar, duke u shërbyer kryesisht 
klientëve të biznesit. Në vitet e fundit, operatorë të mëdhenj si IPKO Telecommunications dhe 
Telekomi i Kosovës kanë filluar implementimin e FTTH, duke favorizuar arkitekturat e Rrjetit Optik 
Pasiv Gigabit (GPON). Megjithatë, këto përpjekje janë ende në fazat e hershme dhe kërkojnë 
zgjerim të konsiderueshëm për të arritur një mbulim të gjerë. Teksa Kosova ka bërë progres të 
lavdërueshëm në përmirësimin e infrastrukturës së saj digjitale, varësia aktuale nga teknologjia e 
kabllove koaksiale paraqet sfida në përmbushjen e kërkesave të ardhshme për lidhshmëri. 
Investimet e konsiderueshme në rrjetet me fibra optike dhe në vendosjen e 5G janë esenciale për 
të siguruar që infrastruktura digjitale e vendit të mund të mbështesë nevojat në zhvillim të 
popullsisë dhe ekonomisë së Kosovës. 

Tregu i punës në Kosovë aktualisht po përjeton një mospërputhje të konsiderueshme të 
shkathtësive, me një pjesë të konsiderueshme të fuqisë punëtore që nuk ka arsimin dhe 
shkathtësitë e nevojshme për të përmbushur kërkesat e punëdhënësve. Mospërputhja e 
shkathtësive në Kosovë është shumëplanëshe, duke përfshirë si mospërputhjet vertikale ashtu 
edhe ato horizontale160. Mospërputhja vertikale ndodh kur niveli i arsimimit të një individi nuk 
është në përputhje me kërkesat e punës, ndërsa mospërputhja horizontale i referohet një 
pabarazie midis fushës së studimit të dikujt dhe rolit profesional. Një studim i Institutit GAP zbuloi 
se 54% e të anketuarve përballeshin me një mospërputhje horizontale midis arsimit dhe 
profesionit të tyre, ku 61% e tyre ishin burra dhe 39% gra. 

Teksa Kosova vazhdon transformimin e saj digjital, risqet që lidhen me privatësinë e të dhënave 
dhe sigurinë kibernetike janë bërë gjithnjë e më të rëndësishme. Pavarësisht se kanë 
infrastrukturë “të kënaqshme”, institucionet e Kosovës shpesh janë cak i sulmeve kibernetike, duke 
çuar në shkelje të të dhënave personale të individëve si nga subjektet vendase ashtu edhe nga 
akterët e jashtëm. Për shembull, Policia e Kosovës, e cila trajton sasi të konsiderueshme të 
informacionit personal të ndjeshëm çdo ditë, përballet me kërcënime të vazhdueshme kibernetike. 
Abdurrahim Gashi, një përfaqësues i Policisë së Kosovës, vuri në dukje: "Ne kemi sulme 
vazhdimisht, çdo ditë, çdo minutë", duke theksuar natyrën e vazhdueshme të këtyre 
kërcënimeve161. Ekspertët paralajmërojnë se shkeljet e privatësisë shpesh burojnë nga institucionet 
që synojnë të mbrojnë të dhëna të tilla, duke theksuar nevojën për rritjen e vetëdijesimit në lidhje 
me mbrojtjen e të dhënave personale. Krenare Sogojeva-Dërmaku, Komisionerja për Agjencinë e 
Informacionit dhe Privatësisë, theksoi se institucionet shpesh bëjnë shkelje me të dhënat 
personale nën maskën e transparencës. Në kontekstin e këtij raporti, autoritetet qendrore 
informuan se, teksa është shumë e vërtetë që incidentet kibernetike ndodhin gjatë gjithë kohës, 

 
158 n 6 
159 Berisha, M. dhe Shala, A. (2020) 'Sfidat dhe mundësitë në infrastrukturën e telekomunikacionit të Kosovës: Udhërrëfyes për 
zhvillimin e ardhshëm’, Politika e Telekomunikacionit, 44(8), f. 101976. Në dispozicion në: 
https://www.tandfonline.com/doi/full/10.1080/01468030.2020.1756541 (qasur më: 25 janar 2025) 
160 Instituti GAP (2021) Mospërputhja midis arsimit dhe profesionit në Kosovë. Në dispozicion në: 
https://www.institutigap.org/documents/35811_mismatchbetweeneducationandoccupation.pdf (qasur më: 25 janar 2025) 
161 Prishtina Insight (2023) Sfidat dhe iniciativat në mbrojtjen e privatësisë dhe sigurisë kibernetike në Kosovë. Në dispozicion në: 
https://prishtinainsight.com/challenges-and-initiatives-in-safeguarding-privacy-and-cybersecurity-in-kosovo-mag/ (qasur më: 25 janar 
2025) 

nuk ka pasur ndonjë shkelje të rëndësishme të të dhënave për shkak të këtyre incidenteve. Rastet 
e shkeljeve të ligjit për mbrojtjen e të dhënave personale të trajtuara nga IAP nuk kanë qenë 
zakonisht rezultat i sulmeve kibernetike, por më tepër si rezultat i keqtrajtimit të të dhënave të tilla 
nga kontrolluesit dhe përpunuesit e të dhënave të tilla.  

Inovatorët në Kosovë përballen me sfida të konsiderueshme në sigurimin e financimit si nga 
sektori publik ashtu edhe nga ai privat, gjë që pengon rritjen e iniciativave digjitale162. Normat e 
larta të interesit dhe kërkesat e rrepta për kolateral ua bëjnë të vështirë ndërmarrësve marrjen e 
kredive nga institucionet financiare. Kjo çështje është veçanërisht e mprehtë për startup-et dhe 
mikro-ndërmarrjet, të cilave shpesh u mungon historiku financiar dhe asetet e nevojshme për t’i 
përmbushur këto kërkesa.  

Agjenda e transformimit digjital të Kosovës është ambicioze, me standarde dhe afate kohore të 
përcaktuara qartë që pasqyrojnë përputhshmërinë me standardet e BE-së dhe instrumentet ose 
aktet e tjera ligjore botërore të standardizuara. Megjithatë, arritja e këtyre qëllimeve brenda afatit 
të propozuar kërkon reflektim kritik. Caqet kyçe, siç janë qasja universale në rrjet brezgjerë, 
digjitalizimi i shumicës së shërbimeve publike dhe zhvillimi i një infrastrukture të sigurt të 
identitetit digjital, mbështeten shumë në financimin dhe kapacitetin institucional, koordinimin 
efektiv dhe pjekurinë e përgjithshme digjitale të sektorit publik. Qëndrimi në këtë kurs do të 
kërkojë që Kosova të adresojë sfidat e vazhdueshme, duke përfshirë rolet e fragmentuara 
institucionale, kompetencat e kufizuara digjitale brenda administratës publike dhe qasjen e 
pabarabartë rurale. Shfrytëzimi i mbështetjes së jashtme nga Plani i Rritjes i BE-së dhe partnerët 
zhvillimorë do të jetë krucial, por duhet të shoqërohet me ekzekutim të efektshëm të projekteve 
dhe mbikëqyrje të fuqishme. Miratimi i një strategjie zbatimi me faza dhe të adaptueshme, e 
mbështetur nga monitorimi i vazhdueshëm dhe qeverisja përgjegjëse, mund të ndihmojë në 
shndërrimin e këtyre synimeve ambicioze në rezultate gjithëpërfshirëse dhe të qëndrueshme. 

3.Konkluzion 
Kosova ka demonstruar përkushtim të fortë ndaj transformimit digjital, duke arritur progres të 
konsiderueshëm në sektorë të ndryshëm. Megjithatë, për të shfrytëzuar plotësisht potencialin e vet 
digjital, vendi duhet të adresojë sfidat kyçe, duke përfshirë hendekët në infrastrukturë, mungesat 
e shkathtësive digjitale dhe kufizimet rregullatore. Sigurimi i qasjes gjithëpërfshirës dhe me ekuitet 
në burimet digjitale, veçanërisht për komunitetet rurale dhe grupet e margjinalizuara, mbetet 
prioritet kritik. Zbatimi me sukses i Agjendës Digjitale 2030 të Kosovës do të kërkojë një përpjekje 
të koordinuar midis autoriteteve publike, palëve të interesit të sektorit privat dhe partnerëve 
global. Një qasje gjithëpërfshirëse e përqendruar në nxitjen e inovacionit, rritjen e sigurisë 
kibernetike dhe investimin në njohuritë digjitale mund ta përshpejtojë udhëtimin e Kosovës drejt 
bërjes një shoqëri e përparuar digjitalisht, në përputhje me standardet evropiane dhe globale. 
Politikat e qëndrueshme që balancojnë rritjen teknologjike me përfshirjen sociale, konsideratat 
mjedisore dhe reziliencën ekonomike, janë jetësore për të ardhmen e ekonomisë digjitale të 
Kosovës. 

Forcimi i politikave dhe qeverisjes digjitale është krucial për të krijuar një mjedis të favorshëm për 
transformimin digjital. Kosova duhet të përmirësojë kornizat e veta rregullatore për t'u përafruar 
me standardet e BE-së, veçanërisht në fusha të tilla si mbrojtja e të dhënave, siguria kibernetike 
dhe teknologjitë në zhvillim si inteligjenca artificiale dhe blockchain. Zhvillimi i një plani qendror 
për transformimin digjital që integron përpjekjet sektoriale dhe inkurajon partneritetet publiko-
private (PPP) mund të nxisë inovacionin dhe investimet. Për më tepër, përmirësimi i transparencës 
rregullatore dhe zvogëlimi i pengesave burokratike do të tërheqë më shumë investime në sektorin 
e TIK-ut dhe do të inkurajojë rritjen e startup-eve. Duhet të zbatohen edhe mekanizmat e 
monitorimit dhe vlerësimit për të ndjekur progresin dhe për të siguruar përshtatje të politikave të 
bazuara në të dëshmi. 

Zgjerimi i iniciativave të njohurive digjitale dhe përfshirjes është po aq i rëndësishëm për të 
ndërtuar një fuqi punëtore të kualifikuar digjitalisht. Kosova duhet të integrojë njohuritë digjitale 
në kurrikulën qendrore të arsimit, duke u përqendruar në kodim, siguri kibernetike dhe teknologji 
të reja. Programet e trajnimit të targetuara për komunitetet e margjinalizuara, duke përfshirë 
gratë, të rinjtë, të moshuarit dhe personat me aftësi të kufizuara, mund të ndihmojnë në mbylljen 
e hendekut të shkathtësive digjitale. Programet për ngritje të kapaciteteve të mësimdhënësve 
duhet të përmirësohen për t'i pajisur edukatorët me shkathtësitë e nevojshme për të ofruar arsim 
digjital efektiv. Iniciativat për rikualifikim dhe përmirësim të shkathtësive për punëtorët në sektorët 
tradicionalë dhe fushatat e vetëdijesimit për të promovuar njohuritë digjitale, veçanërisht në zonat 
rurale, do të mbështesin përvetësimin më të gjerë të mjeteve dhe shërbimeve digjitale. 

Investimi në infrastrukturë digjitale të sigurt është me rëndësi kritike për krijimin e një ekonomie 
digjitale reziliente dhe gjithëpërfshirëse. Kosova duhet të prioritizojë zgjerimin r infrastrukturës së 
rrjetit brezgjerë, veçanërisht në zonat e pashërbyera, dhe të përshpejtojë vendosjen e rrjeteve 5G 
për të mbështetur teknologjitë në zhvillim. Për mbrojtjen e aseteve digjitale, është esenciale të 
forcohen masat qendrore për siguri kibernetike, siç janë sistemet e avancuara të zbulimit të 
kërcënimeve dhe një ekip lokalreagimi ndaj incidenteve kibernetike. Përmirësimi i infrastrukturës 
së cloud computing dhe integrimi i teknologjisë në planifikimin urban përmes iniciativave të qytetit 
të mençur mund t’i përmirësojë më tej shërbimet publike dhe qëndrueshmërinë. 

Kosova duhet të rrisë qasjen në financim për startup-et përmes kapitalit ndërmarrës, granteve dhe 
platformave të mbledhjes së fondeve nga publiku për të nxitur inovacionin dhe ndërmarrësinë. 
Ngritja e qendrave dhe inkubatorëve të inovacionit mund të ofrojë mentorim, rrjetëzim dhe 
mbështetje teknike për ndërmarrësit, ndërsa bashkëpunimet midis universiteteve dhe sektorit 
privat mund të nxisin hulumtimin dhe zhvillimin. Stimujt tatimorë dhe skemat e mbështetjes 
financiare do të tërheqin investime në teknologji, dhe iniciativat për të mbështetur gratë në 
teknologji mund të ndihmojnë në kapërcimin e hendekut gjinor në ndërmarrësi dhe role 
udhëheqëse brenda sektorit të TIK-ut. 

Kosova duhet të vazhdojë të përmirësojë shërbimet e qeverisjes elektronike për të përmirësuar 
efiçiencën dhe angazhimin e anëtarëve të shoqërisë. Zgjerimi i platformës eKosova me shërbime 
shtesë, sigurimi i qasjes për të gjithë dhe zbatimi i kornizave të ndërveprueshmërisë mund ta 
përmirësojnë ofrimin e shërbimeve publike. Shfrytëzimi i inteligjencës artificiale dhe analizave të të 
dhënave të mëdha do të përmirësojë vendimmarrjen për politikat, ndërsa kornizat e forta të 
privatësisë së të dhënave do të ngrenë besimin e publikut në sistemet digjitale. Duke adoptuar 
këto masa, Kosova mund ta pozicionojë veten si një lider digjital në Ballkanin Perëndimor, duke 
nxitur inovacionin, duke nxitur reziliencën ekonomike dhe duke krijuar një shoqëri digjitale më 
gjithëpërfshirëse. 

Për më tepër, për të siguruar që transformimi digjital të sjellë përfitime të vërteta për të gjitha 
segmentet e shoqërisë, Kosova duhet të përqafojë një qasje gjithëpërfshirëse që pasqyron parimin 
"Mos e lër askënd prapa" në çdo fazë të zbatimit. Kjo do të thotë zgjerimi i qasjes dhe shërbimeve 
digjitale për ata që tradicionalisht janë të margjinalizuar, siç janë popullatat rurale, pakicat etnike, 
gratë, të rinjtë dhe personat me aftësi të kufizuara dhe të moshuarit.  

Strategjitë digjitale duhet të dizajnohen duke pasur parasysh barazinë, duke përfshirë 
qasshmërinë, përballueshmërinë dhe relevancën si parime themelore të të gjitha iniciativave 
publike digjitale. Iniciativa të tilla si ofrimi i teknologjive ndihmëse në shkolla, promovimi i 
programeve gjithëpërfshirëse të njohurive digjitale dhe i të nxënit gjatë gjithë jetës për shkathtësi 
digjitale, si dhe mbështetja e inovacionit në nivel bazë në zonat e pashërbyera, janë esenciale për 
të mbyllur hendekët e vazhdueshëm. Duke integruar përfshirjen në agjendën digjitale, Kosova 
mund të krijojë një shoqëri ku secili individ e ka mundësinë të marrë pjesë në mënyrë kuptimplotë 
në ekonominë digjitale dhe jetën publike. 

Për fundmi, Agjenda Digjitale 2030 e Kosovës përshkruan një vizion të fortë dhe gjithëpërfshirës 
për transformimin digjital. Megjithatë, kthimi i këtij vizioni në realitet brenda afateve të planifikuara 
do të kërkojë më shumë sesa qëllim strategjik; do të kërkojë zbatim të fokusuar, përpjekje të 
koordinuara institucionale dhe përshtatje ndaj sfidave të reja. Marrë parasysh shkallën e caqeve 
dhe kufizimet ekzistuese të kapaciteteve, është esenciale të vendoset një qasje pragmatike dhe e 
orientuar drejt rezultateve. Suksesi do të varet nga rritja e koordinimit midis institucioneve, 
investimi në kapitalin njerëzor dhe sistemet digjitale, si dhe shfrytëzimi i plotë i mbështetjes nga 
BE-ja dhe partnerët e tjerë zhvillimorë. Balancimi i ambicies me realizmin dhe ruajtja e një fokusi 
të qëndrueshëm në ekzekutim, do të jetë çelësi për arritjen e një progresi domethënës dhe të 
qëndrueshëm në rrugëtimin digjital të Kosovës. 

3.Rekomandimet kyçe 
Rekomandimet e mëposhtme strategjike dhe të zbatueshme paraqiten për t’i përkthyer ambiciet 
digjitale të Kosovës në rezultate të matshme, gjithëpërfshirëse dhe të qëndrueshme. Këto janë të 
organizuara në pesë blloqe tematike. 

Në zbatimin e këtyre rekomandimeve, Kosova duhet të adoptojë një qasje me faza, realiste dhe 
adaptive ndaj afateve kohore të transformimit digjital. Caqet ambicioze duhet të rivlerësohen 
vazhdimisht dhe të harmonizohen me kapacitetin institucional, financimin dhe progresin e 
reformave. për menaxhimin e pritjeve dhe sigurimin e një avancimi të qëndrueshëm dhe të 
besueshëm, do të jetë esenciale përfshirja e fleksibilitetit në proceset e planifikimit digjital, të 
mbështetur me shqyrtime të rregullta të progresit dhe korrigjime të përshtatshme të drejtimit. 

Rekomandimet më poshtë janë dizajnuar për të udhëzuar institucionet qendrore, partnerët 
zhvillimorë dhe palët e interesit të sektorit privat në përshpejtimin e zhvillimit digjital, duke mbetur 
të bazuara në realitetet e zbatimit në Kosovë. 

 

Blloku 1: Qeverisja dhe koordinimi institucional 

1.1. Forcimi i Strukturave Qendrore të Lidershipit Digjital: Të përmirësohet mandati dhe kapaciteti 
koordinues i Këshillit Qendror për Transformim Digjital dhe Agjencisë për Shoqërinë e 
Informacionit për të nxitur bashkëpunimin shumësektorial dhe ekzekutimin e politikave. Të 
vendoset mbikëqyrja politike brenda Zyrës së Kryeministrit. 

1.2. Të ngrhet një Njësi Qendrore për Menaxhimin dhe Zbatimin e Projekteve: Të krijohet një njësi 
e dedikuar e ofrimit të shërbimeve digjitale për të mbështetur ministritë e linjës në zbatimin e 
projekteve të TIK-ut, duke siguruar asistencë teknike, cilësi të rrjedhës së projekteve dhe përcjellje 
të vazhdueshme të progresit. 

1.3. Të krijohet një Udhërrëfyes Qendror për Transformimin Digjital: Të vihet në funksion një 
mekanizëm përcjellës për të monitoruar arritjet dhe zotimet kyçe në kuadër të reformave të 
Agjendës Digjitale 2030 dhe Planit të Rritjes së BE-së. 

1.4. Të zbatohet Programe për Ngritje të Kapaciteteve për Kampionët Digjitalë: Të trajnohen pikat 
e fokusit të caktuara për transformimin digjital në secilën ministri për të shërbyer si lidhës midis 
ekipeve teknike dhe politikëbërësve. 

1.5. Të formalizohet angazhimi komunal në Politikën Digjitale Qendrore: Të krijohet një 
mekanizëm koordinimi për komunat që të marrin pjesë në bashkë-dizajnimin dhe zbatimin e 
shërbimeve publike digjitale dhe planifikimin e infrastrukturës. 

 

Blloku 2: Mjedisi ligjore dhe i politikave 

2.1. Të miratohet Legjislacioni Digjital me Prioritet: Të sigurohet miratimi dhe zbatimi i shpejtë i 
ligjeve në shqyrtim në lidhje me eID-në, sigurinë kibernetike, mbrojtjen e të dhënave personale 
dhe ndërveprueshmërisë, në përputhje me acquis të BE-së. 

2.2. Të krijohet një Agjenci Lokale për Siguri Kibernetike: Të caktohen dhe sigurohen burimet e një 
institucioni kryesues përgjegjës për zbatimin e strategjisë qendrore për siguri kibernetike, 
koordinimin e reagimit ndaj incidenteve dhe menaxhimin e riskut kibernetik. 

2.3. Të zhvillohet një konrizë rregullatore për IA dhe teknologjitë në zhvillim: Të vendosen 
udhëzime rregullatore për përdorimin etik dhe të përgjegjshëm të inteligjencës artificiale dhe 
teknologjive të tjera në zhvillim në administratën publike. 

2.4. Të kryhen shqyrtime të harmonizimit ligjor: Të shqyrtohen dhe rishikohen në mënyrë 
sistematike ligjet ekzistuese që krijojnë dyfishim ose pengesa në ofrimin e shërbimeve digjitale, si 
në regjistrimin civil, shëndetësi ose tatime. 

2.5. Të rritet vetëdijesimi publik për të drejtat dhe mbrojtjet digjitale: Të zhvillohet një fushatë 
vetëdijesimi publik për të informuar njerëzit rreth të drejtave, mbrojtjeve dhe përgjegjësive të tyre 
në mjediset digjitale. 

 

Blloku 3: Infrastruktura dhe lidhshmëria digjitale 

3.1. Të hartëzohen dhe përcaktohen prioritetet e hendekëve në lidhshmërinë digjitale: Të kryhet 
një hartëzim i detajuar i zonave të pashërbyera dhe të përafrohen prioritetet e investimeve në rrjet 
brezgjerë me nevojat e zhvillimit socio-ekonomik. 

3.2. Të lansohet një Fond i Shërbimit Universal për Qasje Digjitale: Të dizajnohet dhe aktivizohet 
një mekanizëm financimi për të mbështetur lidhshmërinë e kilometrit të fundit për komunitetet e 
largëta dhe të margjinalizuara. 

3.3. Të modernizohet infrastruktura e TIK-ut e sektorit publik: Të investohet në përdorimin e 
cloud-it, qendra të sigurta të të dhënave dhe përmirësime të infrastrukturës digjitale në të gjitha 
institucionet qendrore dhe lokale. 

3.4. Të sigurohen redundanca dhe rezilienca në infrastrukturën kritike: Të zhvillohen politika dhe 
infrastrukturë për të siguruar vazhdimësinë e shërbimit digjital dhe reziliencën e sigurisë 
kibernetike, veçanërisht për shërbimet esenciale. 

3.5. Të promovohen modelet e rrjetit me qasje të hapur: Të inkurajohet ndarja e infrastrukturës 
midis operatorëve të telekomit për të ulur kostot e vendosjes dhe për të zgjeruar mbulimin 
brezgjerë në zonat rurale. 

 

Blloku 4: Shërbimet digjitale dhe inovacioni me përdoruesin në 

qendër 

4.1. Të zgjerohet eKosova me shërbime shumë të kërkuara: Të prioritizohet integrimi në eKosova i 
shërbimeve të bazuara në ngjarje jetësore (p.sh. regjistrimi në shkollë, lejet e biznesit). 

4.2. Të bëhet funksionalizimi i plotë i Platformës së Ndërveprueshmërisë: Të sigurohet që të gjitha 
institucionet prioritare janë të kyçura dhe shkëmbejnë të dhëna në mënyrë të sigurt përmes 
Platformës së Ndërveprueshmërisë. 

4.3. Të zbatohet një Kuletë për ID-në Digjitale: Të avancohet sistemi i ID-së Digjitale dhe kuletës 
së Kosovës për autentifikim të sigurt dhe miqësor ndaj përdoruesit, si dhe qasje në shërbime 
publike dhe private. 

4.4. Të vendosen Standardet e Nivelit të Shërbimit dhe Monitorimi: Të vendosen Standardet e 
Nivelit të Shërbimit (SNSH) për shërbimet publike digjitale për të garantuar ofrimin në kohë dhe 
kontrollin e cilësisë, duke përfshirë mekanizmat e reagimit të individëve. 

4.5. Të mbështetet inovacioni digjital lokal në ofrimin e shërbimeve: Të krijohet një program për 
grante të vogla për komunat dhe OJQ-të për të zhvilluar zgjidhje inovative të shërbimeve digjitale 
të udhëhequra nga individët. 

Blloku 5: Ekosistemet e shkathtësive digjitale, përfshirjes dhe 

inovacionit 

5.1. Të zhvillohet një Strategji Qendrore për Shkathtësi Digjitale dhe Punësim: Të integrohen 
rrugët e arsimit formal dhe informal për të ngritur kompetenca digjitale themelore dhe të 
avancuara në të gjitha grupmoshat. 

5.2. Të ngrihen njohuritë digjitale përmes qendrave të komunitetit: Të vendosen pika të qasjes 
digjitale me mbështetje trajnimi në biblioteka, zyra komunale dhe qendra komunitare, veçanërisht 
në zonat rurale. 

5.3. Të shkallëzohen iniciativat për përmirësim të shkathtësive digjitale me fokus tek të rinjtë: Të 
zgjerohen programe si YOU (Rinia Online dhe Rritja) për të arritur më shumë të rinj përmes 
kampeve stërvitore për kodim, praktikave dhe mikrokredencialeve online. 

5.4. Të krijohet një Iniciativë për Gratë në Kosovën Digjitale: Të promovohet qasja gjithëpërfshirës 
gjinore në shkathtësitë digjitale dhe rrugët e karrierës përmes mentorimit, bursave dhe 
mbështetjes së targetuar për ndërmarrësi. 

5.5. Të themelohet një Rrjet Lokal i Qendrave të Inovacionit Digjital: Të nxiten ekosisteme 
rajonale të startup-eve duke bashkëfinancuar hapësira inovative që lidhin universitetet, 
ndërmarrjet e vogla dhe të mesme dhe sektorin publik për të zgjidhur sfidat lokale. 

